Puken Foforun
ekewe Soukiino

Kapas akom
I. Iten ei puk: Fofor.
I1. Chon makkei ei puk: Lukas ewe sousafei.
III. Itelapemongen ei puk: Uruwon me
mimaritdn ewe popun mwichefel.
IV. Kapas aiichean ei puk: An Ngiinmife] emweni
ekewe soukiiné lon ar angang.
V. Masouen ei puk: Ei puk Foforiin ekewe
Soukiind soposopun ewe Pworausen Manau
makkeen Lukas. Popun in Lukas makkei ei
puk pwe epwe apworausa usun dn néiin Je-
sus kewe chon kaio ra apworausafeili ewe
Pworausen Manau usun Jesus fin emwenien
Nguinmifel. Ra fori ei angang “lon Jerusalem,
lon unusen Jutea me Samaria tori lon un-
usen faniifan” (1.8). Iei ewe pworaus usun
mwokiitiikiitiin souldng mi popueta lein ekewe
chon Juta o a soposopola tori a wiliti eu
lamalamen liikii Jesus fén iten unusen faniifan.
Ewe chon makkei ei puk a mochen aweweochii
ngeni ekewe chon aleani pwe ekewe souléng
resap eu mwichen afitikoko ngeni ewe Mwiin
Rom, a pwal afatochii pwe in ekewe souléng
luki Jesus a wesewesen aunusochiiela ewe
lamalamen chon Juta.

Ei puken Fofor a kinikinitiu lon tliingat kinikin
mi afata choulan afalafalen ewe Pworausen
Manau usun Jesus pwal fisitdn ewe mwichefel: (1)



ii

Poputdn mwokitikitin souldng lon Jerusalem
murin an Jesus feitd ldng. (2) Choulan ewe
mwokutukit a pwal tori ekoch kinikinin ewe fanu
Palestain. (3) A pwal chdtila ngeni ewe Mataulap,
pwal tori Rom.

Angangen Nglinmifel iei alichean lon ei puken
Fofor. Nglinmifel a feitiu won ekewe chon liiki lon
Jerusalem lon ewe ranin Pentikost o sopwela le
emweni o apOchokiila ewe mwichefel me ekewe
souakomwen mwichefel, usun mine a pwa lon

unusen ei puk. An ekewe soulidng akom afalafal
a malap lon ekoch afalafal, nge ekewe pworaus
mi makketiu lon ei puken Fofor ra pwérdtd man-
amanen ekei afalafal lon manauen ekewe chon
liki pwal lon dn ekewe souléng chiechifengen lon
mwichefel.
VI. Tettelin masouen ei puk:
Fansoun amol ren ekewe chon pwardta 1.1-26
a) Amuchiulan dn Jesus allik me an pwon ngeni
noun kewe chon kaio 1.1-14
b) Ewe eman mi siwili Jutas 1.15-26
Ewe angangen pwératd lon Jerusalem 2.1-8.3
Ewe angangen pwardtd lon Jutea me Samaria
. 84-12.25
An Paulus angang 13.1-28.31
a) Aeuin an sai le arongafeili ewe Pworausen
Manau 13.1-14.28
b) Ewe mwichelap lon Jerusalem 15.1-35
c) Aruuen an sai le arongafeili ewe Pworausen
Manau 15.36-18.22
d) Aillingatin an sai le arongafeili ewe

Pworausen Manau 18.23-21.16
e) Paulus eman chon fotek lon Jerusalem,

Seserea me Rom 21.17-28.31

Kapas akom
1.1-5
1 Ngeni en Achengicheng olowe Teofilus: Lon

aeuin nei we toropwe ua makkeetiu usun ekewe
mettoch meinisin Jesus a fori me an kewe afalafal,
seni ewe fansoun a popuetdni an angang ¢ 2 tori
ewe rdn a feilunusetd ldng. Nge mwen an
feilunusetd a atowu kapasen 0urour fain manama-
nen Ngiunmifel ngeni ekewe mwén a filiiretd pwe
repwe noun soukiing. 3 Lon tiklikiin faik rdn miirin
an mala a pwa ngeniir fan chomong lon chomong
sokun lapalap mi alletata ngeniir pwe a wesewe-
sen manau. Ra kiina i, nge i a kapas ngeniir usun
ewe Mwlin Kot. 4Iwe, lupwen a nonom rer, a alliik
ngeniir, “Ousap feil seni Jerusalem, nge oupwe
witiwiti ewe lifang Semei a fen pwon ngenikemi,
usun ua fen Urenikemi. * > Pun Johannes a pap-
ataisi aramas ren koluk, nge miirin ekoch ran ami
oupwe papatais ren Ngiinmifel.”

Jesus a feilunusetd ldng

1.6-11

6 Iwe, lupwen ekewe soukiind ra chufengen
me Jesus, ra aisini, “Am Samol, ifa usun, kopwe
aliwinisefali ngeni Israel Mwin we lon ei fan-
soun?” 7 Jesus a poluennr “Esap wisemi pwe
oupwe silei fansoun me ranin, pwe wisen chok
Semei an epwe akota. 8 Nge &mi oupwe angei ewe
manaman lupwen Nglinmifel epwe feitiu womi,
iwe, oupwe pwadriei lon Jerusalem, lon unusen
Jutea me Samaria tori lon unusen fanifan.” =

% 1:1: Luk1.1-4 * 1:4: Luk24.49 ¥ 1:5: Mat3.11; Mark 1.8;
Luk 3.16; Joh 1.33 % 1:8: Mat 28.14; Mark 16.15; Luk 24.47-48

9 Iwe, lupwen Jesus a wes le apasata ekei kapas,
a feilunusetd ldng lupwen ar nenengeni. Iwe, eu
kuchu a amonala seniir. * 10 Nge ra chok neneta
lang lupwen a feil seniir. Iwe, lon ewe chok otun
ruoman mwéan mi ufouf uf mi pwechepwech ra
{itd tniikiir 11 o ra tireniir, “Ami re Kalilea, pwota
oua U ikei o nenetd chok lang? Ewe Jesus mi feil
senikemi o feitd ldng epwe liwinsefélito lon ewe
chok lapalap oua kiina lon lupwen a feita lang.”

Ewe eman mi siwili Jutas
1.12-26
12 Miirin ekewe soukiing ra feitiu me won ewe
Chukun Olif o liwinsefaliti Jerusalem, toauen

ewe Chukun Olif seni ewe telinimw ina epwe
Ukiikiin esop mwail. 13 Iwe, lupwen ra tolong lon
Jerusalem, ra feitd lon ewe ruum ia ra nonom ie.
Atekewe mi nom lon ei ruum: Petrus, Johannes,
Jamesme Andru, Filip me Tomas, Partolomeus me
Mateus, James noun Alfaus, Simon i eman Selot *
me Jut nolin James. * 14 Ir meinisin ra tipeeu le
chufengen o ikiotek fiti ekoch fefin me Maria inen
Jesus me pwiin kewe.

15 Ekoch rdn miurin a fis eu mwichen chon
lukulik, ina epwe tkikin ipiki riwe. Iwe, Petrus
a ité lefiler 16 o apasa, “Ami pwii kana, mine a mak
lon ekewe Toropwe mi Pin a pwontiietd usun mine
Ngiinmifel a apasa ren Tafit, lupwen a osuni usun
Jutas, dtewe mi emweni chokewe mi fotekini Jesus.
17 Jutas eman me lon ach mwich, a filitd an epwe

% 1:9: Mark 16.19; Luk 24.50-51 * 1:13: wewen Selot: eman
aramas mi ekimongei feidchiin faniian  * 1:13: Mat 10.2-4; Mark
3.16-19; Luk 6.14-16

wor wisan lon ach angang.” 18 (Ewe moni Jutas a
angei fan iten an fof0r mi ngau ra moni ngeni eu
fani. Ikenan a turutiu o méla, a mokkiifesen lukan
pwe afan ra seliseliwu. 19 Ekewe aramas meinisin
lon Jerusalem ra rong usun, iei mine ra aita ngeni
ewe fanu Akeltama, lon pusin ar kapas, wewen
“Fantien Cha”.) #

20 “Pun a mak lon ewe puken Kolfel,

‘Amwo imwan epwe pOntila,
esap fokun wor eman epwe asoi’ A pwal
mak,

‘Amwo eman epwe siwili lon wisan.” = 21 [ei
mine a 6ch ach sipwe fildtd eman me lein

ekei mwén mi etikich lon unusen fansoun
ach Samol Jesus a nom rech. 22 Eman a

fokun nomrech seni ewe fansoun Johannes
a popueta le fori an angangen papatais tori
ewerdn Jesus a feil senikich o feitd lang. Pun
eman me lein dtekei epwe fokun etikich le
pwaratd pwe Jesus a manausefal.” # 23 Iwe,
ra atolonga iten ruoman mwén: Josef mi
pwal iteni Parsapas (pwal itan Justus) me
Matias. 24 Miirin ra iotek, “Am Samol, en
ka silei mine a nom lon leluken aramas
meinisin. Kopwe pwaéri ngenikem i0 lein
ekeiruoman en ka filata 25 pwe epwe tolong
lon ewe wisen Soukin0 siwilin Jutas, atewe
mi feila ngeni ewe leni ia epwe wesewesen
nom ie.” 26 Mirin ra fori ewe angangen
uttit won ekewe ruoman mwan. Iwe, ra

% 1:19: Mat 27.3-8 ¥ 1:20: KoIf69.25; 109.8 * 1:22: Mat
3.16; Mark 1.9; 16.19; Luk 3.21; 24.51

litti Matias. Atei a pach ngeni ewe mwichen
ekewe engol me ruoman soukino.

2

Ngtinmifel a war
2.1-13

1Iwe, lupwen a tori ewe ranin Pentikost, ekewe
chon liku Jesus meinisin ra chufengen lon eu
leni. = 2Iwe, a mittir fis eu nglingll seni lédng
mi wewe ngeni ngiingiin asepwal mi pochokil, a
aurala unusen ewe imw ia we ra motfengen ie.
3 Mirin ra kiina ch6n mong6 usun ekkei mi paras-
feil, a feitiu won eman me eman ekewe aramas
mi nom ikenan. 4Iwe, ir meinisin ra urela ren
Nguinmifel o ra popuetd le kapas lon kapasen ekis
usun Nginmifel a amwelielier.

> A wor chon Juta mi niuokusiti Kot, ra nom
lon Jerusalem, ra feito seni ekewe fani meinisin
won faniifan. 6 Lupwen ra rong ei ngiingl, eu
mwichen aramas mi chomong ra chufengen. Ir
meinisin ra riko, pun eman me eman leir a rong
an ekewe chon luku kapas lon en me kapasen
fantian. 7 Ra fokun mairi o weitifengeniir o ra
apasa, “Ifa usun, ekei mwéan meinisin mi kapas
lon ekei sokun kapas, esap ir re Kalilea? 8 Nge
pwota chok pwe oukich meinisin sia rongorong ar
kapas lon en me kapasen fantiach kewe sia uputiu
lon? 9 Sia feito seni Partia, Metia me Elam, seni
Mesopotamia, Jutea me Kapatosia, seni Pontus
me Asia, 10 seni Frikia me Pamfilia, seni Isip me
ekewe fantilon Lipia arap ngeni Kirene. Ekoch me

% 2:1: Lif 23.15-21; Tut 16.9-11

leich sia feito seni Rom, 11 kich chon Juta me chon
likin Israel mi etiwa ewe lamalamen chon Juta.
Ekoch me leich sia pwal feito seni Kreta me Ara-
pia, nge oukich meinisin sia rongorong ar kapas
lon kapasen faniiach kewe usun ekewe mettoch

mi amwarar Kot a fori.” 12 Pokiten ar mairi me
osukosuk ra aisfengen lefiler, “Epwe met wewen

ei sokun lapalap?” 13 Nge ekoch aramas ra takiri
ekewe chon liku Jesus o apasa, “Ekei aramas ra
pulas.”

An Petrus afalafal
2.14-42
14 Mirin Petrus a tita fiti ekewe engol me eman
soukliind o a popuetad le kapas leitdmong ngeni
ewe mwichen aramas, “Ami pwii kana chon Juta
me dmi meinisin mi imweimw lon Jerusalem,
oupwe auselingaei 0 mwiut ngeniei ai ipwe awewe
ngenikemi wewen ei lapalap. 15 Ekei aramas re-
sap pulas usun oua ekieki. Ekardn chok kulok tiu
lesosor. 16 Nge iei usun met ewe soufos Sowel a
kapas usun:
17 ‘Kot a apasa: Iei usun met tipwe fori lon ekewe
ranin sopolan.
Ngang upwe tinato Ngiini won aramas mein-
isin.
NoUmi mwén me fefin repwe osuni,
noumi altial epwe wor kiinaer,
ekewe chinlap mwén me leimi repwe soutatan.
18 Pwal mwo nge nei chon angang mwén me fefin
Upwe tinatiu Ngiini wor lon ekana ran, pwe
repwe arongafeili ai kewe kapas.

19 Upwe awarato manaman seni ling

o fori asisil won fanifan. L
Epwe wor cha me ekkei me kuchu mi 6tii6t usun

otuotin ekkei.
20 Akkar epwe rochola, nge maram epwe wiliti
cha,
mwen epwe war ranin ewe Samol, ewe ran mi
lap o ling.
21 Nge 10 epwe kori iten ewe Samol epwe manau.’
&

22 “Ami aramasen Israel, oupwe rong ekei ka-
pas: Jesus seni Nasaret, eman aramas mi wor an
pwitng me ren Kot, usun a pwa ngenikemi ren

ekewe tufich me manaman me asisil Kot a fori
ren Jesus. Oua piisin silei usun ei, pun ra fis ikei

lefilemi. 23 Piisin &n Kot akot ei a fen apwiingala,
pwe Jesus epwe oolong lepdimi, nge d&mi oua niela
ren dmi mwiit ngeni ekewe aramas mi tipis pwe
repwe irdpengesi. * 24 Nge Kot a amanauasefali
seni mdla. A angasala i seni manamanen mala,
pun esap tufich pwe maéala epwe amwdochi i. =
25 Pun Tafit a kapas usun,
‘Ua kiina ewe Samol, a nom mwen mesei fansoun
meinisin.

A arap ngeniei, pwe Usap osukosuk.
26 Tei mine letipei a fokun mwanek,

ai kewe kapas ra uren pwapwa.

Inamwo ika ngang eman aramas epwe mala,
upwe chok kinamwe lon ai apilikilikdch.
27Pun en kosap likitieila lon lenien ekewe miméla,
kosap pwal mwit ngeni Noumw we mi Pin

epwe mach inisin lon peiasan.

% 2:21: Sow 2.28-32 ¥ 2:23: Mat 27.35; Mark 15.24; Luk 23.33;
Joh 19.18 % 2:24: Mat 28.5-6; Mark 16.6; Luk 24.5

28 En ka aiti ngeniei ewe alen manau.
Om nonom rei a afisidtd ai pwapwa mi la-
palap.” #
29 “Ami pwii kana, tipwe kapas ngenikemi o afa-
tadchll usun ach we lewo mi itefotla King Tafit.
A mala o peias, nge peiasan a chiien nonom rech

ikei tori ikenai. 391 eman soufos a silei met Kot a
edni pwon ngeni: Kot a pwon fan akapel pwe epwe

awora eman mwirimwirin Tafit pwe epwe king,
usun chok Tafit. # 31 Tafit a kiina met Kot epwe fori
lon ekewe fansoun repwe feito, iei mine a kapas
usun manausefélin ewe Kraist lupwen a apasa,
‘Esap likilik lon lenien ekewe mi méla,
inisin esap mach lon peiasan.” 32 Iwe, Kot
a amanauaseféli itei Jesus seni maéla, nge
dm meinisin aia chon pwératd pwe a we-
sewesen fis ei. 33 Jesus a tekiati o nom
lepelifichin Kot Saman we, a angei seni Kot
ewe Nglinmifel, usun a fen pwon ngeni. Iwe,
met oua kiina iei o rongorong, iei an we
lifang a tinatiu woch. 34 Pun Tafit esap pisin
feitd lang, nge a apasa,
‘Ewe Samol a kapas ngeni ai Samol:
Kopwe mottiu lepelifichi,
35 tori lipwe anomu chon oputom
pwe repwe lenien puun pechedm. &

36 Jei mine ekewe chon Israel meinisin
repwe fokun silei, pwe étei Jesus dmi oua

irpengesi, 1 atewe Kot a seikdtd pwe epwe
Samol me Kraist!”

% 2:28:  Kolf 16.8-11 % 2:30:  KoIf 132.11; 2.Sam 7.12-13
% 2:35: Kolf110.1

37 Lupwen ekewe aramas ra rongorong ekei
kapas, a el letiper o ra aisini Petrus me ekewe
ekoch soukiind, “Ami pwiich kana, met d4m aipwe
fori.” 38 Petrus a polileniir, “Ami meinisin oupwe
aler seni ami tipis kana o papatais ngeni iten Jesus
Kraist, pwe ami tipis kana repwe musala. Iwe,
oupwe angei an Kot we lifang, ewe Nguinmifel.
39Pun iei met Kot a fen pwon ngenikemi me noiimi
kana pwal ngeni chokewe meinisin mi toau, ir
meinisin ewe Samol ach we Kot a pusin korireto
ren.” 40 Petrus a fono61 ir ren chomong kapas, a
pese ngeniir o apasa, “Oupwe amanauakemi seni
ewe feiengau epwe tori ei tdppin aramas mingau!”
41 Twe, chomong me leir ra liikii an afalafal o ra
papatais. Lon ewe rdn ina epwe ukikin ulingat
ngerou aramas ra pach ngeni ewe mwichen chon
liku Jesus. 42 Ra likitii le kaio seni mine ekewe
soukiing ra aiti ngeniir, ra likitii lon ar chiechifen-
gen o mongofengen ewe mongon ach Samol me
ikiotekfengen.

Usun dn ekewe chon liikiiliik nonomfengen

2.43-47 N
43 Iwe, chomong asisil me manaman ra fis ren

ekewe soukiin0, o ekewe aramas ra fokun mairi

ren. 4 Ekewe chon liukilik meinisin ra choék
sopwela lon ar chiechifengen o alilisfengen lefiler

won pisekir. # 45 Ra amOmola faniier me pisekir
o ra ineti lefiler ewe moni ra angei won ukukiin
met eman me eman a osupwangren. 46Iteiten ran
ra tipeeufengen le mwichfengen lon ewe imwen-
fel, ra mongofengen lon imwer fan pwapwa me

% 2:44: Fof4.32-35



FOFOR 2:47 Xi FOFOR 3:10

tipetekison. 47 Ra mwareiti Kot, ra pwal kiina chen
me ren ekewe aramas meinisin. Iwe, iteiten ran
ewe Samol a apacha ngeni ar we mwich aramas
mi kiina manau.

3
Petrus me Johannes ra apdchOkiila eman mwdn
mi pechema
3.1-10

1 Lon eu ran Petrus me Johannes ra feila ren
ewe imwenfel lon fansoun iotek kulok tillingat
leolopal. 2 Iwe, eman mwéadn mi pechemd seni
leuputiuan a mot tiniikiin ewe asamen imwenfel
mi iteni “Asamalap mi echipwor”. Iteiten réin
aramasra uweeto i iintikiin ei asamalap pwe epwe
titlingor moni seni ekewe aramas mi tolong lon
ewe imwenfel. 3 Lupwen étei a kiina pwe Petrus
me Johannes repwe le tolong lon ewe imwenfel,
a tlingor rer pwe repwe ngeni och. 4 Iwe, ra
newenewen ngeni, nge Petrus a lra, “Kopwe ne-
nengenikem!” 5Iei mine ei mwén a nenengeniir,
pun a ekieki pwe epwe angei och seniir. 6 Nge
Petrus a ureni, “Esap wor moni rei, nge mine a
wor rei Upwe ngonuk: Fan iten Jesus Kraist seni
Nasaret Upwe Urenuk kopwe utd o fetal!” 7 Miirin
Petrus a amwoOchu pouifichin ewe mwén o attai.
Iwe, lon ewe chok otun pechen me lekupukupun
pechen ra pochokiiletd. 8 Iwe, a mwetetd, a Uitd
won pechen o popuetad le fetal. Mtrin a eti Petrus
me Johannes le tolong lon ewe imwenfel, a fetal,
a mwetemwet o mwareiti Kot. 9 Iwe, unusen ewe

mwichen aramas ra kiina an fetal o mwareiti Kot,
10Nge lupwen ra asilla pwe i ewe chon tlitiingor mi

momot Unikin ewe imwenfel ren ewe Asamalap
mi echipwor, ir meinisin ra mairu o weitifengeniir
ren mine a fis ngeni.

An Petrus afalafal me lon ewe imwenfel
3.11-26

11 Lupwen ewe mwaén a chok fitipacheiti Petrus
me Johannes lon ewe leni itan “Pwalangen Sa-
lomon”, ekewe aramas meinisin ra mairi o ra
sito rer. 12 Iwe, lupwen Petrus a kiina ekewe
aramas, a lireniir, “Ami aramasen Israel, pwota oua
fokun mairi ren mine a fis, pwota oua nefotofot
ngenikem? Oua ekieki pwe ren &m manaman me
am souldngdch aia tongeni apochokilatd el mwan
pwe a tongeni fetal? 13 An Apraham, Isaak me
Jakop we Kot, &n ach kewe lewo we Kot a alingala
noln Chon Angang Jesus. Nge dmi oua atolonga
lep6lin ekewe souemwenin chon Juta o amamasini
1 me mwen Pilatus, oua fen mwo nge fori ei, lup-
wen Pilatus a ekiekin angasala i. * 14Jesus a pin
0 pwing, nge dmi oua amamadsini i 0 tlingor ngeni
Pilatus pwe epwe angasa ngenikemi ewe chon
niela aramas. ¢ 15 Ami oua niela dtewe mi emweni
aramas ngeni manau. Nge Kot a amanauasefali
senimaélaoamaia chon pwariti pwe a fisei. 16Ren
manamanen iten Jesus ei mwan mi pechemad a
pOchokiiletd. Met oua kiina o silei a fis pokiten &m
aia liku itan. Ren &m liiki Jesus a fis pwe ei mwaén
a wesewesen pOchokiletd usun dmi meinisin oua
kiina.

% 3:13: Eks 3.15 ¥ 3:14: Mat 27.15-23; Mark 15.6-14; Luk
23.13-23; Joh 19.12-15

17 “Ami pwii kana, iei iia silei pwe met &mi
me néumi souemwen oua fori ngeni Jesus, oua
fori pokiten dmi silemang. 18 Nge iei usun Kot a
apwonuetd met a fen apasa me lomlom ren ekewe
soufos meinisin, lupwen a apasa pwe ndiin we
Kraist epwe kiina riafoi. 19 Oupwe ekieksefél o
kul ngeni Kot, pwe dmi tipis epwe mola, 20 pwe Kot
epwe awora ngenikemi eu fansoun ngiiniimi epwe
kiina pochokul. Epwe tinato Jesus, i ewe Kraist, Kot
a fen filata fan itemi. 21 Jesus epwe chék nom lon
lang tori epwe war ewe fansoun pwe ekewe met-
toch meinisin repwe forsefdl, usun Kot a fen apasa
me lomlom ren néiin kewe soufos mi pin. 22 Pun
Moses a apasa, ‘Ewe Samol ami we Kot epwe tinato
eman soufos usun chok ngang, i eman seni pusin
aramasemi. Oupwe fokun aleasochisi meinisin
mine a Urenikemi pwe oupwe fori. * 23 Nge eman
esap aleasochis ngeni ena soufos epwe kariwu seni
aramasan.” ¢ 24 Iwe, ekewe soufos, pwal Samuel
me chokewe mi tapw me murin, ir meinisin mi
afalafal, ra fen kapas usun met epwe fis lon ekei
rin. 25 An Kot kewe pwon noiin kewe soufos
ra aronga ra fan itemi, nge dmi oua pachelong
lon ewe pwon, Kot a fori ngeni dmi kewe lewo,
usun Kot a kapas ngeni Apraham, ‘I"Jpwe afeit')chﬁ

aramasen faniifan meinisin ren mwirimwirum.’
@ 26 Jei usun Kot a filatd noétin Chon Angang o

tinato akom remi, pwe epwe afeiochiikemi ren an
alisikemi pwe dmi meinisin oupwe kul seni dmi
fofor mi ngau.”

% 3:22: Tut18.15,18 ¥ 3:23: Tut18.19 % 3:25: Ken 22.18

Petrus me Johannes ra time mwen ewe mwichen
soupwting
4.1-22

1 Iwe, lupwen Petrus me Johannes ra chiien
kakapas, ekewe souasor, ewe meilapen chon

timwlnu imwenfel me ekoch Satusi ra war. 2Ra
song pokiten ekewe ruoman soukiin0 ra afalafala

ngeni ekewe aramas pwe Jesus a manausefal seni
mala, ei a alletitd pwe ekewe mi mala repwe
manausefal. 3 Iei mine ra turufiir o atururelong
lon imwen fotek tori sorotdn ewe rdn, pun a fen
lekuniolula. 4Nge chomong aramas mirongorong
ngeni ar afalafal ra liku. Iwe, iteiter fengen mein-
isin ina epwe Ukikin limungeroi mwan.

3Twe, sorotdn ewe rian ekewe souemwenin chon
Juta, ekewe souakom me ekewe Sensen Alliik ra
chufengen lon Jerusalem. 6 Anas, ewe Souasor
mi Lap, Kaifas, Johannes, Aleksanter me pwal
ekoch mwan seni familien ewe Souasor mi Lap ra
pwal nom lon ewe mwich. 7 Iwe, ra emwenato
Petrus me Johannes me mwer o popueta le kapas
ais ngeniir, “Fdn meni manaman ika fan meni
it &mi oua fori ei?” 8 Miirin Petrus mi ur ren
Ngunmifel a pOlieniir, “Ami souemwenin ekewe

aramas me souakom: 9 Are dmi oua atittinakem
usun ewe fofor mi miirina aia fori ngeni ewe mwén

mi pechema o ifa usun an kiina pochokiil, 10 miirin
dmi meinisin oupwe silei, pwal ekewe chon Israel
meinisin repwe silei, pwe ei mwéan mi iitd mwemi
ikel a wesewesen pochokil ren manamanen iten
Jesus Kraist seni Nasaret, dtewe oua irdpengesi, nge

Kot a amanauaseféali seni méla. 11Iwe, Jesus i dtewe
ekewe Toropwe mi Pin ra kapas usun,
‘Ewe fau ekewe chon kall imw ra pottala

a wiliti efoud fau mi fokun atichea seni mein-
isin” # 12 Aramas repwe kiina manau ren

Jesus chok. Pun esap fokun wor pwal eu it
won fantifan Kot a ngeni aramas, pwe sipwe

kiina manau ren.” ) o
13Twe, chon ewe mwichen soupwiing ra mairi

lupwen ra kiina 4n Petrus me Johannes pworacho,
ra pwal silei pwe ir aramas resap fiti sukul. Iwe, ra
mefi pwe ir fen chiechien Jesus. 14 Nge esap wor
och mine repwe tongeni apasa, pun ra kiina ewe
mwdén mi pochokiletd o G ikenan ren Petrus me
Johannes. 15 Iei mine ra Ureniir, pwe repwe towu
seni ewe ruum ia chon ewe mwichen soupwiing
ra mwich ie. Mirin ra pwingupwiingfengen lefiler.
16 Twe, ra ais, “Met sipwe fori ngeni ekei mwén?
Aramas meinisin lon Jerusalem ra silei pwe ei
manaman mi fokun amwarar a fis rer, nge sisap
tongeni aopala. 17 Nge iei met sipwe fori, pwe ei
pworaus esap chofetal lein aramas. Sipwe fonou
ngeni ekei aramas, pwe resap fokun chtiien kapas
ngeni eman aramas usun ewe it Jesus.” 18 Miirin
ra koriseféliirelong o alliik ngeniir, pwe resap fokun
kapas ika afalafal usun ewe it Jesus. 19 Nge
Petrus me Johannes ra polieniir, “Oupwe plsin
apwingu are a pwing mwen mesen Kot ach sipwe
aleasochis ngenikemi mwen ach aleasochisi Kot.
20 Pun am aisap tongeni ukitiu le kapas won met
aia pusin kiina o rongorong.” 21 Iwe, chon ewe
mwichen soupwiing ra fokun pochoktl le eniwer;,

% 4:11: Kolf118.22

pwe resap chiien afalafal, miirin ra amuserela.
Resap kiina och popun mine repwe ariafouiir ren,
pun ekewe aramas ra mwareiti Kot ren mine a fis.
22 Pun ierin ewe mwdan mi pOchokiiletd ren ewe
manaman a fen lap seni faik ier.

An ekewe chon liikti iotek
4.23-31
23 Lon ewe chok otun Petrus me Johannes ra
ngasala, ra liwiniti ar we mwich o apworausa
ngeniir meinisin mine ekewe souasor mi lap me
ekewe souakom ra Ureniir. 24 Iwe, lupwen ekewe
chon lukl ra rong ei pworaus, ir meinisin ra
tipeeufengen le iotek ngeni Kot: “Am Samol, en ka
fori lang me faniifan me matau o meinisin mine
a nom lor! # 25Fin emwenien Ngiinmifel en ka
kapas ren &m we lewo Tafit, noumw chon angang
lupwen a apasa,
‘Pwota ekewe chon lukin Israel ra fokun lin-
geringer?
Pwota chon ekewe mwi ra fori ar raw mi
lomotongau?
26 Ekewe kingen faniifan ra amoleereta,
nge ekewe samol ra chufengen pwe repwe
U ngeni ewe Samol me noun we Kraist.’

@ 27 Pun iei usun mine a fis: Herotes me
Pontius Pilatus ra mwichfengen me ekewe

chon likin Israel me ekewe aramasen Is-
rael lon ei telinimw ar repwe U ngeni Jesus

noumw Chon Angang mi pin, dtewe en ka
epiti. * 28 Ra chufengen ar repwe fori

% 4:24: Eks20.11;Ne9.6; Kolf146.6 % 4:26: Kolf2.1-2 ¥ 4:27:
Mat 27.1-2; Mark 15.1; Luk 23.1,7-11; Joh 18.28-29

meinisin mine en ka fen akota fin om man-
aman me letipom an epwe pwontuetd. 29 Am
Samol, iei kopwe ekieki ar kapasen eni-
weniw o atufichi noumw kei chon angang
pwe repwe afalafala om kapas fan pwora.
30 Kopwe pwaérala om p0Ochokil pwe chon
samau repwe pochokuletd, kopwe mwiitata
pwe asisil me manaman repwe fis ren iten
Jesus noumw we Chon Angang mi pin.”
31Iwe, lupwen ra wes le iotek ewe leni ia ra
mwichfengen ie a mwaokutukit. Ir meinisin
ra urela ren Ngiinmifel o ra popueté le asile-
feili &n Kot kapas fan pwora.

Ekewe chon liiktiliik ra alilisfengen won pisekir
4.32-37
32Twe, ewe mwichen chon liikii Jesus ra ekiekeu

me tipeeu. Esap fokun wor eman leir epwe apasa,
pwe mine a wor ren epwe an chok, nge ra alil-
isfengen lefiler won meinisin mine ra edni. =
33 Fdn manaman mi lapalap ekewe soukiind ra
pwardta pwe ewe Samol Jesus a manausefal seni
mala, o Kot a fokun afeidchiitir meinisin. 34 Esap
fokun wor eman me lon ewe mwich a osupwang.
Chokewe mi wor fanter ika imwer ra amoOmorela,
nge ewe moni ra angei fan iten fanuer are imwer
ra uwato 35 o ngeni ekewe soukiing. Iwe, ei moni
ra aineti ngeni eman me eman leir won ukukin
mine a osupwang ren.

36 Iwe, a wor eman mwadn itan Josef seni ewe
ainangen Lefi, a uputiu lon ewe fanu Saipros,
ekewe soukin0 ra pwal aita ngeni Parnapas

% 4:32: Fof2.44-45

(wewen ei it: Eman mi apochokiila letipen ara-

mas). 37 Atei a amOmola faniian, nge liwinin ei fanii
a uwato o ngeni ekewe soukiing.

S

Ananias me Safira ra mdfeiengau
5.1-10

1 Nge a wor eman mwaén itan Ananias, i me
pwilian itan Safira ra amodmola eu kinikin seni
fanier. 2Iwe, pwlllan ei a tipeeu ngeni an epwe
aopala och seni ewe moni fén itan, nge ewe lusun
a ngeni ekewe soukiinG. 3 Miirin Petrus a tireni,
“Ananias, pwota ka mwit ngeni Satan pwe epwe
nemeni letipom, pwe ka chofona ngeni Nguinmifel
ren om aopala och seni ewe moni ka angei fan
iten fantiom we? 4Ifa usun, esap faniom mwen
om ka amOmoOla? Nge mirin om amoOmola ewe
moni esap noumw? Pwota ka ekiekin fori ei sokun
lapalap? Kosap chofona ngeni aramas, pwe ka
chofona ngeni Kot.” 5 Lon ewe chok otun Ananias
arong ekei kapas, a turula o méla. Iwe, ir meinisin
mi rongorong usun mine a fis ngeni, ra fokun
ruko. 6 Mirin ekoch aliial ra iité o tiikkiimala somén
we, ra ekiewu likiin o peiaseni.

7 Ina epwe Ullingat awa murin pwiiliian we a
feito, nge esap silei mine a fis. 8 Iwe, Petrus a
aisini, “Kopwe Ureniei ika iei unusen ewe moni
en me pwiliom oua angei fan iten fantiemi we?”
Neminewe a poOlieni, “Ewer, ina chok ukikin.”
9 Iei mine Petrus a Ureni, “Pwota en me pwiiliiom
oua tipeeufengen le sotuni Ngiinin ewe Samol?
Nengeni, ekewe altial mi peiaseni pwiiliiom we ra

nom likin ewe asam iei, repwe pwal ekiikewu!”

10 Lon ewe chok otun neminei a_turula arun
pechen Petrus o mala. Iwe, ekewe aliial ra tolong o

kiina pwe Safira a maéla. Iei mine ra pwal ekiewu o
peiaseni Uintikiin pwiiliian we. 11Iwe, unusen chon
ewe mwichefel me meinisin mirongorong usun ei
pworaus ra fokun rukao.

Ekewe manaman me asisil
5.12-16 o )
12 Twe, ekewe souktling ra fori chomong man-

aman me asisil me lein ekewe aramas. Ekewe
chon likid meinisin ra mwichfengen lon ewe leni

itan “Pwalangen Salomon.” 13 Esap wor eman me
likiin ar we mwich a pwora le chu ngeniir, in-
amwo ika ekewe aramas ra meninitiir o kapasoch
usur. 14 Nge a chomongola mwén me fefin ra liki
ewe Samol o pach ngeni ewe mwich. 15 Pokiten
mine ekewe soukiin® ra fori, aramas ra ekieto
chon samau won ekewe al o alenier won peet
me Kkieki, pwe are Petrus epwe pwereto o pwere
seniir, niiriin epwe tori ekoch me leir. 16 Iwe,
chomong aramas ra feito seni ekewe telinimw
mi nom unikin Jerusalem, ra ekieto ekewe mi
samau ika chokewe mi wor nglinlingau wor. Iwe,
ir meinisin ra pOchokiileta.

Ekewe Souktino ra kiina riafoti
5.17-42 | o
17 Miirin ewe Souasor mi Lap me chiechian

kewe meinisin, ir chon ewe mwichen Satusi, ra
fokun lolowoiti ekewe soukiiné. 18 Iwe, ra turufiir
o atururelong lon imwen fotek. 19 Nge lepwin
eman ndln ewe Samol chon lidng a suki asamen
ewe imwen fotek 0 emwenawu ekewe soukiinG

me lon. Iwe, a Ureniir, 20 “Oupwe feila o iitd lon
ewe imwenfel o afalafala ngeni ekewe aramas
meinisin usun ei manau mi f6.” 21 Iwe, ekewe
soukiin® ra aleasochisi alon ewe chon ldng. Lup-
wen a ranila ra tolong lon ewe imwenfel o pop-
uetd le afalafal. Lupwen ewe Souasor mi Lap
me chiechian kewe ra war, ra korifengeni ekewe
souakomwen chon Israel meinisin pwe epwe le
fis eu mwichen soupwiing. Mirin ra tinala ekoch
chon maslon ewe imwen fotek, pwe repwe emwe-
nato ekewe soukiind me mwer. 22 Nge lupwen ra
tori ewe imwen fotek, resap kiina ekewe soukiing.
Iei mine ra liwinsefaliti ewe mwichen soupwiing
0 apworausa ngeniir mine a fis, 23 “Lupwen sia
tori ewe imwen fotek, sia kiina pwe ekewe asam

ra lokola o ekewe chon mas ra masafichi ekewe
asamalap. Nge lupwen sia suki ekewe asam, esap

wor eman a nom lon.” 24 Iwe, lupwen ekewe
souasor mi lap me ewe meilapen chon timwiinu
imwenfel ra rongorong ei pworaus, ra mairi ren
met a fis ngeni ekewe soukiind. 25 Miirin eman
mwdan a war o Ureniir, “Nengeni, ekewe mwan
oua atururelong lon imwen fotek ra nom lon

imwenfel o afalafala ekewe aramas.” 26 Iei mine
ewe meilap fiti ekewe chon timwiini imwen-

fel ra feila o emwenisefdlieto ekewe soukiino.
Nge resap pochokil ngeniir, pun ra niuokus ika

ekewe aramas repwe mone ngeniir fau. 27 Ra
emweniirelong lon ewe imw o ailitaar mwen ewe
mwichen soupwiing, nge ewe Souasor mi Lap
a kapas ais ngeniir. 28 A iireniir, “Am aia alliik
pOchokil ngenikemi pwe ousap chtiien afalafal
mine el mwan a aiti ngenikemi. Oupwe nengeni

met oua foril Oua achofetalei dmi afalafal lon
unusen Jerusalem, oua pwal ekiekin atipisikem

ren dn ei mwén méla” * 29 [we, Petrus me
ekewe ekoch soukiino ra polieni, “Am aipwe chok
aleasochisi Kot lap seni dm aleasochisi aramas.
30 An ach kewe lewo we Kot a amanauasefili Jesus
seni mala, atewe oua niela ren dmi chifolietd won
efoch irdpenges. 31 Nge Kot a atekiatai o anomu
lepelifichin pwe epwe Samol me Chon Amanau,
pwe epwe awora ekieksefdl me amusamusen tipis
ngeni chon Israel. 32 Am chon pwiréti ekei met-
toch pwal Ngiinmifel, i ewe Kot a ngeni chokewe mi
aleasochis ngeni.”

33 Iwe, lupwen chon ewe mwichen soupwiing
ra rong ekei kapas, ra fokun lingeringer, pwe ra
ekiekin niela ekewe soukiing. 34 Nge eman Farisi
itan Kamaliel, eman Sensen Alliik mi wor sufoliin
me ren ekewe aramas meinisin, a itd me lon ewe
mwichen soupwiing. A alliik pwe ekewe soukiing
repwe towu liiklin lon ekis fansoun mochomoch.
35 Miirin a lireni ewe mwichen soupwiing, “Ami re
Israel, oupwe ekiekifichi mine oupwe fori ngeni
ekei mwaén. 36 Ekoch ier a la a pwd eman mwén
iten Teutas, a apasa pwe i eman souemwen milap,
iwe, ina epwe Ukukin fopikii mwaén ra eti. Nge i
a ninnila o chokewe meinisin mi chiechi ngeni ra
toropasfeil o mine a ekiekin fori a tikiitiu. 37 Mirin
ei, Jutas eman re Kalilea a pwal pwé lupwen ewe
fansoun makkeen it. A atupu eu mwichen aramas
pwe repwe tapwela murin. Pwal i a ninnila, nge
chokewe mi eti ra toropasfeil. 38 Iei met Upwe

% 5:28: Mat 27.25

urenikemi won ei lapalap. Ousap fori och mine
epwe U ngeni ekei mwén. Oupwe likitiirela! Are
ar ekiek me ar fofor a pop seni aramas, epwe
ukiitiu, 39 nge are a pop seni Kot, ousap tongeni
aukuretiu. Oupwe chok silei pwe oua fiu ngeni
Kot.” Iwe, ewe mwichen soupwiing a tipeeu
ngeni dn Kamaliel we 6lir0iir ngeniir. 49 Iwe, ra
koralong ekewe soukind. Mirin ra allik ngeni
ekewe chon mas pwe repwe wichiir, ra pwal
pOchokil le fonou ngeniir, pwe resap fokun chiien
afalafal usun iten Jesus. Mirin ra amuseerela.
41Twe, ekewe soukiin0 ra towu seni ewe mwichen
soupwlng, ra fokun pwapwa, pun ra tongeni to-
long lon riaf6li me itengau fén iten Jesus. 42 Iwe,
iteiten rdnra sopwelale afalafallon ewe imwenfel
pwal lon imwen aramas o aiti ngeni aramas ewe
Pworausen Manau pwe Jesus ewe Kraist.

6

Ekewe fiiman soualilis
6.1-7

1 Ekoch fansoun miirin, lupwen ekewe chon
likl Jesus ra chomongola, a fis eu anini lefilen
ekewe chon Juta mi fos lon kapasen Krik me
ekewe chon Juta mi chdk fos lon kapasen Ipru.
Ekewe chon Juta mi fos lon kapasen Krik ra
apasa, pwe ekewe fefin mi ma pwilier seni lon
ar we mwich resap angei inetiir mongo iteiten
ran. 2 Iwe, ekewe engol me ruoman soukiin6
ra amwichafengeni unusen ewe mwichen chon
lukuliuk o Greniir, “Esap pwiing ngenikem dm aipwe
timwlnlingau ngeni 4m afalafala kapasen Kot fan
iten &m timwlnl ewe angangen inetin mongo.

3Ieimine &mi pwii kana, oupwe filitd fliman mwén
me leimi mi uren Ngunmifel o fokun tipachem,
pwe sipwe awisa ngeniir ei angang. 4 Nge d&m
aipwe tupwdl le iotek o afalafala ewe kapasen
Kot.” > Iwe, unusen ewe mwich a tipeeu ngeni
mine ekewe soukiind ra edni akot. Iei mine ra
filatd Stefanus, eman mwaéan mi fokun likulik o
uren Ngunmifel, me Filip, Prokorus, Nikanor, Ti-
mon, Parmenas me Nikolaus seni Antiokia, eman
chon likun Israel mi etiwa lamalamen chon Juta
me mwan. 6Iwe, ra emwenala ekei mwén ren
ekewe soukiing, nge ir ra iseis poir won mokiren

eman me eman leir o iotek wor. 7Iei usun ewe
kapasen Kot a chofetal. Nge ewe mwichen chon

lukl Jesus lon Jerusalem ra fokun chochomon-
gola, iwe, chomong lein ekewe souasor ra pwal
lukd.

Ra fotekini Stefanus
6.8-15

8 Iwe, Stefanus eman mwin mi uren feioch
me ren Kot, a fokun wor an tufich, pwe a fori
manaman me asisil mi lapalap me lein ekewe
aramas. 9 Nge ekoch mwén ra U ngeni Stefanus,
ir chon ewe imwen felikis mi iteni “Chon Ngas”,
ekoch chon Juta seni Kirene me Aleksantria ra
choni ei mwich. Ir me pwal ekoch chon Juta seni
ekewe fanu Silisia me Asia ra popuetd le anini
ngeni Stefanus. 10 Nge Nglinmifel a ngeni Stefanus
tipachem, pwe lupwen a kapas, ir resap tongeni
pOlieni. 11 Iei mine ra moni ekoch mwéan pwe
repwe apasa, “Am aia rongorong pwe Stefanus
a edni kapasen turunufas usun Moses me Kot!”
12 Ren ei sokun lapalap ra amwokiitiikitu letipen

aramas me ekewe souakom me ekewe Sensen
Alliik. Iwe, ra turufi Stefanus o etekinala mwen
ewe mwichen soupwiing. 13 Miirin ra emwenato
ekoch mwaén ar repwe apasa kapas chofona usun
i. Ra ura, “El mwén esap ukutiu le kapasingau
usun ach ei mwichefel me d&n Moses kewe alliik.
14 Am aia rongorong an apasa, pwe ei Jesus seni
Nasaret epwe ataetiu ewe imwenfel o akasiwili
ekewe Orlinien lamalam Moses a aiti ngenikich!”
15 Iwe, chon ewe mwichen soupwiing meinisin ra
newenewen ngeni Stefanus o kiina pwe wowoon

wonmesan a usun chok wowoon wonmesen eman
chon lang.

An Stefanus afalafal

7.1-53
1Twe, ewe Souasor mi Lap a aisini Stefanus, “Ifa

usun, a let mine ra aturuk won?” 2 Nge Stefanus a
polileni, “Ami pwii me semei kana, oupwe atiseling
ngeniei! Me mwen dn ach we lewo Apraham feila
pwe epwe nonom lon Haran, ewe Kot mi ling a
pwa ngeni me lon Mesopotamia 3 o Ureni, ‘Kopwe
towu seni om famili me faniiom, pwe kopwe feila
lon ewe fanii ngang tipwe aitingonuk.” * 4Iei mine
Apraham a towu seni fantian o feila pwe epwe
nonom lon Haran. Mirin dn seman we mala, Kot

a tinala seni ikenan o emwenato lon ei fani oua
nonom lonikenai. # 5> Kot esap ngeni Apraham och

kinikin melon ei fanii pwe epwe faniieni, sap mwo
nge ukikin chdchon eu chok ipw. Nge Kot a pwon
ngeni, pwe i me mwirimwirin kana repwe fanteni

% 7:3: Kenl12.1 * 7:4: Ken11.31;12.4

ewe fani. Lon ewe fansoun Kot a eéni ei pwon,
esamwo wor noéin Apraham. * 6 Jei usun met
Kot a ureni, ‘Mwirimwirum kana repwe waso0la
lon eu fanu esap fantuer, ia aramas repwe nouniir
amanau me ie. Ikenan repwe Kkiina riafou lon
ukukin fopuiki ier. * 7 Nge ngang lipwe apwingu
chon ewe fani repwe angang ngeni. Iwe, mirin
repwe towu seni ewe fanu o fel ngeniei me lon
ei leni”’ #* 8 Mirin Kot a ngeni Apraham ewe
angangen sirkomsais, pwe epwe eu asisilen ewe
pwon lefilen Kot me ekewe aramas. Iei mine
Apraham a sirkomsaisi Isaak lon awaluen réanin
mirin an uputiu, Isaak a sirkomsaisi Jakop, nge
Jakop a sirkomsaisi ngiin kewe engol me ruoman
mwadn, ir ach kewe lewo mi fokun itefoiila. *
9 Iwe, noiin Jakop kewe mwén ra lolowo ngeni
pwiir we Josef, pwe ra amomo0la an epwe eman
amanau lon Isip. Nge Kot a eti i » 10 0 amanaua
seni an kewe riafou meinisin. Iwe, Kot a ngeni
Josef mirit o atufichi i pwe epwe kiina chen me
ren ewe kingen Isip. Iei mine Farao a seikétd i
pwe epwe wiseni ewe wisen kepina lon unusen
Isip o nemeni imwan kewe meinisin. ¢ 11 Mirin
a fis eu lengita lon unusen Isip me Kanaan mi
afisata riafot watte. Ach kewe lewo resap tongeni
kiindkiin aner mongd. * 12 Iwe, lupwen Jakop a
rong pwe mi wor mongo lon Isip, a tinala ikenan
noun kewe mwan, ir ach kewe lewo, lon aeuin ar
sai. 13Lon aruuen ar sai ngeni Isip, Josef a pwéri i

% 7.5: Ken12.7;13.5;15.18;17.8 ¥ 7:6: Ken15.13-14 ¥ 7:7:

ngeni pwiin kewe o ewe kingen Isip a rongorong
usun an Josef we famili. ¢ 14Iei mine Josef a tinala
pworaus ngeni saman we Jakop o uireni pwe i me
unusen an famili, irfengen meinisin tkikin fik
me limman repwe feito Isip. * 15 Miirin Jakop a
saila Isip. Ikenan i me ndiin kewe mwén ra mala.
16 ITwe, somdaar kewe ra uwato Sikem o peiaseniir
lon ewe peias Apraham a moni seni n0iin Hamor
kewe mwén. #

17«“Lupwen a arap ewe fansoun pwe Kot epwe
apwoOnUetd an we pwon a edni ngeni Apraham,
iteiten ach kewe aramas mi nom lon Isip ra fokun
chomongola. 18 Miirin eman king mi f6 esap silei
usun Josef a seikitd, pwe epwe nemeni Isip. @
19 Atewe a rawangauei ach kewe lewo o ariaf6iiiir,
a pochokul ngeniir ar repwe poitala notr montkol,
pwe repwe maéla. * 20 Lon ena fansoun Moses a
uputiu, i eman montukol mi fokun atedch. Inan a
timwinu lon imwan lon tikikin ulingat maram.
% 21 Nge lupwen a uwala liiklin, n6lin Farao fefin
a mwiiti o foleni pwe epwe wesewesen noun. *
22 Twe, Moses a kaio tipachemen chon Isip mein-
isin, a fefeita lon an lipwékoch le kapas pwal lon
an fofor.

23 “Lupwen Moses a ierini faik, a filatd pwe
epwe pii pwiin kewe chon Israel lon met a fis
ngeniir. ¢ 24Iwe, a kiina eman re Isip mi wichi
eman re Israel, iei mine a feila rer pwe epwe peni

ewe re Israel, iwe, a niela ewe re Isip. 25 Moses
a ekieki pwe piisin aramasan repwe weweiti pwe
Kot a mochen ndiini 1 pwe epwe angaseerela, nge
ir resap wewe ren. 26 Sorotin ewe rén a kiina pwe
ruoman re Israel ra fiufengen. Iwe, a sotuni an
epwe awora kinamwe lefiler o a iireniir, ‘Atekanan,
dmi pwipwi, pwota oua fiufengen lefilemi? 27 Nge
ewe eman mi wor an mwaél ngeni ewe eman a
ofochokuw Moses o a aisini, ‘16 a seikuketa pwe
kopwe samol me soukapwiing wom? 28 Ifa usun,
ka pwal mochen nieila usun om ka niela ewe re
Isip nanew?’ 29 Lupwen Moses a rong ekei kapas,
a su seni Isip o a feila nonom lon ewe fani Mitian.
Ikenan pwiliian a n0iini ngeni ruoman dt.

30 “ITwe, miirin faik ier eman chon ldng a pwa
ngeni Moses lon pulopulen ekkei seni lon efoch
iréfolufol me lon ewe fantap0 arap ngeni ewe

Chuk Sinai. 31 Moses a mairii ren met a Kkina.
Lupwen a feila arap ngeni ewe irdfolufol pwe

epwe nenengenidchi, a rongorong mwelien ewe
Samol: 32‘Ngang én om kewe lewo we Kot, ngang
an Apraham, Isaak me Jakop we Kot.” Iwe, Moses
a chechech ren an niuokus, pwe esap tongeni ne-
nengeni ewe mettoch. 33 Miirin ewe Samol a iireni
Moses, ‘Kopwe pwilitawu ipwom sus, pun ei leni
ka iitd won a pin. 34 Ua kiina ewe riaf6ii mi watte a
fis ngeni nei kewe aramas lon Isip. Ua rongorong
ar ngiingi o Ua feila pwe lpwe angaseer. Kopwe
etto iei, ngang uipwe tinukela Isip.” * 35 Moses
atewe mifen koput me ren ekewe aramasen Israel,
dtewe ra aisini, ‘Io a seikuketd pwe kopwe samol

% 7:29: Fks18.3-4 % 7:34: Eks3.1-10

me soukapwingwom?’ Ieiiewe eman Kot a tinala
pwe epwe nemeni ekewe aramas o angaseer ren
an ewe chon lang alilis, ewe mi pwéa ngeni lon
ewe irafolifol mi ngetenget. = 36 Moses a emwe-
nawu ekewe aramas seni Isip, a fori manaman
me asisil lon Isip, arun ewe Setipar, pwal lon ewe
fantiap6 lon ukiikin faik ier. * 37 Moses atewe
mi Ureni ekewe aramasen Israel, ‘Kot epwe tinala
remi eman soufos usun chok ngang, i epwe eman
me lein piisin aramasemi.” * 381 dtewe mi eti
ekewe aramasen Israel le mwichfengen me lon
ewe fanuap6. A nom ikenan ren ach kewe lewo,
pwal ren ewe chon ldng mi kapas ngeni me won
ewe Chuk Sinai. Iwe, a angei &n Kot kapas mi
manau pwe epwe asile ngenikich. # 39 Nge ach
kewe lewo resap fokun mochen aleasochisi. Ra
oputa i o lon letiper ra mochen liwinsefaliti Isip.
40 Tei mine ra treni Aaron, ‘Kopwe fori ngenikem
eman uluulun kot epwe emwenikem. Pun &m
aisap silei met a fis ngeni Moses, dtewe mi emweni-
keemiwu seni Isip.” @ 41 Iwe, lon ena fansoun
ra fori eu uluulun aniimwél lon lapalapen eman
atemwdnin kow, ra uwato ar asor ngeni, ra fori eu
kametip o asamolu mine ra fori ren poiir. * 42Iei
mine Kot a kul seniir o asechiirela pwe repwe fel
ngeni ekewe fiilin lang, usun a fen mak lon ekewe
puken soufos:

‘Ami chon Israel! Ifa usun, 4mi oua uwato rei
asor me lifang lon ekewe faik ier me lon ewe

% 7.35: Eks2.14 ¥ 7:36: Eks7.14,21;Num 14.33 # 7:37: Tut

fantiap6?
43 Apwi! Ami oua ekifetalei ewe imwenfel seni
mangaku
an ewe kot Molok, pwal ewe uluulun Refan,
ami we Koten fu.
Iei ekewe uluulun anumwél &mi oua foriir pwe
oupwe fel ngeniir.
Iei mine Upwe tinikemiila pekilan Papilon
pwe oupwe oola.” #

4 “Aworren ach kewelewo melon ewe faniiapo
ewe imwenfel seni mangaku. A for usun chok
met Kot a aiti ngeni Moses lon liosun we a fen
pwaéri ngeni me mwan. # 45 Iwe, miirin ach kewe
lewo mi angei ewe imwenfel seni mangaku seni
semelaper kewe ra eki ei imwenfel lupwen ra eti
Josua le feila o liapeni ewe fanii seni chon ekewe
mw Kot a fen asiirela me mwer. Iwe, anonom lon

ewe fani tori fansoun Tafit. ¢ 46 Taﬁt a kiina chen
me ren Koto a tungor ngeni an epwe mwiit ngeni,

pwe epwe alietd eu imwenfel fan iten &n Jakop
we Kot. # 47 Nge Salomon dtewe mi alietd ewe
imwenfel fan itan. ¢ 48 Nge ewe Kot mi Unusen
Tekia esap nom lon imw mi for ren polin aramas.
Usun ewe soufos a apasa,
49 ‘Ewe Samol a apasa: Liang ai lenien motun
samol,

nge faniifan lenien puun pechei.
Met sokun imw oupwe atetd fan itei?

Ia a nom ie ewe leni ipwe nom lon?

% 7:43: Am5.25-27 % 7:44: Eks25.9,40 ¥ 7:45: Jos3.14-17

50 Ifa usun, sap pusin ngang ua fori ekei mettoch
meinisin? ” #

51 Twe, Stefanus a sopwela le kapas ngeniir,
“Ami aramas mi tipeforea! Letipemi ra usun choék
chokewe resap liku Kot, oua rongomang ngeni
kapasen Kot! Ami oua usun chok dmi kewe lewo:
Pwal dmi oua G ngeni Ngiinmifel fansoun meinisin.
& 52 Ifa usun, mi wor eman soufos dmi kewe lewo
resap ariafoui? Ra niela noun Kot kewe chon
kiin®, chokewe ra arongato me lom usun waren
noun Kot we Chon Angang mi pwiing. Iwe, iei dmi
oua afangamai i o niela. 53 Ami chokewe mi angei
an Kot kewe Alltiik mi feito me ren ekewe chon ling,
nge dmi ousap aleasochis ngeni!”

Ra monei Stefanus ngeni fau
7.54-60 . )
54 Iwe, lupwen chon ewe mwichen soupwiing

ra rongorong ngeni an Stefanus afalafal, ra fokun
lingeringer o aslngiiri ngiir lon ar song. 5> Nge
Stefanus a uren Ngiinmifel, a anetai mesan ngeni
lang 0 a kiina lingen Kot me Jesus mi utd lep-
elifichin Kot. 56 Iwe, a lra, “Nengeni, lia kiina
pwe ldng a suk o NOUn Aramas a uté lepelifichin
Kot!” 57 Lupwen ra rong ekei kapas, ra pinela
sehnger ngenipotro pupuchor fanletidmong. Iwe,
ir meinisin ra rangeiti Stefanus, 58 ra etekinawu
likiin ewe telinimw o popuetd le monei ngeni fau.
Nge ekewe chon atutur ra isenatiu ufer kewe ren
eman alial itan Saul. 5% Iwe, lupwen ar momonei
Stefanus ngeni fau, i a kokko lon an iotek ngeni
ewe Samol, “Ai Samol Jesus, kopwe etiwa nguini!”

% 7:50: Ais66.1-2 ¥ 7:51: Ais63.10

60 Miirin a fotopwasuketiu 0 kokko fan letibmong,
“Ai Samol, kopwe amusala ei tipis ra fori ngeniei.”
Mirin an apasa ei a mala.

8

Saul a ariafoiiii chon mwichefel
8.1-3
1 Iwe, Saul a fokun tipeeu ngeni ar niela

Stefanus. Lon ena chok rdn chon ewe mwichefel
lon Jerusalem ra tolong lon watten riafou. Ekewe

souldng meinisin ra toropasfeil lon unusen
ewe fanu Jutea me Samaria, chilon chok ekewe
soukiind. 2 Ekoch mwén mi tupwol lon ar likiliik
ra peiaseni Stefanus o ra nglinglires won lon ar
kechl fan letiomong. 3 Nge Saul a popueta le
atala mwichefel. A feila ngeni imw me imw o
etekinawu ekewe chon likid, mwin me fefin, o
atolongeer lon imwen fotek. #

Filip a afalafala ewe Pworausen Manau lon

Samaria
8.4-25 o _
4 Iwe, ekewe chon likii mi toropasfeil ra fe-

talfeil ekis meinisin o afalafala ewe kapasen Kot.
> Nge Filip a feila lon eu telinimw lon Samaria o
afalafala usun Kraist ngeni ekewe aramas ikenan.
6 Lupwen ekewe aramas ra rongorong ngeni dn
Filip afalafal o kiina ekewe manaman a fori, ir
meinisin ra fokun atuseling ngeni mine a apasa.
7 Ekewe nglinlingau ra towu seni chomong ara-
mas fan ar pupuchor miletidmong, pwal chomong
aramas mi mwOk me aramas mi pechema ra

% 8:3: Fof22.4-5;26.9-11

pOchokiiletd. 8Iei mine a fis eu watten pwapwa lon
ewe telinimw.
9 Iwe, a wor eman mwaén itan Simon lon ewe

telinimw. Atei a amairii ekewe chon Samaria ren
an fori angangen roong. A apasa pwe 1 eman

aramas mi tekia 10 o aramas meinisin lon ewe
telinimw, seni ekewe aramas mi itefoiila tori ara-

mas mi Kis, ra fokun atiseling ngeni. Ra apasa, “Atei
ewe manamanen Kot, a pwa pwe i ewe Manaman
mi Lap!” 11 Aramas ra fokun atselinga, pun fan-
soun langatam a amairir ren an fori angangen
roong. 12 Nge lupwen ra liikii &n Filip afalafala
ewe Pworaus Allim usun ewe Mwiin Kot pwal
usun Jesus Kraist, iwe, mwan me fefin ra papatais.
13 Pwal Simon a liikii, nge miirin an papatais a
chok nonom ren Filip. Nge lupwen a kiina ekewe
asisil mi lapalap me ekewe manaman Filip a fori,
a fokun mairt ren.

14 Twe, lupwen ekewe soukiind lon Jerusalem
ra rongorong pwe ekewe chon Samaria ra etiwa
ewe kapasen Kot, ra tinala Petrus me Johannes
rer. 15 Lupwen ar toriir, ra iotek fian iten ekewe
chon luku Jesus, pwe pwal ir repwe angei ewe
Nglinmifel, 16 pun ewe Ngiinmifel esamwo feitiu
won eman me leir. Ra chok papatais ngeni iten
ewe Samol Jesus. 17 Mirin Petrus me Johannes ra
iseis pOur wor, iwe, ra angei ewe Nguinmifel.

18 Twe, lupwen Simon a kiina pwe Ngiinmifel a
tori chokewe ekewe soukiind ra iseis polr wor,
a mochen ngeni Petrus me Johannes moni 19 o
ura, “Oupwe pwal ngeniei ei manaman, pwe are
ngang Upwe iseis pei won eman, epwe angei
Ngiinmifel.” 20 Nge Petrus a poliieni, “Amwo en

me noumw moni oupwe tolong lon hell, pun ka
ekieki pwe ka tongeni moni dn Kot lifang ren
moni! 21 Esap wor wisom are kinikinum lon ei
angang, pun lelukom esap pwing mwen mesen
Kot. 22 Kopwe ekieksefdl seni om ei ekiek mi ngau
o iotek ngeni ach Samol, pwe i epwe amusala

ei sokun ekiek mi nom lon lelukom. 23 Pun a
kiina pwe en ka fokun uren lolowo, ka pwal fotek

ngeni tipis.” 24 Mirin Simon a treni Petrus me
Johannes, “Ouse mochen oupwe iotek ngeni ewe
Samol fan itei, pwe esap wor och lein ekei mettoch
oua kapas usun epwe fis ngeniei.” 25 Iwe, wesin dn
Petrus me Johannes pwératd Jesus o apworausa
an ewe Samol kapas, ra liwinseféaliti Jerusalem.
Lupwen ar saira afalafala ewe Pworausen Manau
lon chomong sopw me lon Samaria.

Filip me ewe notiwis seni Itiopia
8.26-40
26 [we, eman nolin ewe Samol chon ldng a tlireni
Filip, “Kopwe amolokota o feila pelior won ewe al
mi feila seni Jerusalem tori Kasa, ei al esap wor
eman aramas a fetal won.” 27Iei mine Filip a feila,
nge won ewe al a churi eman re Itiopia, i eman
atelipich mi reirei, eman notiwis mi tekia noiin ewe
kiwin Kantake seni Itiopia, a timwiinii pisekin mi

alichea me ndlin moni meinisin. Ei mwén a feila
Jerusalem pwe epwe fel ngeni Kot, 28 nge iei a

liwiniti lenian, a mot won waan woken o aleani
puken ewe soufos Aisea. 29 Iwe, Ngiinmifel a Ureni
Filip, “Kopwe feiliti ewe woken o ouwdrer ngeni
le fetal.” 30 Miirin Filip a sd ngeni o a rong pwe
ewe nouUwis a aleani seni puken ewe soufos Aisea.
Iwe, a aisini, “Ka weweiti mine ka aleani?” 31 Ewe

nouwis a polieni, “Epwe ifa usun ai tipwe tongeni
weweiti nge esap wor eman a awewe ngeniei?”
Iwe, a tingor ngeni Filip pwe epwe totd o mot
ren won ewe woken. 32 Ikei ekewe wokisin ewe
nouwis a aleani,
“Tausun eman sip aramasra emwenala pwe epwe
ninnila,
a usun eman nienifon sip a fanafanala lup-

wen ar fichi tinan.
Esap apasa eu kapas.

33 Lon an kiina asadw, resap fori ngeni mine a
pwung.
16 a tongeni kapas usun mwirimwirin kana?
Pun manauan won faniifan a tiklipkiila.” = 34 Iwe,
ewe mwan a aisini Filip, “Kose mochen
Ureniei, 10 ewe soufos a kapas usun? A
kapas usun i ika usun eman?” 35 Miirin
Filip a popueté le kapas won ekei wokisin
0 apworausa ngeni ewe Pworausen Manau
usun Jesus. 36 Lupwen ar sasai won ewe al,
ra tori eu leni ia a wor koluk ie. Iwe, ewe
nolwis a ura, “Nengeni, a wor koluk ikei!
Met a epeti ai lipwe papatais?” 37 [Filip a
polieni, “Are ka liki ren unusen lelukom
ka tongeni papatais.” Ewe nouiwis a polieni,
“Ngang Ua luku pwe Jesus Kraist Noiin Kot.”]
38 [we, ewe nolwis a alliik pwe ewe woken
epwe koula o ir me ruoman, Filip me ewe
nolwis, ra feitiu o tolong lon ewe koluk. Nge
Filip a papataisi atei. 39 Lupwen ar towu me
lon ewe koluk, Ngiiniin ach Samol a angeala
Filip. Iwe, ewe noliwis esap chiien kiina, nge

% 8:33: Ais53.7-8

a sopwela lon an sai fan pwapwa mi watte.
40Twe, Filip a pwa me lon Astot. A saifeil lon

ekewe telinimw meinisin o afalafala ewe
Pworausen Manau tori a tori Seserea.

9

Saul a wilila manauan
9.1-19
(FOf22.6-16; 26.12-18)

I Lon ena fansoun Saul a chok sopwela le eni-
weniwa ekewe chon liki ach Samol pwe epwe ni-
irela. Iwe, a feila ren ewe Souasor mi Lap 2 o tlingor
ngeni an epwe makkei toropwen mwuiumwuta
ngeni ekewe souemwen lon ekewe imwen felikis
lon Tamaskus, pwe are epwe kiina chokewe mi fe-
talwon ewe Alen ach Samol, epwe tongeni fotekini
mwan me fefin, o aliwiniir ngeni Jerusalem. 3 Iwe,
lupwen Saul a sai o arap ngeni ewe telinimw
Tamaskus, lon ena chok otun eu saram me lang
a feitiu won. 4 Iwe, a turutiu le pwil, nge a
rongorong eu mongingll mi ureni, “Saul, Saul,
pwota ka ariafotiiei?” 5 Nge Saul a aisini, “En i6
Samol?” Ewe moOnglingll a pOlieni, “Ngang Jesus,
ewe ka ariafoii. 6Iei kopwe 1td o feila lon ewe
telinimw. Ikenan repwe lrenuk mine kopwe fori.”
7 Iwe, ekewe mwéan mi eti Saul lon an sai ra chok
ukutd o fanafanala. Ra rongorong ewe monging,
nge resap tongeni kiina eman. 8 Saul a 1t seni
le pwil o nenela, nge esap kiina och. Iei mine
ra amwochi poiin o emwenala Tamaskus. 9 Lon
ukikin tliingat ran Saul esap tongeni kiina mwan,
esap pwal mongo ika tinlimi och lon ena fansoun.

10 Twe, a wor eman souldng lon Tamaskus itan
Ananias. Ach Samol a kapas ngeni lon kiinaan o
lireni, “Ananias!” Atei a poliieni, “Ngang iei, ai
Samol.” 11 Ach Samol a tireni, “Kopwe amolokota
o feila lon imwen Jutas mi nom won ewe al itan

Wenechar o ais usun eman mwan itan Saul seni
Tarsus, pun i a iotek. 12 Iwe, lon kiinaan a pwa

ngeni eman mwanitan Ananias a feito o iseis potn
won pwe epwe tongeni kiina mwan.” 13 Ananias a
ureni, “Ai Samol, ia rongorong chomong pworaus
usun ei mwdan me ekewe fo6for mi ngau meinisin
a fori ngeni noumw kewe chon pin lon Jerusalem.
14 A feito ikei fan ewe pwiiling a angei seni ekewe
souasor mi lap pwe epwe fotekiniir meinisin mi
fel ngonuk.” 15 Nge ach Samol a lireni Ananias,
“Kopwe feila, pun ei mwaén Ua filaitd pwe epwe
angang ngeniei, epwe asilefeili itei ngeni chon
likin Israel, ngeni ekewe king pwal ngeni chon
Israel. 16 Nge ngang lipwe pwdri ngeni meinisin
ukiikiin ewe riafol epwe kiina fan itei.” 17 Iei mine
Ananias a feila o tolong lon ewe imw ia Saul a
nom ie. A iseis polin won o apasa, “Pwipwi Saul,
ach Samol Jesus a tinieito, ewe mi pwa ngonuk
won ewe al lupwen ka saito ikei. A tinieito pwe
kopwe tongeni kiinasefdli mwomw, kopwe pwal
uren Ngiinmifel.” 18 Lon ewe chok otun och met-

toch usun tlen ik a turuwu seni lon mesen Saul
pwe a tongeni kiinasefdli mwan. Iwe, a Utd o

papatais. 19Iwe, miirin an mongo a pochokilsefal.

Saul a afalafal lon Tamaskus
9.19-25
_Saul a nonom lon Tamaskus ren ekewe chon
liki Jesus ekoch ran. 20 A miittir feila lon ekewe

imwen felikis o a popueté le afalafal pwe Jesus
i ewe NoOlUin Kot. 21 Iwe, meinisin mi rongorong
an afalafal ra mairu o ais, “Ifa usun, sap iei i
dtewe mi niela chokewe mi fel ngeni Jesus lon
Jerusalem? Esap iei i dtewe mi feito ikei ren ewe
chok popun an epwe fotekini ekewe chon liki o
aliwiniir ngeni ekewe souasor mi lap?” 22 Nge
Saul a pochokilela lon an afalafal o a fokun alleta
pwe Jesus i ewe Kraist, pwe ekewe chon Juta mi
nom lon Tamaskus resap tongeni polieni. 23 Iwe,
mirin chomong ran ekewe chon Juta ra chufengen
o ekiekifengeni usun ar repwe niela Saul. 24 Nge
eman a pwari ngeni Saul ar ekiek. Lerdn me lep-
win ra mamasa ekewe asamalapen ewe telinimw
fén iten ar repwe niela. 25 Nge lon eu pwin noiin
kewe chon kaio ra atolonga lon eu chiitik o atiratiu
me won tittin ewe telinimw. =

Saul anom lon Jerusalem
9.26-31
26 Twe, Saul a feila Jerusalem o a sotuni an epwe
chiechi ngeni ekewe chon kai6. Nge ir meinisin ra
niuokusiti, pun resap liuki pwe i wesewesen eman
chon kaid. 27 Mirin Parnapas a alisi 0o emwenala
ren ekewe soukind. A awewe ngeniir usun én
Saul kiina ach Samol won ewe al, pwal usun dn ach
Samol kapas ngeni. A pwal apworausa ngeniir
usun dn Saul pworacho le afalafal usun iten Jesus

lon Tamaskus. 28 Iei usun Saul a nonom rer. A
feilfetal lon unusen Jerusalem, nge a pworacho

le afalafal usun iten ach Samol. 29 A pwal kapas

% 9:25: 2.Kor 11.32-33

0 anini ngeni ekewe chon Juta mi fos lon ka-
pasen Krik. Nge ir ra ekieki usun ar repwe niela.
30 Lupwen ekewe chon liikl Jesus ra rongorong
usun ei ekiek, ra emwenala Saul ngeni Seserea o
tinala Tarsus.

31Iwe, lon ena fansoun a fis pwe a kinamwela
ekewe mwichefel lon unusen Jutea, Kalilea me
Samaria. Ra pOchokilela o chochomongola ren dn
ewe Ngunmifel alilis o0 ra manau ren ar asamolu
ach Samol.

Petrus anom lon Litta me Joppa
9.32-43

32Twe, Petrus a saifeil lon ekewe fanii meinisin.
A pwal feila pwe epwe churi ekewe chon pin lon
Litta. 33 Ikenan a kiina eman mwin itan Aneas
mi mwok inisin, esap tongeni pwété seni kian lon
iikiikiin walu ier. 34 Iwe, Petrus a iireni, “Aneas,
Jesus Kraist epwe apdchdkiilok iei. Kopwe pwaté
0 Onii kiom.” Lon ewe chdk otun Aneas a pwiité.
35Twe, ekewe aramas meinisin minonom lon Litta
me ewe fanu Saron ra Kkiina Aneas o ra kul ngeni
ach Samol.

36 A wor eman fefin itan Tapita lon Joppa, a
liki Jesus. (Itan lon kapasen Krik Torkas, wewen:
eman chia.) Neminei a fang an fansoun meinisin
le fori fo6f6r murina o alisi chon wolingau. 37 Lon
ena fansoun neminei a samau o mala. Iwe, ra

anukintki somédn o anomu lon eu ruum asan.
38 Joppa esap toau seni Litta. Iei mine lupwen

ekewe chon liku Jesus lon Joppa ra rong, pwe
Petrus a nom lon Litta, ra tinala ruoman mwén
ren, pwe repwe uwel ngeni ei pworaus, “Kose
mochen kopwe miittir feito rech.” 39 Iei mine

Petrus a utd o etiir Iwe, lupwen a tori ewe
imw, ra emwenata lon ewe ruum asan. Ike-
nan ekewe fefin mi md pwilier ra mwicheto
uUntkiin, ra kechii o aiti ngeni Petrus ekewe soch
me sokopaten uf Torkas a tei fan iter lupwen a
chiien manau. 40 Iwe, Petrus a atowu ekewe ara-
mas meinisin me lon ewe ruum, a fotopwasuketiu
o iotek. Mirin a kul ngeni ewe somd o apasa,
“Tapita, kopwe pwatd!” Iwe, neminewe a nenela,
nge lupwen a kiina Petrus a pwéatd. 41 Petrus a
amwochi poun o alisatd pwe epwe uUtd. Murin a

kokkori ekewe chon liki meinisin fiti ekewe fefin
mi méi pwiiller 0 api ngeniir neminewe pwe a

manau. 42Iwe, ei pworaus a chofetal lon unusen
Joppa, nge chomong aramas ra liikii ach we Samol.
43 Miirin Petrus a nonom lon Joppa lon chomong
rdn, a nom ren eman mwadn itan Simon, i eman
chon angang ngeni silin man.

10

Petrus me Kornelius
10.1-33

1Iwe, a wor eman mwén lon Seserea itan Ko-
rnelius, i eman meilapen ewe mwichen sounfiu
seni Rom a iteni “Mwichen Itali”. 2 A tupwdél lon
an niuokusiti Kot, i me chon an famili meinisin.
A pwal watte an alilis ngeni ekewe chon Juta
mi woiingau o a ikiotek ngeni Kot. 3 Ina epwe
kulok tliingat leolopalen eu ran a wor kiinaan. A
kiinadchli eman noin Kot chon ldng a feito ren
0 Ureni, “Kornelius!” 4 Kornelius a newenewen
ngeni lon an niuokus o aisini, “Ai samol, met ka
mochen?” Ewe chon ladng a polieni, “Kot a etiwa

om iotek me om alisi ekewe chon wolngau o0 a
chechemenuk. 5 Iei kopwe tinala ekoch mwén
Joppa pwe repwe emwenato reOm eman mwan

itan Simon Petrus. 6] a wasoéla lon imwen eman
chon angang ngeni silin man itan Simon, a nom

imwan aroset.” 7 Iwe, lupwen ewe chon ldng
a feila seni, Kornelius a kori ruoman me lein
nolun kewe chon angang me eman sounfiu mi
niuokusiti Kot, eman me lein ekewe mi angang
ngeni. 8 Iwe, a apworausa ngeniir meinisin mine
a fis o a tiniirela Joppa.

9 Iwe, sorotdn ewe rian lupwen ar sai o ra arap
ngeni Joppa, Petrus a totd won ewe imw leoloas
pwe epwe iotek. 10 Miirin a popuetd an echik o a
mochen mongo. Nge lupwen ra amoldtd anan, a
wor kiinaan. 11 A kiina pwe ldng a sukula, nge och
mettoch mi wewe ngeni echd chenikam mi watte
a urltiu me ldng, nge a f6f6 pwokukun me riant.
12Masouen lon ei mettoch sokopaten man mi wor
fofoch pecher, sokun man mi t6 won upwer, pwal
machang mi mwacho. 13 Miirin eu mongiingii a
ura, “Petrus kopwe utd! Kopwe niela ekei man
o kopwe ochoch fituker!” 14 Nge Petrus a lra,
“Ai Samol, esap fokun 6ch ngeniei. Usap fokun
mwo nge mongo och mine a pin ngeniei o nom
lon tettelin limengau.” 15 Iwe, ewe monglngi a
kapassefél fan aruuan, “Kosap apasa pwe a limen-
gau och mettoch are Kot a apasa pwe a limoch.”
16 Eilapalap a fis fan tillingat. Miirin ewe mettoch a
urlsefalitd lang.

17 Twe, lupwen Petrus a ekieki usun wewen
kiinaan we, ekewe mwaéan Kornelius a tiniirela ra

kiina ia imwen Simon we a nom ie, iwe, ra uta
Uniikiin asamalapan. 18 Ra kokko o ais are Simon
mi pwal iteni Petrus a nom ikenan. 19 Nge lupwen

Petrus a chiien chok ekieki usun wewen kinaan
we, Nglinmifel a kapas ngeni, “Simon, Uliiman

mwadn ra kiittok. 20 Iei mine kopwe 1itd o feitiu
rer. Kosap tipemwaramwar om kopwe etiir, pun
ngang Ua tiniireto ikei.” 21 Iwe, Petrus a t6tiu o
Ureni ekewe mwan, “Ngang atewe oua kiitta. Pwota
oua feito?” 22 Ekewe mwén ra polieni, “Kornelius
ewe meilapen sounfiu a tinikeemito. I eman
mwan mi pwiing o niuokusiti Kot, a wor meninin
me ren ekewe aramasen Juta meinisin. Eman
chon ldng mi pin a Uireni pwe epwe titi en, pwe
kopwe feila lon imwan, pun a mochen rongorong
met kopwe tUreni.” 23 Mirin Petrus a koralong
ekewe mwdn lon ewe imw, pwe repwe wasolaren.
Iwe, sorotdn ewe rdn Petrus a etiirela, nge pwal
ekoch pwipwi seni Joppa ra etala.

24 Sorotidn ewe rin ra tori Seserea. Iwe, Kor-
nelius a awitiir, a pwal Korifengeni aramasan me
chiechian kana mi kan ngeni. 25 Lupwen Petrus a
tolong lon ewe imw, Kornelius a churi o chapetiu
mwan lon an meniniti. 26 Nge Petrus a apwatai
0 Ureni, “Kopwe 1itd, pun ngang pwal eman chok
aramas.” 27 Lupwen ar kakapasfengen, Petrus
a etalong Kornelius lon ewe imw, ikenan a kiina
chomong aramas mi mwichfengen. 28 Iwe, a
{ireniir, “Ami oua fokun silei, pwe a U ngeni ach
lamalam pwe eman chon Juta epwe chiechi ngeni
eman chon lukiin Israel are tolonglonimwan. Nge
Kot a aiti ngeniei pwe Usap anomu eman aramas
lon tettelin aramas mi limengau ika ngau. 29 Iei

mine lupwen oua titi ngang, ua feito, nge usap
edni och kapasen polueni. Iei Upwe aisinikemi
pwota oua titi ngang?” 30 Iwe, Kornelius a p0liieni,
“Ruani ran a la ngang tia nom lon imwei lon ei
chok otun kulok tiliingat leolopan. A miittir fis pwe

eman mwén mi afouf if mi saramaram a it mwei
310 a apasa, ‘Kornelius! Kot a atliselinga om iotek o

chechemeni om alilis ngeni ekewe chon wotingau.
32 Kopwe tinala ekoch aramas Joppa ren Simon a
pwal iteni Petrus pwe epwe feito. I a wasola lon
imwen Simon eman chon angang ngeni silin man,

a nom imwan aroset.” 33 Iei mine la muttir, titi
en, nge a mirina pwe ka feito. Iei &m meinisin

aia nonom mwen mesen Kot, pwe aipwe auseling
ngeni meinisin mine ewe Samol a allik ngonuk
pwe kopwe aiti ngenikem.”

An Petrus afalafal
10.34-43
34 Mtirin Petrus a popueta le kapas, “Iei tia fokun
mefi pwe a let pwe Kot esap lifilifil aramas, #
35 nge a etiwa aramas mi niuokusiti i o fori mine
a pwiing seni ekewe mwi meinisin. 36 Oua silei
ewe kapas Kot a tinala ngeni ekewe aramasen
Israel, a arongafeili ewe Pworausen Manau pwe
sipwe kinamwefengen me Kot ren Jesus Kraist, i

ewe Samol mi nemeni aramas meinisin, 37 Qua
silei met a fis lon unusen Jutea, a popuetad me lon

Kalilea miirin ewe papatais Johannes a afalafal
usun. 38 Oua silei usun Jesus Kraist seni Nasaret,
pwal usun dn Kot tinatiu won ewe Ngiinmifel o
ngeni an manaman. A fetalfeil ekis meinisin, a

% 10:34: Tut10.17



FOFOR 10:39 xliii FOFOR 10:48

fori fofor murina o ap6chokiila meinisin mi nom
fin nemenien ewe Tefil, pun Kot a eti. 39 Am
aia chon pwarétd usun ekewe mettoch meinisin
a fori lon faniien chon Juta pwal lon Jerusalem.

Miirin ra niela i ren ar chifolietd won efoch
irdpenges. 40 Nge Kot a amanauasefali seni méla

lon atliingatin rdn o0 a fori pwe a pwa ngeni
aramas. 4! Esap pwé ngeni aramas meinisin,
nge a chok pwa ngenikem, d&m kewe Kot a fen
filikeemitid pwe aipwe chon pwérdtid. Am aia
mongofengen 0 Unfengen me i mirin an manau-
sefdl seni madla. 42 A alliik ngenikem pwe aipwe
afalafala ewe Pworausen Manau ngeni ekewe
aramas o pwarata pwe i atewe Kot a filatd an epwe
soukapwiing won aramas mi manau me aramas
mi méla. 43 Ekewe soufos meinisin ra pwérata
usunio apasa, pwe meinisin miliikii i repwe kiina
amusamusen ar tipis kana pokiten itan.”

Ekewe chon liikiin Israel ra angei ewe Ngtinmifel
10.44-48

44 Lupwen Petrus a chiien kapas, ewe Nglinmifel
a feitiu won chokewe meinisin mi rongorong
ngeni an afalafal. 45 Ekewe chon liiki Jesus mi
etato Petrus seni Joppa, ir chon Juta, ra mairu
pwe Kot a pwal fangeto an lifang, ewe Nglinmifel
ngeni chon likiin Israel. 46 Pun ra rongorong pwe
ir ra kapas lon kapasen ekis o fokun mwareiti
Kot. Mirin Petrus a apasatd, 47 “Ekei aramas ra
angei ewe Ngunmifel usun chok dm aia angei. Ifa
usun, eman a tongeni epetiir ar repwe papatais
ren koluk?” 48 Jei mine a alliik ngeniir pwe repwe

papatais lon iten Jesus Kraist. Mirin ra tiingor
ngeni Petrus pwe epwe nonom rer ekoch rén.

11
An Petrus pworaus ngeni chon ewe mwichefel
lon Jerusalem
11.1-18

1Twe, ekewe soukiind me ekewe chon liikii Jesus
lon unusen Jutea ra rongorong pwe ekewe chon
liiklin Israel ra pwal etiwa kapasen Kot. 2Iei mine
lupwen Petrus a feila Jerusalem, chokewe mi
tipeni dn ekewe chon likin Israel repwe sirkom-
sais, ra esita i o apasa, 3 “En ka wasdla lon imwen
ekewe chon lukin Israel resap sirkomsais, ka
pwal mwo nge etiir le mongd!” 4 Miirin Petrus a
popueta le apworausa ngeniir tichikin meinisin
mine a fis seni lepoputén, 5 “Lupwen lia iotek me
lon ewe telinimw Joppa, a wor Kkiinaei. Ua Kiina
och mettoch mi wewe ngeni echd chenikam mi
watte, a f6f6 pwokukun me riand, a urltiu me
ling. Iwe, a koiila mwei. 6 Ua nenelong lon o
ua kiina sokopaten man mi wor fofoch pecher,
manmwacho, sokopaten mantotd me machang mi
mwacho. 7 Miirin Gia rongorong eu mongiingl a
ureniei, ‘Petrus, kopwe uitd, kopwe niela ekeiman o
kopwe ochoch fituker!” 8 Nge tia p6liieni, ‘Ai Samol,
esap fokun 6ch ngeniei! Usap fokun mwo nge
mongo och mine a pin ngeniei o nom lon tettelin
limengau.” 9 Ewe mongiingli a kapassefdl seni
lang, ‘Kosap apasa pwe a limengau och mettoch
are Kot a apasa pwe a limoch.” 10 Ei lapalap a
fis fan uliingat, miirin ewe mettoch a urusefalita

lang. 11 Lon ena chok otun ekewe Ulliman mwén

Kornelius a t1n11reto rei seni Seserea ra tori ewe
imw ia tia nom ie. 12 Iwe, ewe Ngiinmifel a lUireniei

pwe Upwe etiir, nge Usap tipemwaramwar. EKkei
wonoman chon liki Jesus seni Joppa ra pwal
etiei le feila Seserea, &m meinisin aia tolong lon
imwen Kornelius. 13 Iwe, Kornelius a apworausa
ngenikem usun an kiina eman chon ldng a uta
lon imwan o ureni, ‘Kopwe tinala ekoch mwén
Joppa ren Simon mi pwal iteni Petrus, pwe epwe
feito reom. 141 epwe afalafala ewe kapasen Kot
ngenikemi, pwe en me chon leimwom meinisin
oupwe kiina manau.” 15 Iwe, lupwen Ua popueta
le kapas, ewe Ngiinmifel a feitiu wor usun chok a

feitiu woch me mwan. 16 Mirin Gia chechemeni
mine ewe Samol a fen apasa, Johannes a pap-

ataisikemi ren koluk, nge &mi oupwe papatais ren
Ngiinmifel.” = 17 A fokun fat pwe Kot a fang ngeni
ekei chon lukiin Israel ewe chok lifang a ngenikich
lupwen sia liki ach Samol Jesus Kraist. 16 ngang
pwe Upwe tongeni pinei mine Kot a mochen fori?”
18 Lupwen ra rongorong ei pworaus, ra Ukiitiu le
esita Petrus, ra mwareiti Kot o apasa, “Kot a pwal
mwit ngeni ekewe chon likiin Israel pwe repwe
ekieksefdl o kiina manau.”

A fis ewe mwichefel lon Antiokia
11.19-30 o _
19 Twe, ekewe chon liki Jesus ra toropasfeil

pokiten ewe riafdi watte a toriir lupwen Ste-
fanus a ninnila. Ekoch leir ra feila tori Fonisia,
Saipros me Antiokia o afalafala kapasen Kot ngeni
ekewe chok chon Juta. = 20 Nge ekoch me lein

% 11:16: F6f1.5 = 11:19: Fof8.1-4

ekewe chon liki Jesus, ir mwaén seni Saipros me
Kirene, ra feila Antiokia o arongafeili kapasen Kot
ngeni pwal ekewe chon likiin Israel, ra afalafala
ngeniir ewe Pworausen Manau usun ach Samol
Jesus. 21 Twe, manamanen ach Samol a etiir,
pwe chomong aramas ra liki o kul ngeni ewe
Samol. 22 Ewe pworaus usun mine a fis a tori
ewe mwichefel lon Jerusalem, iei mine ra tinala
Parnapas Antiokia. 23 Iwe, lupwen a tori Antiokia,
a kiina usun an Kot afeidchii ekewe aramas, a
pwapwa o pese ngeniir, pwe repwe allikuiliik o let
ngeni ewe Samol ren unusen leluker. 24 Parnapas
eman mwéan mi aramasoch, a uren Nginmifel me
lakulik o chomong aramas ra luki ewe Samol ren.

25Miirin Parnapas a feila Tarsus pwe epwe kiitta
Saul. 26 Iwe, lupwen an kiina, a emwenato An-
tiokia. Lon ukikiin eu ier Parnapas me Saul ra
chufengen me chon ei mwichefel o asukula eu
mwichen aramas mi watte. A fis me lon Antiokia,
pwe aramas ra popuetd le aita ngeni ekewe chon
liku “souldng” (Chon tapwela miirin Kraist).

27 Lon ena fansoun ekoch soufos ra feito An-
tiokia seni Jerusalem. 28 Eman leir itan Akapus a

utd o osuni fin manamanen ewe Ngiinmifel, pwe
eu mailengita epwe tori unusen fantfan. (Ei a fis
lon mwiin Sisar Klautius.) ¢ 29 Iwe, ekewe chon
liki Jesus ra tipeeufengen, pwe dn eman me eman
leir alilis won tikikin an tongeni epwe titila ngeni
pwiir kewe chon likkii mi nom lon Jutea. 30 Ra fri
ei o tinala Parnapas me Saul, pwe repwe uwei ar
we alilis ngeni ekewe souakomwen mwichefel lon
Jerusalem.

% 11:28: F6f21.10

12

A wattela ewe riafoti ngeni ekewe souliing

12.1-5
1Lon ewe fansoun ewe king Herotes a popueta

le ariaféiiii ekoch chon ewe mwichefel. 2 A niela
James pwiin Johannes ren ketilas. 3 Lupwen a

mefi pwe ekewe chon Juta ra pwapwa ren, a
sopwela an fofor o a pwal turufi Petrus. Ei a
fis lupwen fansoun chulapen mongo pilawa esap
wor iis lon. 4 Mirin an turufi Petrus, a atura-
long lon imwen fotek. Ikenan a atolonga lepdin
riani mwichen sounfiu, akafoman lon eu mwich.
Herotes a ekiekin fori kapwiing ngeni Petrus me
mwen ekewe aramas miurin ewe chulapen Pa-
sofer. = 5Iei usun Petrus a mwdchiilong lon fotek,
nge ekewe aramas lon ewe mwichefel ra likitu le
ikiotek ngeni Kot fan itan.

Petrus a towu seni lon imwen fotek

12.6-19 o )
6 Lon ewe pwinin me mwen &n Herotes epwe

apwingu Petrus me mwen ekewe aramas, Petrus
a mour lefilen ruoman sounfiu, a riri ngeniir ren
ruofoch sein seni macha, nge a wor chon mamas
ra mamasa asamalapen ewe imwen fotek. 7 Lon
ei chok otun eman ndin ewe Samol chon ldng a

U ikenan o eu saram a asarama lon ewe ruum.
Iwe, ewe chon lédng a pisiri won afaren Petrus, a

apwokata o ureni, “Kopwe muttir pwata!” Lon el

chok otun ekewe sein seni méachd ra turutiu seni
won poOtiin Petrus. & Miirin ewe chon ldng a Ureni,

“Kopwe anuki om pelit o ipweipwelong ipwom
us.” Iwe, Petrus a fori iei usun. Mirin ewe chon

% 12:4: Fks12.1-27

lang a treni, “Kopwe tfoifolong tifom we o tapweto
miiri.” 9 Iwe, Petrus a tapwela miirin o towu seni
ewe imwen fOtek. Nge Petrus esap silei, pwe mine
ewe chon liang a fori a wesewesen fis. A ekieki
pwe a wor kiinaan. 10 Ra pwere seni ewe aeuin

mwichen chon mas me ewe aruuen mwichen
chon mas o ra tori ewe amiuchiilan asamalap seni

machd mi wene ngeni ewe telinimw. Iwe, ewe
asamalap a pusin sukula ngeniir o ir me ruoman
ra towu. Ramwinemwinela won ewe al, nge lon ei
chok otun ewe chon lang a feil seni Petrus. 11 Miirin
Petrus a mefi mine a fis ngeni o a apasa, “Iei
ua silei pwe mine a fis ngeniei a wesewesen let.
Ewe Samol a tinato ngiin we chon lang pwe epwe
angasaei seni fdn nemenemen Herotes, pwal seni
ekewe mettoch meinisin ekewe aramasen Juta ra
ekiekin fOri ngeniei, pwe tipwe tolong lon riafou.”
12 Lupwen a wewela ren mine a fis ngeni, a feila
ngeni imwen Maria, inen Johannes mi pwal iteni
Markus. Ikenan chomong aramas ra chufengen
o iotekfengen. 13 Iwe, Petrus a fichifich won ewe
asamalapen likiin o eman chon angang fopwiil
itan Rota a feiliti ewe asam pwe epwe pii i0 we a
fichifich. 14 Nge lupwen a silleni mwelien Petrus,
a fokun pwapwa, pwe a liwiniti ewe mwichen
aramas, nge esap mwo suki ewe asam. Iwe, a
Ureniir, pwe Petrus a nom liikiin ewe asam. 15 Nge
ir ra Ureni, “Ka umwes!” Iwe, neminewe a chok
dnimau pwe a pwiing an kapas. Iei mine ra tra, “Iei
i an chon ldng.” 16 Nge Petrus a chok sopwela le
fichifich. Iwe, lupwen ra suki ewe asam, ra kiina
i o ra fokun mairi. 17 Petrus a alip6 ngeniir pwe
repwe mosonoson o a apworausa ngeniir usun an

ewe Samol emwenawu seni lon ewe imwen fotek.
Mirin a Ura, “Oupwe asile ngeni James me ekewe

chon liiki el pworaus.” Iwe, a feil seniir o feila lon
pwal eu leni.

18 ITwe, lesosorun ewe rin a fis eu watten osuko-
suk lefilen ekewe chon mas, pun ra aisfengen
lefiler met a fis ngeni Petrus. 19 Mirin &n Herotes
kiittafichi Petrus, nge esap kiina, a atittinafichi
ekewe chon mas o a allik pwe repwe ninnila.
Miirin ei, Herotes a feila seni Jutea o feila Seserea
o anonom ikenan eu fansoun.

Herotes a mdla
12.20-25
20 Twe, Herotes a fokun song ngeni ekewe

chon Tirus me Siton. Iei mine ekoch me leir ra
tipeeufengen o feila pwe repwe churi Herotes.

Ra akomwen aliapa Plastus, eman ndiin ewe king
noluwis mi wisen nemelapei imwan, pwe epwe
nom lon pekiir. Mirin ra feila ren Herotes o tiingor
an epwe kinamwe ngeniir, pun ir me aramasen
fanter ra angei aner mongo seni faniien ewe king.
21Lon eu rén mi kefilitd, Herotes a Gf6tifolong tifan
ufen king, a mot won an lenien motun king o
afalafal ngeni ekewe aramas. 22 Iwe, ekewe ara-
mas ra kokko fan leidmong, “Sap mwelien eman
aramas, nge i mwelien eman kot!” 23 Lon ewe
chok otun nétin ewe Samol chon lang a ni Herotes,
pun esap ngeni Kot lingan. Iwe, moso ra dani
fitukan pwe a méla.

24 Nge ewe kapasen Kot a chok chofetal ekis

meinisin o lalapala. 25 Iwe, lupwen Parnapas me
Saul ra wes le fori ar angang, ra liwinsefél seni

Jerusalem, nge ra uwei Johannes mi pwal iteni
Markus.

13

Rafilditi Parnapas me Saul o tiniirelapwe repwe
fori ewe angangen Kot

13.1-3

1Twe, a wor soufos me sense lon ewe mwichefel
lon Antiokia iter Parnapas, Simeon a pwal iteni
Niker, Lusius seni Kirene me Manaen, (atei a
folfengen me ewe samol Herotes) pwal Saul.
2 Lupwen ar fel ngeni ewe Samol me echikefel,
Nguinmifel a Ureniir, “Oupwe aimwlela féan itei Par-
napas me Saul pwe repwe fori ewe angang ua
koriir ngeni.” 3 Miirin ar echikefel o iotek, ra
afeidchur o tiniirela.

Parnapas me Saul ra afalafal lon Saipros
13.4-12
4Iwe, Parnapas me Saul, dtekewe ewe Nglinmifel
a tiniirela, ra feitiu Selusia, ra sai seni ikenan o
sai ngeni ewe fani Saipros. > Lupwen ar tori ewe
telinimw Salamis, ra afalafala ewe kapasen Kot
lon an ekewe chon Juta kewe imwen felikis. Iwe,
Johannes Markus a pwal fitiir ren an epwe alisiir
lon ewe angang. ¢ Iwe, ra saifeil lon unusen ewe
fanu tori ra tori ewe telinimw Pafos. Ikenan ra
churi eman chon Juta sourong me soufos chofona
a iteni Par-Jesus. 7 Atei a angang ngeni kepman
ewe fanu itan Serkius Paulus, i eman mwén mi
tipachem. Ei kepina a kOrato Parnapas me Saul
pwe repwe feito ren, pun a mochen atiseling ngeni
kapasen Kot. 8Nge ewe sourong Elimas a poliieniir.
(Elimas iei itan lon kapasen Krik.) A sotuni an

epwe akulu letipen ewe kepina an esap likii Jesus.
9Mlrin Saul mi pwal iteni Paulus a uren Ngiinmifel,
a newenewen ngeni Elimas 100 a apasa, “En noiin
ewe Tefill En ewe chon oput meinisin mine a
murina! Ka uren sokopaten atuputup me ekisola.
Ka chok soreifochei @n ach Samol kapas mi let
ngeni kapas chofona! 11 Pgiin ach Samol epwe
feitiu womw iei chdk. Kopwe mesechun, pwe
kosap chiien tongeni kiina saramen akkar lon eu
fansoun.” Lon ewe chok otun och toputop me
rochopwak a feitiu won Elimas o atoputopala lon
mesan. Iwe, a atapfeil o kiitta eman epwe wisen
amwoOchii poiin o emweni. 12 Lupwen ewe kepina
a kiina mine a fis, a liki, pun a fokun mairi ren
ewe afalafal usun ach Samol.

Parnapas me Paulus ra afalafal lon ewe telin-
imw Antiokia lon Pisitia
13.13-52
13Twe, Paulus me chienan kana ra sai seni Pafos
0 sai ngeni Perka lon Pamfilia. Ikenan Johannes
Markus a imwi seniir o liwinsefaliti Jerusalem.

14 Miirin ra sai seni Perka o tori Antiokia lon Pisi-
tia. Nge lon ewe ranin sapat ra tolong lon ewe

imwen felikis o mottiu. 15 Mtrin ar aleani seni én
Moses kewe Allik me ekewe puken soufos, ekewe

meilapen ewe imwen felikis ra tini eman an epwe
tireniir, “Ami pwiim kana, are a wor dmi afalafalen
apOchokiila ekei aramas, oupwe kapas.” 16 Iwe,
Paulus a iitd, a aitiela pdiin 0 apasa, “Ami pwiikana
re Israel me &mi chon liiklin Israel meinisin mi fel
ngeni Kot, oupwe atseling ngeniei! 17 An chon Is-
rael we Kot a filatd ach kewe lewo o fori pwe repwe
eumwichen aramas michomonglupwen fansoun

ar nonom lon Isip. Fan watten an manaman a

emweniirewu seni ewe fanti. * 18 Lon tkukin faik
ier Kot a alisiir me lon fanuiapd, inamwo ika ra

likiimach ngeni. = 19 A akufu fisu mwi lon ewe

fanu Kanaan o 0ffonlia nolin kewe aramas ngeni

ewe fani. = 20 Ei a fis lon Ukiikiin fopiikii lime ier.
“Murin ei, Kot a ngeniir soukapwiing pwe repwe

emweniir tori lon fansoun ewe soufos Samuel.
21Twe, lupwen ra tlingor eman king, Kot a seikata

Saul noln Kis seni ewe ainangen Peniamin, pwe
epwe nolr king lon tiklikiin faik ier. * 22 Mirin an
asapwilatiu Saul, a seikétd Tafit pwe epwe noir
king. Iei usun mine Kot a pwératd usun i, Ua kiina
pwe Tafit nolin Jesi we a lelukeni lelukei. Epwe
fori meinisin mine ngang tia mochen pwe epwe
fori” = 23 Iwe, me lein mwirimwirin Tafit kewe,
Kot a filata Jesus pwe epwe Chon Amanau fan iten
chon Israel, usun a fen pwon. 24 Me mwen &n
Jesus epwe war, Johannes a afalafal ngeni ekewe
aramasen Israel meinisin, pwe repwe kul seni ar
tipis o papatais. = 25 Nge lupwen Johannes a
arapakan ngeni an epwe awesala an angang, a
ureni ekewe aramas, ‘I6 oua ekieki pwe ngang?
Sap ngang dtewe oua witiwiti. Nge ewe eman epwe
feito me miiri, ngang isap fich ngeni ai tipwe apichi
ririn ipwan sus.’ * 26 Ami pwii kana re Israel, dmi
mwirimwirin Apraham me dmi chon likiin Israel
meinisin mi fel ngeni Kot: Ei kapasen manau

Kot a fen tinato ngenikich! 27 Pun ekewe aramas
mi nom lon Jerusalem me noir kewe souemwen
resap silei pwe i ewe Chon Amanau, resap pwal
weweiti kapasen ekewe soufos ra aleani iteiten
ekewe rdnin sapat. Nge lupwen ra atipisi Jesus, ra
apwoOniietd alon ekewe soufos. 28 Inamwo ika re-
sap tongeni kiina och popun ar repwe atipisi pwe
epwe maéla, ra tiingor ngeni Pilatus an epwe nin-
nila. ¢ 29 Iwe, mirin ar fori meinisin mine ekewe
Toropwe mi Pin ra kapas usun i, ra angeatiu inisin
seni won ewe irdpenges 0 anomu lon eu peias. ®
30 Nge Kot a amanaua i seni méla. 31 Iwe, lon
chomong rian a pwa ngeni chokewe mi etiilon an
saifetal seni Kalilea tori Jerusalem. Iei ir ra chon
pwiéritd i ngeni ekewe aramasen Israel. » 32 Am
aia feito ikei o aronga ngenikemi ewe Pworausen
Manau. Mine Kot a fen pwon ngeni ach kewe lewo
33 a apwoOnuetd fan itach, kich mwirimwirir, ren
an amanauasefali Jesus, usun a fen mak lon Kolfel
sopun ruu:

‘En nei mwaén, ikenai ta wiliti semom.” 2 34 Iei
usun mine Kot a apasa usun an epwe
amanauasefali seni méla, pwe esap fokun
kiina machen soma:

‘Upwe fokun afeidchiikemi ren ekewe feidch mi pin
usun Ua fen pwon ngeni Tafit.” = 35Iei mine a
pwal mak lon eu wokisin:

‘En kosap mwit ngeni Noumw we mi Pin

% 13:28: Mat 27.22-23; Mark 15.13-14; Luk 23.21-23; Joh 19.15

an epwe kiina machen soma’ ¢ 36 Pun
Tafit a fori mine Kot a akota ngeni lon
fansoun manauan, mirin a madla, a peias
ren an kewe lewo, nge inisin a pomach.
37 Nge dtewe Kot a amanauaseféli seni méla
esap pomach inisin. 38 Iei mine ami pwii
kana, la mochen dmi oupwe silei pwe ewe
pworaus usun ach kiina amusamusen tipis
a torikemi ren Jesus. 39 Ami meinisin mi
Iiku i oua ngas seni ami tipis kana, iei met
ewe Alltiikiin Moses esap tongeni fori, pun
esap tongeni angasakemiila. 40 Iei mine
oupwe afdlikemi, pwe esap fis ngenikemi
mine ekewe soufos ra apasa,

41‘Qupwe nengeni dmi chon turunufasei alon Kot!
Oupwe weitifengenikemi o mala!

Pun ngang Uipwe fori ngenikemi och f6f6r lon ranin
manauemi,
ami ousap fokun mochen likd,

inamwo are eman epwe awewe ngenikemi.’ ”

42 Twe, lupwen Paulus me Parnapas ra towu
seni ewe imwen felikis, ekewe aramas ra tiingor
ngeniir, pwe repwe liwinsefal lon ewe ranin sapat
me murin 0 sopwela le kapas ngeniir usun ekei

mettoch. 43 Wesin dn ekewe aramas mwichfen-
gen, chomong chon Juta me chon likin Israel

mi etiwa ewe lamalamen chon Juta ra tapwela
murin Paulus me Parnapas. Ekewe soukiino ra
kapas ngeniir o pese ngeniir pwe repwe sopwela
le anomu ar lukulik won ewe imdtiimdchiin Kot.

44 Lon ewe rdnin sapat me murin arapakan un-
usen chon ewe telinimw ra chufengen pwe repwe
rongorong dn ach we Samol kapas. 45 Nge lup-
wen ekewe chon Juta ra kiina ewe mwicheichen
aramas, ra fokun lolowo. Ra esita mine Paulus a
apasa o kapasingau usun. 46 Mirin Paulus me Par-
napas ra polueniir fan pwora, “A pwiing ngenikem
dm aipwe akomwen afalafala ngenikemi ewe ka-
pasen Kot. Nge pokiten ousap etiwa, ousap pwal
ekieki pwe oua fich ngeni ewe manau esemdiich,
aipwe likitikemi o feila ngeni ekewe chon likiin
Israel. 47 Pun iei usun mine ewe Samol a alliik
ngenikem,

‘Ua fori pwe kopwe eu saram fin iten chon liikiin
Israel,
pwe kopwe uwato manau ngeni chon fantifan
meinisin.’ ” @

48 Lupwen ekewe chon liiklin Israel ra rong ei
pworaus, ra pwapwa o mwareiti dn ach Samol
kapas. Iwe, chokewe mi fil ngeni manau esemiich
ra likd. 49 Iwe, &n ach Samol kapas a chofetal
lon unusen ewe fanii. 50 Nge ekewe chon Juta
ra etipetipa ekewe finesamol seni chon likiin Is-
rael mi fel ngeni Kot, pwal ekewe souemwenin
ewe telinimw pwe repwe U ngeniir. Ra popueta
le ariafouu Paulus me Parnapas o astrela seni
fanter. 51 Iwe, ekewe soukiind ra wichiki pwiillin
fan pecher pwe eu asisilen ar i ngeni aramasen
ewe telinimw o feila Ikonium. * 52 Nge ekewe
chon liki Jesus lon Antiokia ra fokun pwapwa o
uren Nglnmifel.

14

Paulus me Parnapas ra afalafal lon Ikonium
14.1-7

1 Iwe, lon Ikonium a pwal fis pwe Paulus me
Parnapasra tolonglon dn chon Juta imwen felikis.
Ikenan ra afalafal pwe eu mwichen chon Juta me
chon likin Israel mi chomong ra liikii Jesus. 2Nge
ekewe chon Juta resap liku ra etipetipa ekewe
chon likiin Israel pwe repwe U ngeni ekewe
chon likiilik. 3 Iei mine Paulus me Parnapas ra
nonometiu ikenan fansoun langatam. Ra pwora
le afalafal usun ewe Samol, i ewe mi alletd pwe ar
afalafal usun an im6umoch a let, pun a atufichiir
pwe repwe fori asisil me manaman. 4Iwe, ekewe
aramas lon ekewe telinimw ra tipefesen: Ekoch
ra nom won pekin ekewe chon Juta, nge ekoch ra
nom won pekin ekewe soukiind. > Miirin ekoch
chon likin Israel me chon Juta ra chufengen
me nour kewe souemwen pwe repwe ekiekifen-
geni usun ar repwe afeiengaua ekewe soukiing o
mone ngeniir fau pwe repwe mala. ¢ Nge lupwen
dn ekewe soukiing silei ei pworaus, ra si ngeni
ekewe telinimw Listra me Terpe lon ewe fani
Likaonia pwal ngeni ekewe fanu Uintikiin. 7 Lon
ekana lenira sopwela le afalafala ewe Pworausen
Manau.

Paulus me Parnapas ra afalafal lon Listra me
Terpe
14.8-20
8 A wor eman mwan lon Listra a ter inisin. A
ma pechen seni leuputiuan, pwe esap tongeni

tufichin fetal. 9 Atei a rong &n Paulus afalafal.

Paulus a kiina pwe a wor an liki pwe a tongeni
pOchokiiletd. Iei mine a newenewen ngeni 10 o
apasa fan lelidmong, “Kopwe Uwenewenetd won
pechedm!” Iwe, ewe mwéin a mwetetd o popueta
le fetalfeil. 11 Lupwen ewe mwichen aramas a
kiina mine Paulus a fori, ra kokkod fan letidmong
lon fosun Likaonia, “Ekewe kot ra feitiu rech lon
lapalapen aramas!” 12 Ra aita ngeni Parnapas
iten ar we kot Seus, nge Paulus ra aita ngeni
Hermes iten pwal eman ar kewe kot, pun i atewe
mi silelap kapas. 13 Iwe, nolin ewe kot Seus
souasor, an imwenfel a chdk nom Unlikiin ewe
telinimw, a uwato dtemwanin kow me mwéaramwar
ren asamalapen ewe telinimw, pun i me ewe
mwichen aramas ra mochen eéniir asor ngeni
ekewe souklnd. 14 Nge lupwen Parnapas me
Paulus ra rong mine ra ekiekin fori, ra kamwei
ufer, ra sdlong lukalapen ewe mwichen aramas o
kokko fan letidmong, 15 “Pwota oua fori ei sokun
lapalap? Am aramas chok usun chok dmi!l Am
aia nom ikei, pwe aipwe aronga ngenikemi ewe
Pworausen Manau, pwe oupwe kul seni dmi fel
ngeni ekei kot mi lomotongau o fel ngeni ewe Kot
mi manau, ewe mi fori ldng me faniifan me matau

me meinisin mine a nom lor. * 16 Lon fansoun lom
Kot a mwiit ngeni aramas meinisin pwe repwe

pusin fildtd mine ra mochen fori. 17 Nge Kot a
chok pwaratd usun lapalapan ren an fori ekewe
mettoch mi murina: A fang ngenikemi it seni léng,
pwal kiniemi ua lon fansoun rds, a ngenikemi
enemi o aura lelukemi ren pwapwa.” 18 Iei mwo

FOFOR 14:19 lviii FOFOR 14:27

ekei kapas ra eédni ngeniir, nge a weires ngeni
ekewe soukiind pwe repwe pinei ewe mwichen
aramas seniar repwe asor ngeniir.

19 Miirin ra war ekoch chon Juta seni Antiokia
lon Pisitia pwal seni Ikonium. Ra aliapa ewe
mwichen aramas ngeni ar pekin, ra monei fau
ngeni Paulus o Girawu seni lon ewe telinimw, pun
ra ekieki pwe a méala. 20 Nge lupwen an ekewe
chon liku Jesus Utd pwelin Uintikiin, Paulus a uta
o liwinsefélilong lon ewe telinimw. Iwe, sorotdn
ewe ran Paulus me Parnapas ra feila Terpe.

Paulus me Parnapas ra liwinseftiliti Antiokia lon
Siria

14.21-28

21 Twe, Paulus me Parnapas ra afalafala ewe
Pworausen Manau lon Terpe o asouldngala
chomong aramas. Mirin ra liwinsefaliti Listra
me Ikonium o sai ngeni Antiokia lon Pisitia. 22 Ra
apoOchokila ekewe chon luku o antkichareer pwe
repwe tupwdl lon ar lakulik. Ra pwal ureniir,
“Sipwe tolong lon Mwiun Kot ren riaféi mi
chomong.” 23 Iwe, Paulus me Parnapas ra filata
souakom fén iten ekewe souldng lon eu me eu

kewe mwichefel. Mirin ar iotek fan echikefel
ra likitiir ngeni ach Samol, ewe ir ra anomu ar

apilikilik won. 24 Miirin ar saifetal lon ewe
fanu Pisitia, ra tori Pamfilia. 25 Nge lupwen ar
wes le afalafala ewe kapasen Kot lon Perka, ra

feitiu lon ewe telinimw Attalia. 26 Seni ikenan ra
liwinsefaliti Antiokia, ewe leni ia ra anomuur ie
me mwan fan timwiiniin ewe Umolimochiin Kot fan
iten ewe angang ra awesdchiielaiei. 27Iwe, lupwen

ar tori Antiokia, ra achufengeni aramasen ewe

mwichefel o apworausa ngeniir meinisin mine
Kot a fori ngeniir, pwal usun an suki eu asam
ngeni ekewe chon likiin Israel pwe repwe liku
Jesus. 28 Iwe, ra nonom ikenan ren ekewe chon
liki Jesus fansoun langatam.

15
Ewe mwichen Soukiin6 ra mwichfengen lon
Jerusalem
15.1-21

1 Iwe, ekoch mwén ra feito seni Jutea o feila
Antiokia, ra popuetd le asukula ekewe chon
likiiliik, “Ami ousap tongeni kiina manau, are
ousap sirkomsais usun met a mak lon an Moses
kewe Alltiik.” # 2Iei popun Paulus me Parnapas
ra fokun anini o polueniir. Iwe, ra filata Paulus
me Parnapas fiti ekoch chon likl Jesus seni An-
tiokia pwe repwe feila Jerusalem o churi ekewe
soukiind me souakom usun ei osukosuk. 3 Iwe,
chon ewe mwichefel ra tiniirela, nge lupwen ar
saifetal lon Fonisia me Samaria, ra apworausa
ngeni ekewe chon liki Jesus usun &n ekewe chon
likiin Israel kul ngeni Kot. Ei pworaus a afisata
watten pwapwa lon leluken ekewe chon lukuliuk
meinisin. 4 Lupwen ra tori Jerusalem, chon ewe
mwichefel, ekewe soukiin0 me ekewe souakom
ra etiweer. Iwe, ra apworausa ngeniir meinisin

mine Kot a fori rer, > Mirin ekoch me lein ekewe
chon luku Jesus, ir chon ewe mwichen Farisi,

ra Utd o apasa, “Ekewe chon likin Israel repwe
fokun sirkomsais. Oupwe pwal Uireniir, pwe repwe
fokun aleasochisi 4n Moses kewe Allik.” 6 Iwe,

% 15:1: Lif12.3

ekewe soukiin0 me ekewe souakom ra chufengen,
pwe repwe pwilnglpwingfengen usun ei osukosuk.
7 Mirin chomongun ar akaninifengen Petrus a
{itd o lreniir, “Ami pwii kana, oua silei pwe ekoch
ier ra la Kot a filiei me leimi pwe tipwe afalafala
ewe Pworausen Manau ngeni ekewe chon likiin
Israel, pwe repwe tongeni rongorong o liikii Jesus.
« 8 Jwe, Kot a silei ekiekin aramas meinisin,
a pwarala an etiweer ren an fang ngeniir ewe
Ngiinmifel usun chék an fang ngenikich. = 9 Esap
wor aimwumwl lefilach me ir. A amusala ar tipis,
pokiten ra liikii Jesus. 10 Iwe, pwota oua sotuni

Kot iei ren dmi anomu won afaren ekewe chon
liku Jesus och chou ach kewe lewo pwal pusin kich

mwo nge sisap tongeni uwei? 11 Apwi! Kich sia
liku, pwe sia kiina manau ren imoimochin ach
Samol Jesus usun chok ir.” 12 Iwe, unusen ewe
mwich a fanafanala, lupwen ra rongorong usun
an Parnapas me Paulus apworausa ekewe asisil
me manaman Kot a fori rer lein ekewe chon likiin
Israel. 13 Nge lupwen ar wes le kapas, James a
apasa, “Ami pwii kana, oupwe atiseling ngeniei.
14Simon a awewe ngenikich usun dn Kot popueta
le pwérédta an ekiek ren an angei me lein ekewe
chon liikiin Israel eu mwichen aramas fan itan.
15 An ekewe soufos kapas ra fokun tipeeufengen
won ei, pun a mak,

16 Tei alon ewe Samol: Lon kan fansoun mwach

upwe liwinsefal
0 ausefdlietd ewe mwiin Tafit.

Upwe forsefili mine a tala

0 apOchokiilasefali.
17Pwe ekewe ekoch aramas meinisin repwe feito
rei,
ekewe chon lukin Israel meinisin, tia KOri
ngeniir nei.
18Tei alon ewe Samol mi asile ngeni aramas

ekei mettoch me lomlom.’ ” ¢
19 Iwe, James a sopwela lon an kapas, “Iei ai

ekiek, pwe sisap aweiresi ekewe chon likin Is-
rael mi kul ngeni Kot. 20 Nge sipwe makkei
echo toropwe o asile ngeniir, pwe resap mongo
och mongo mi limengau a piin asor ngeni ekewe
uluulun antimwal, resap fori sokun lisowu, resap
pwal ochoch fituken man mi ffor me iin cha. =
21Pun dn Moses kewe Alliik a fen alea fan chomong
lon ekewe imwen felikis iteiten rédnin sapat, nge
an kewe kapas ra afalafala lon ekewe telinimw
meinisin.”

Ratinala ewe toropweren ekewe chon liikii Jesus

ir chon liikiin Israel
15.22-35
22 Mirin ekewe soukiind me ekewe souakom fiti
unusen chon ewe mwichefel ra apwiingala pwe

repwe filatd ekoch mwén me leir, pwe repwe
tiniirela Antiokia fiti Paulus me Parnapas. Iwe,
ra filatd Silas me Jutas mi pwal iteni Parsapas,
ir ruoman souemwen me lein ekewe chon liku
Jesus. 23Iei masouen ewe toropwe ra tini ngeniir:
“Am pwimi kewe soukiind me souakom, aia tinala
am kapong ngeni dmi pwiim kana mein-
isin chon lukin Israel mi nom lon An-
tiokia, Siria me Silisia. 24 Am aia rongorong

pwe ekoch mwén seni leim ra torikemi,

ra osukosukakemi me orukorukakemi ren
mine ra apasa, nge dm aisap tiniirela remi.

25 Jei mine d4m aia chufengen meinisin
o tipeeufengen, pwe aipwe filatd ekoch
mwdan pwe aipwe tiniirela remi. Repwe
fiti pwiich kewe mi achengicheng Parnapas
me Paulus, 26 ir dtekewe ra fangela man-
auer fin iten ewe angangen ach Samol Je-
sus Kraist, inamwo ika ra tolong lon ri-
afoil. 27Iei mine aipwe tinala Jutas me Silas,
repwe wisen apworausa ngenikemi met
kewe chok kapas aia makkeilon ei toropwe.
28 Ewe Nglinmifel me dm aia tipeeufengen
pwe aisap anomu womi och chou, pwe ekei
chok allik oupwe apwoOniiretd: 29 Ousap
mongo ekewe mongo ra piin asor ngeni
ekewe uluulun animwadl, ousap un cha,
ousap ochoch fituken man mi ffor, ousap
fori sokun lisowu. Are oua timwiinlkemi
seni ekei mettoch, oupwe feioch. Am aia
kapong ngenikemi meinisin.”

30 Mirin ra tinala ekewe mwéan. Iwe, ra feila
Antiokia. Ikenan ra amwichafengeni unusen
ewe mwichen chon likilik o ra ngeniir ewe
toropwe. 31 Nge lupwen ekewe aramas ra aleani
ewe toropwe, ra uren pwapwa ren ekewe kapas
mi apOchdkiila leluker. 32 Jutas me Silas, ir pwal
soufos, ra achomonga ar kapasen apochokiila

0 anukichara ekewe chon lukuluk. 33 Miirin
ar nonom ikenan ekoch fansoun, ekewe chon
lukultk ra ostirela fan kinamwe pwe repwe liwinla

ren chokewe mi tiniireto. 34 [Nge Silas a filata

pwe epwe nonometiu ikenan.] 35 Iwe, Paulus
me Parnapas ra nonometiu Antiokia. Ikenan ir
me pwal ekoch chiechier ra awewei o afalafala
kapasen ach Samol.

Paulus me Parnapas ra imwtlifesen
15.36-41
36 Twe, ekoch fansoun mirin Paulus a treni
Parnapas, “Ousipwe liwinsefédl pwe sipwe churi
pwiich kewe lon ekewe telinimw meinisin ia sia
afalafala ie kapasen ach Samol, sipwe pwal piir
ika ifa usur” 37 Iwe, Parnapas a mochen pwe
Johannes mi pwal iteni Markus epwe pwal etiir,
38 nge Paulus esap ekieki pwe epwe 6ch ar repwe
uwel, pun esap likitu le etiir tori sopolan ar we
angang, nge a likitiirela lon Pamfilia o liwinsefaliti
Jerusalem. # 39Iwe, a fis eu watten aninifen-
gen lefiler, pwe ra imwifesen. Parnapas a uwei
Markus o saila Saipros, 40 nge Paulus a filata Silas
pwe epwe etii. A feila, nge ekewe chon lukuliik ra

anomu i fan timwiinlin Um6imochiin ewe Samol.
41 A saifeil lon Siria me Silisia 0 apdchokiila chon

ekewe mwichefel.
16

Timoty a eti Paulus me Silas

16.1-5
1Twe, Paulus a sopwela an sai ngeni Terpe me

Listra. Ikenan a nom eman souldng itan Tim-
oty. Inan eman fin Juta mi souldng, nge saman
eman re Krik. 2 Timoty a itelioch me ren ekewe
chon liku Jesus meinisin lon Listra me Ikonium.
3 Iwe, Paulus a mochen pwe Timoty epwe eti, iei

© 15:38: F6f13.3

mine a sirkomsaisi. A fori ei, pokiten ekewe chon
Juta meinisin mi nom lon ekewe leni ra silei pwe
semen Timoty eman re Krik. 4 Iwe, lupwen ar
saifeil lon ekewe telinimw, ra aronga ngeni ekewe
chon luku Jesus ekewe alliik ekewe soukiind me
ekewe souakom lon Jerusalem ra apwiingala, ra
pwal ureniir pwe repwe aleasochisi ekei alliik. > Iei
usun chon ekewe mwichefel ra pochokiilela lon ar
likulik o chochomongola iteiten réan.

A wor Kkiinaan Paulus me lon Troas
16.6-10
6 Iwe, Paulus me chiechian kana ra sailemenen
ekewe fani Frikia me Kalatia, pun ewe Nglinmifel
esap mwit ngeniir pwe repwe afalafala ewe Ka-
pasen Kot lon ewe fanu Asia. 7 Lupwen ar tori
kidnin Misia, ra sotuni ar repwe tolong lon ewe
fanu Pitinia, nge ewe Ngiinilin Jesus esap mwlit
ngeniir. 8Iei mine ra sai lemenen Misia o feitiu
lon ewe telinimw Troas. 9 Lon ewe pwinin a wor

kiinaan Paulus. A kiina eman mwaén seni Maseto-
nia, a uta o tlngormau ngeni, “Kose mochen feito

Masetonia o alisikem!” 10 Miirin kiinaan Paulus
ei, dm aia muttir amolatd pwe aipwe feila Mase-

tonia, pun aia mefi pwe Kot a korikem pwe aipwe
afalafala ewe Pworausen Manau ngeni ekewe
aramas ikenan.

Litia a souldngila me lon Filipi
16.11-15 . . .
11Iwe, &m aia sai won sip seni Troas o saila we-

newen ngeni Samotrasia. Nge sorotdn ewe ran aia
tori Neapolis. 12 Seni ikenan aia sai won fanii tori
Filipi, iei ewe akaeuin telinimw lon ewe kinikinin
fanu lon Masetonia, pwal eu telinimw ia ekewe

chon Romra nonom ie. Iwe, 4m aia nonom ikenan
ekoch rdn. 13 Lon ewe ranin Sapat aia feila ngeni
eu leni Gntikin eu chanpupu likiin ewe telinimw,
ewe ia aia ekieki pwe chon Juta ra mwichfengen
ie pwe repwe iotek. Iwe, aia mottiu o kapas ngeni
ekewe fefin mi mwichfengen ikenan. 14Iwe, eman
me lein ekewe fefin mi atiselingakem Litia seni ewe

telinimw Tiatira. Neminei eman chon amomo
mangaku mi parachol, nge ra fokun mdmong. Ei

fefin a fel ngeni Kot, nge ewe Samol a suki lelukan
pwe epwe rongosochis ngeni &n Paulus afalafal.
15 Miirin dn neminei me chon leimwan papatais
a tungor ngenikem, “Oupwe feito o nonom lon
imwei are oua ekieki pwe ngang eman chon en-
letin liiki ach Samol.” Iwe, a pesekem pwe aipwe
feila lon imwan.

Paulus me Silas ranom lon imwen fotek lon Filipi
16.16-40 . .
16 Lon eurdn, lupwen aia feila ngeni ewe lenien

iotek, eman amanau fopwiil a churikem, eman
nguningau a wini pwe a tufichin osuni mine epwe
fis lon fansoun epwe feito. Neminei a awora
chomong moni tolong ngeni ndiin kewe masta
ren an osuni mine epwe fis ngeni aramas. 17 Ei
fopwil a tapwela miirin Paulus me dm chienan
kewe o0 kokko fan leidmong, “Ekei mwén ir noln
Kot ewe mi Unusen Tekia chon angang! Ra aronga
ngenikemi usun dmi oua tongeni kiina manau!”
18 Tei usun mine a fori lon chomong kewe rén,
tori Paulus a fokun weires ren, pwe a kul ngeni
ewe fopwil o0 Ureni ewe ngiin mi nom won, “Fan
iten Jesus Kraist uia alliik ngonuk pwe kopwe towu
seni neminei!” Iwe, lon ewe chdk otun ewe ngiin

a towu seni. 19 Lupwen noéiin ewe fopwil kewe
masta ra mefi pwe ar alen moni tolong a ukitiu,

ra turufi Paulus me Silas o etekiniirela lon_ewe
lenien chulap ren ekewe sounemenem. 20 Ra

emweniirela mwen ekewe samollap o ra ureniir,
“Ekei mwadn ir chon Juta, ra afisata fitikoko lon

ach ei telinimw. 21 Ra afalafal won ekoch 6riini
mi U ngeni ach kewe allik. Kich chon Rom,

sisap tongeni etiwa ika apwoOnuetd ekei Orlni.”
22 Twe, pwal ewe mwichen aramas a pdchokul le
U ngeni Paulus me Silas. Miirin ekewe samollap
ra kamwei seniir Ufer kewe o alliik ngeni ekewe
sounfiu pwe repwe wichiir. 23 Wesin ar wichiir
fan chomong, ra atururelonglon ewe imwen fotek,
nge ra allik ngeni ewe chon masen imwen fotek
pwe epwe mamasafichiir. 24 Fan iten ei alliik ewe
chon masen fotek a atururelong lon ewe ruum
lukalapen ewe imwen fotek o antiki pecher lefilen
ird mi chou.

25 Iwe, ina epwe lukenipwin Paulus me Silas ra
iotek o kol kolun mwareiti Kot, nge ekewe chon
fotek ra auseling ngeniir. 26 Iwe, a miittir fis eu
chechen fani mi fokun watte, pwe ewe imwen
fotek tori longolongun a mwokitukiit. Lon ewe
chok otun ekewe asamalap meinisin ra sukula,
nge ekewe seliméichd mi f6f6 ngeni ekewe chon
fotek ra pichila. 27 Iwe, ewe chon masen imwen
fotek a nenela. Nge lupwen a kiina pwe ekewe
asamalapen imwen fotek ra sukula, a ekieki pwe

ekewe chon fotek ra stla. Iei mine a Uttawuy nolin
ketilas o ekiekin an epwe piisin niela. 28 Nge

Paulus a kokko fan mwelian mi letiomong, “Kosap
pusin afeiengauok! Am meinisin aia nom ikei!”

29 Twe, ewe chon masen imwen fotek a kokko
pwe eman epwe uwato eu lamp, iwe, a sdlong
lon ewe ruum o chapetiu mwen Paulus me Silas
fan chechech. 30 Mirin a emweniirewu liiklin
0 aisiniir, “Ai samol kana, met ngang tpwe fori
pwe lipwe kiina manau?” 31 Ra poliieni, “Kopwe
liku ach Samol Jesus, iwe, &mi me chon leimwom
oupwe kiina manau.” 32 Miirin ra afalafala ka-
pasen ach Samol ngeni pwal ekewe aramas mein-

isin mi nom lon imwan. 33 Lon ewe chok kulok
lon ewe pwinin ewe chon masen imwen fotek a

emweniirela lon pwal eu ruum o a limeti kinaser

kewe. Lon ewe chdk otun i me chon Jeimwan
meinisin ra papatais. 3¢ Mirin a emwenala Paulus

me Silas lon piisin imwan o amongoniir. Iwe, i me
chon an famili meinisin ra fokun pwapwa, puniei
ra luku Kot.

35Iwe, lesosorun sorotdn ewe rian ekewe samol-
lap ra tinala ekoch meilapen polis fan ei allik,
“Oupwe amusala ekei mwén!” 36 Iei mine ewe
chon masen imwen fotek a lireni Paulus, “Ekewe
samollapra tinato ei alliik pwe &mi me Silas oupwe
musala. Iei oupwe le towu o feila fan kinamwe.”
37 Nge Paulus a ureni ekewe meilapen polis, “Ra
wichikem mwen mesen ekewe aramas, nge esap
wor am tipis, nge fen &m chon Rom! Miirin ra atu-
rukeemilong lon imwen fotek, nge iei ra mochen
tinikeemila le monomon? Apwi, esap fokun ina!
Ekewe samollap repwe pisin feito ikei o atowu-
keemiwu.” 38 Iwe, ekewe meilapen polis ra ap-
worausa ekei kapas ngeni ekewe samollap. Nge
lupwen ra rongorong pwe Paulus me Silas ir chon
Rom, ra fokun niuokus. 39 Iei mine ekewe samol-



FOFOR 16:40 Ixviii FOFOR 17:5

lap ra feila 0 amusamus ngeni Paulus me Silas.

Miirin ra emweniirewu seni ewe imwen_fotek o
tlingor ngeniir pwe repwe feila seni ewe telinimw.

40 Twe, lupwen ar towu seni ewe imwen fotek, ra

feila lon imwen Litia. Ikenan ra churi chiechier
kewe chon liki Jesus o apdchdkiila letiper ren ar

kapas, miirin ra feila seniir.

17

Paulus me Silas ra angang ngeni Kot lon Tesa-
lonika
17.1-9
1Twe, Paulus me Silas ra sai tori ekewe telinimw
Amfipolis me Apolonia, ra pwal tori Tesalonika,
ia a wor ie eu imwen felikis dn chon Juta. 2 Iwe,
Paulus a tolong lon ewe imwen felikis usun an
Orlini. Lon uliingat rdnin sapat a kakapas ngeni
ekewe aramas seni lon ekewe Toropwe mi Pin, 3 a
awewe ngeniir o alletdtad seni lon ekewe wokisin
pwe ewe Kraist epwe fokun tolong lon riaféu o
manausefil seni mila. Iwe, Paulus a iira, “Atei
Jesus, ngang tia afalafala ngenikemiusun, ieiiewe
Kraist.” 4Iwe, ekoch melein ekewe aramas ra liki
o tipeeu ngeni Paulus me Silas, pwal chomong
chon Krik mi fel ngeni Kot me chomong fefin mi
itefotla.
5> Nge ekewe chon Juta ra lolowo. Iei mine
ra achufengeni ekoch aramasangau seni won
ekewe al o fordatd eu mwichen afitikoko mi pop-
uetd eu osukosuk lon ewe telinimw. Ra atalong
imwen eman mwadn itan Jason fin iten ar repwe
kiitta Paulus me Silas pwe repwe emweniirewu

mwen ewe mwichen aramas. ¢ Nge pokiten re-
sap kiineer, ra etekinawu Jason me ekewe ekoch
chon liuki Jesus mwen nduwisen ewe telinimw
0 ra kokko fan lelidmong, “Ekei mwaén ra afisata
fitikoko ekis meinisin! Nge iei ra feito lon ach
ei telinimw. 7Iwe, Jason a etiweer lon imwan.
Ir meinisin ra atai dn Sisar allik, pun ra apasa
pwe mi pwal wor eman king itan Jesus.” 8 Iwe,
lupwen ar rongorong ekei kapas, ewe mwichen

aramas me ekewe nolwisen ewe telinimw ra to-
long lon watten fitikoko. ° Miirin ekewe nolwis

ra echimwa Jason me ekewe ekoch aramas pwe
repwe pungltiu moni fan iten ar repwe musala.
Mirin ra amuseerewu.

Paulus me Silas ra angang ngeni Kot lon Perea
17.10-15

10 Twe, lupwen a pwinila, ekewe chon liiki Je-
sus ra tinala Paulus me Silas Perea. Lupwen
ra tori ikenan, ra feila lon ewe imwen felikis
dn chon Juta. 11 Iwe, ekewe aramasen Perea ra
tipemecheres seni ekewe aramasen Tesalonika,
pun ra etiwa ewe afalafal fan mochenin letiper.
Iteiten rdan ra kaio lon ekewe Toropwe mi Pin o
kiitta are met Paulus a apasa a wesewesen pwing.
12 Twe, chomong chon Juta me leir ra liki Jesus.
Pwal chomong fin Krik mi itetekia me chomong
re Krik ra pwal liki. 13 Nge lupwen ekewe chon
Juta mi nom lon Tesalonika ra silei pwe Paulus
a pwal afalafala ewe kapasen Kot lon Perea, ra
feila ikenan o etipetipa ekewe aramas pwe repwe

foratd eu mwichen afitikoko. 14 Lon ewe chok
otun ekewe chon liki Jesus ra tinala Paulus lon

ewe lenien suun sip, pwe epwe sai, nge Silas me

Timoty ra nonometiu lon Perea. 15 Iwe, dtekewe

mi emwenala Paulus ra etala tori Aten. Mirin ra
liwinseféliti Perea fan &n Paulus ourour ngeniir,

pwe Silas me Timoty repwe chok miittir saila ren.

Paulus anom lon Aten
17.16-34
16 Twe, lupwen Paulus a witiwiti Silas me Timoty
lon Aten, a fokun weires lupwen a kiina pwe ewe

telinimw a ur ren uluulun animwél. 17 Iei mine
a kakapas ngeni ekewe chon Juta me ekewe chon

Krik mi fel ngeni Kot me lon ar we imwen felikis.
A pwal kapas ngeni ekewe aramas mi feito lon
ewe lenien chulap iteiten ran. 18 Iwe, pwal ekoch
soutipachem seni ekewe mwichen Epikurean me
Stoik ra aninifengen me Paulus. Ekoch me leir ra
ais, “Met atei mi tiparoch a mochen apasa lon an
aingaing?” Nge pwal ekoch ra apasa, “Usun ita
a kakapas usun ekoch koten ekis.” Ra apasa ei,
pokiten Paulus a afalafal usun Jesus me ewe man-
ausefal. Iel mine ra angei Paulus o emwenala ren
ewe mwichen soupwiing mi mwichfengen won
ewe Areopakus. 19 Iwe, ra iireni, “Am aia mochen
silei ei afalafal mi fo ka kakapas usun. 20 Ka uwato
och pworaus am aisap fokun rongorong mwo me
mwan. Am aia mochen silei met wewen.” 21 (Pun

ekewe chon Aten meinisin me ekewe chon ekis mi
nom ikenan ra sani ar repwe awora fansoun le ap-

worausa pworaus mi f0 o atiseling ngeni pworaus
mi £0.)

22 Miirin Paulus a tiita me lon_ewe mwich me
won ewe Areopakus o apasa, “Ami re Aten! Ua
kiina pwe oua fokun angang ngeni chomong kot.
23 Pun lupwen tia fetalfeil lon dmi ei telinimw ta

kiina ekewe leni ia oua fel ngeni ekewe kot ie, la
pwal kiina eu rongen asor a mak ekei kapas won,
‘Fén iten ewe Kot esap wor eman a silei” Ewe
oua fel ngeni nge ouse fen mwo silei, iei i ewe
Ua aronga ngenikemi. 24 Ewe Kot mi fori fantifan
me meinisin mine a wor lon, i Samolun ldng me
faniifan, esap nonom lon imwenfel mi for ren poiin
aramas. ¢ 25 Esap wor och mine a osupwang ren,
pwe aramas repwe tongeni awora fan itan, pun
pusiniangeniaramas manau me ngasangas pwal

mettoch meinisin. 26 Seni eman aramas i a fori
sokun aramas meinisin, pwe repwe nonom won

unusen fanifan. Mwen an foriir, a akota fansoun

manauer o alenier lon en me lenian. 27 Kot a {ori
ei, pwe aramas repwe Kkiitta i, iwe, eli repwe kiina

1 are repwe kukuttafeili. Nge Kot esap wesewesen
toau seni eman me eman leich, 22usun eman a fen
apasa,

‘Sia manau me mwokutiikiit me nonom lon i.’

A usun _chok ekoch me lein n6timi chon
makkei kol ra apasa,

‘Pwal kich sia noln’ 29 Iei mine pokiten sia
noln Kot kana, sisap fokun ekieki pwe
lapalapen Kot a wewe ngeni eu uluulun
anumwadl seni kolt ika silifer ika fau, forien
sousilelap. 30 Iwe, Kot a manliikala ekewe
fansoun lupwen aramas resap silei i. Nge
ieiaallik ngeni aramas meinisin lon ekewe
leni meinisin pwe repwe kul seni ar fofor mi
ngau. 31 Pun a filitd eu ran epwe apwiingi
unusen chon faniifan meinisin fdn pwiing
ren eman mwdn i a awisa ngeni. A fen

% 17:24: 1.King 8.27; Ais 42.5; Fof 7.48

alletitd ei ngeni aramas meinisin ren an

amanauasefali ei mwan seni mala.”
32 Twe, lupwen ekewe aramas ra rongorong

pwe Paulus a afalafal usun manausefél seni méla,
ekoch me leir ra takiri, nge pwal ekoch ra apasa,
“Am aia mochen rongorong om kopwe pwal ka-
passefdl usun ei mettoch.” 33 Miirin ei, Paulus a
feila seni ewe mwich. 34 Iwe, ekoch mwén ra eti
Paulus, pun ra liki mine a eani afalafal, eman
me leir itan Tionisius, i eman chon ewe mwichen
soupwung. A pwal wor eman fefin itan Tamaris,
pwal ekoch aramas mi liiki Jesus.

18

Paulus a angang ngeni Kot lon Korint
18.1-17
1 Mirin ei, Paulus a feila seni Aten o feila Korint.
2 Tkenan a churi eman re Juta itan Akwila, atei a
uputiu lon Pontus, nge ekaran chok feito seni Itali
me pwilian we Prisila, pun ewe Sisar Klautius a
allik pwe ekewe chon Juta meinisin repwe towu
seni Rom. Iwe, Paulus a feila rer, 3 nge pokiten
a sile angangen fori imw mangaku usun chok ir,
a nonometiu o0 a angangfengen me ir, pwe epwe
wor mine epwe manau seni. 4Iwe, iteiten rinin
sapat Paulus me ekewe aramas ra kakapasfengen
lon ewe imwen felikis, o a achocho le elliapa
ekewe chon Juta me chon Krik.
> Iwe, lupwen Silas me Timoty ra feito seni
Masetonia, Paulus a awora unusen an fansoun le
afalafala ewe kapas, a pwéarata ngeni ekewe chon
Juta pwe Jesus i ewe Kraist. 6 Nge lupwen ekewe
chon Juta ra U ngeni Paulus o apasata kapas mi

ngau usun i, Paulus a polieniir ren an wichikala
pwillin tfan o0 Ureniir, “Are dmi oua poutmwalila,
pusin tipisimi, nge sap tipisi! Seniikenai tipwe feila
ren ekewe chon likiin Israel.” 7 Mirin Paulus a
towu seniir o feila, pwe epwe nonom lon imwen
eman chon likin Israel itan Titius Justus, 1 eman
mi fel ngeni Kot. Iwe, imwan a arap ngeni ewe
imwen felikis. 8 Iwe, Krispus samolun ewe imwen
felikis a liki ewe Samol, i me chon an famili mein-
isin. Pwal chomong chon Korint mi rongorong an
Paulus afalafal ra liikii Jesus o papatais.

9 Lon eu pwin ach Samol a kapas ngeni Paulus
lon kiinaan, “Kosap niuokus, nge kopwe chok sop-
wela le afalafal. Kosap fangata, 10 pun ngang tipwe
etuk. Esap wor eman epwe tongeni afeiengauok,
pun a wor chomong nei aramas lon ei telinimw.”
11Tei mine Paulus a nonom ikenan lon tikiikiin eu
esop ier o asukula ewe Kapasen Kot ngeni ekewe
aramas.

12 Twe, lupwen Kallio a fil pwe epwe kepinan
ewe fanu Akaia, ekewe chon Juta ra chufengen, ra
turufi Paulus o etekinala lon ewe lenien kapwiing.
13 Ra apasa, “Ei mwdin a sotuni an epwe pese
ngeni aramas, pwe repwe fel ngeni Kot lon eu
lapalap mi Gingeni &m kewe alliik.” 14 Iwe, lon ewe
otun Paulus a mochen popueta le kapas, Kallio
a ureni ekewe chon Juta, “Are ami oupwe uwato
och kapasen tipi ngeni usun eu f6for esepwiing ika
eu fofor mi fokun ngau, epwe 6ch ngeniei ai ipwe
auiselingakemi. 15 Nge pokiten iei och anini usun ka-
pas me it me dmi alliik, piisin &mi oupwe apwiingala.
Ngang tisap mochen soukapwiing won ekei sokun
mettoch.” 16 Twe, a asiirewu seni lon ewe lenien

kapwiing. 17 Miirin ir meinisin ra turufi Sostenes,
ewe samolun imwen felikis, o wichi mwen ewe
lenien kapwiing. Nge Kallio esap ekieki usun mine
ra fori.

Paulus a liwinsefiliti Antiokia
18.18-23
18 Twe, Paulus a nonom ren ekewe chon liki
Jesus lon Korint lon chomong ran. Miirin a feila
seniir o a sai ngeni Siria, nge Prisila me Akwila ra
eti. Me mwen dn Paulus epwe sai seni Kenkrea,

a reipdpola mokiiran pokiten eu pwon a eéni. * ¢
19 Twe, ra tori Efisos, ikenan Paulus a likiti Prisila
me Akwila. Nge i a feila lon ewe imwen felikis o
kakapasfengen me ekewe chon Juta. 20Ir ra tiingor
ngeni, pwe epwe nonom rer ekoch fansoun, nge i
esap tipeeu ngeni. 21 Nge lupwen a feila seniir, a
pwon ngeniir, “Are epwe letipen Kot, tipwe liwin-
sefélito remi.” Miirin a sai seni Efisos. 22 Iwe, lup-
wen a tori Seserea, a pwal feila ngeni Jerusalem
o kapong ngeni chon ewe mwichefel. Mirin a

feila Antiokia. 23 Miirin an nonom ekoch fansoun
ikenan, a feila seni Antiokia o fetalfeil lemenen
ewe fani Kalatia me Frikia. Iwe, a apOchokila

ekewe chon liki Jesus meinisin.

Apollos aangangngeni Kot lon Efisos me Korint.
18.24-28

24 Lon ewe fansoun eman chon Juta itan Apol-

los, i a uputiu lon Aleksantria, a tori Efisos. Atei

eman mi silelap le afalafal, a pwal silefichi ka-

pasen lon ekewe Toropwe mi Pin. 25 A fen kaio

18:18: wewen dn eman reipopola moklran, pwe a awesala an
pwonen Nasir. ¥ 18:18: Num 6.18

usun Alen ach Samol o seni pdchOkiilen pwapwan
letipan a afalafal o aiti ngeni aramas ekewe met-
toch mi enlet usun Jesus, nge a chok silei usun an
Johannes angangen papatais. 26 Atei a popueti
le afalafal fan pwora lon ewe imwen felikis. Nge
lupwen Prisila me Akwila ra auseling ngeni, ra
uweela lon imwer o awewefichi ngeni ewe Alen
ach Samol. 27 Iwe, Apollos a ekiekin sai ngeni
Akaia, iei mine ekewe chon liku Jesus lon Efisos
ra alisi ren ar mak toropwe ngeni ekewe chon
liku Jesus mi nom ikenan o tlingor ngeniir pwe
repwe etiwa Apollos. Iwe, lupwen Apollos a
tori Akaia, a fokun alisi chokewe mi liikli Jesus
ren imOuimochiin Kot. 28 Pun fan pwiinglin mine
a anini won, a akufu ekewe chon Juta lon ar
upOlifengen mwen ekewe aramas ren an alletata
seni lon ekewe Toropwe mi Pin pwe Jesus ewe
Kraist.

19

Paulus a angang ngeni Kot lon Efisos
19.1-10
1Twe, lupwen Apollos a nom lon Korint, Paulus

a saifetal lemenen ewe fanii o a tori Efisos. Ikenan
a kiina ekoch souldng 2 o a aisiniir, “Ifa usun,

oua angei Ngunmifel lupwen oua luku?” Ir ra
polieni, “Am aisap rongorong mwo pwe a wor
eman Nglinmifel.” 3 Iei mine Paulus a aisiniir,
“Ika ina, iwe, met sokun papatais oua angei?” Ra
polueni, “Ewe papatais Johannes a kapas usun.”
4 Mirin Paulus a ureniir, “Ewe papatais Johannes
a edni, a fori ngeni chokewe mi aier seni ar tipis. A
pwal treni ekewe aramasen Israel ar repwe liku



FOFOR 19:5 Ixxvi FOFOR 19:13

ewe eman epwe feito me mirin, iei i Jesus.” =
> Iwe, murin ar rong ekei kapas, ra papatais ngeni
iten ewe Samol Jesus. 6 Lupwen Paulus a iseis
polin wor, ewe Ngiinmifel a feitiu wor. Iwe, ra
kapaslon kapasen ekis o arongafeili ewe Kapasen
Kot. 7Ina epwe iteiter meinisin engol me ruoman
mwaén.

8Iwe, Paulus a feila lon ewe imwen felikis, nge a
pwora le afalafal ngeni ekewe aramas lon tktikiin
uliingat maram. A kakapas ngeniir o pese ngeniir
ar repwe likd, pwe metia apasa usun ewe Mwin
Kot a let. 9 Nge ekoch me leir ra tipeforea. Resap
fokun liki, nge ra fen kapasingau mwen ewe

mwichen aramas usun ewe Alen ach Samol. Iei
mine Paulus a feila seniir o uweela ekewe chon
liki. Iwe, iteiten ran a afalafal lon utten Tiranus

ia aramas ra akafalafal ie. 10Ei a fis lon tikiikiin
ruu ier, pwe ekewe aramas meinisin mi nom lon

ewe fani Asia, ir ekewe chon Juta me ekewe chon
likin Israel, ra rongorong kapasen ach Samol.

Noiin Skefa kewe mwdin
19.11-20
11 Twe, Kot a fori manaman mi amwarar ren
Paulus. 12 Tka mwo ekewe angkachi me man-
gaku Paulus a aea, aramas ra angei o iseis won
ekewe chon samau, ar samau a wesila, nge ekewe
nglinlingau ra towu seniir. 13 Ekoch chon Juta mi
saifetal o astiiela nglinlingau seni aramas ra pwal
sotuni le aea iten ewe Samol Jesus lupwen ar
fori el angang. Ra kapas ngeni ekewe nguiniingau,
“Ua alliik ngenikemi fén iten Jesus, dtewe Paulus a

% 19:4: Mat 3.11; Mark 1.4,7-8; Luk 3.4,16; Joh 1.26-27

afalafal usun.” 14 A wor fliman mwén n6iin ewe
souasor mi lap re Juta itan Skefa ra fori ei sokun

fofor. 15 Nge ewe ngiinlingau a kapas ngeniir,
“Ngang ua silei Jesus, Ga pwal silei usun Paulus,
nge ami i67” 16 Iwe, ewe mwén ewe ngiinlingau
a nom won a fokun pwora le fiu ngeniir, pwe
ra kuf meinisin. Ra sl seni imwen ewe mwadn,
ra kinas, nge Ufer ra kamwekamwekis seniir.
17 Twe, ekewe chon Juta me ekewe chon likiin
Israel meinisin mi nom lon Efisos ra rong usun ei
pworaus. Ir meinisin ra fokun niuokus, nge iten
ach Samol Jesus a fokun itef6iila. 18 Iwe, chomong
lein ekewe chon liki Jesus ra feito o pwardta ar
kewe fofor mi ngau mwen mesen ekewe aramas.
19 Pwal chomong me lein chokewe mi fori angan-
gen roong ra uwato nour kewe puken roong o

keniirela mwen mesen ekewe aramas meinisin.
Nge lupwen ra apachafengeni liwinin ekewe puk,

iwe, a pwa pwe ukikin liwinir lime ngerou chala.
20Twe, pokiten ekei mettoch mi amwarar ra fisita,
kapasen ach Samol a chofetal o chomong aramas
ra luku Jesus.

A fis eu fitikoko watte lon Efisos
19.21-41
21 Mirin an fis ekei mettoch, Paulus a filata fan
emwenien ewe Ngilinmifel pwe epwe sai lemenen
Masetonia me Akaia o feila Jerusalem. A apasa,
“Mirin ai feila ikenan, ipwe pwal fokun tori Rom.”
22 Tei mine a tinala Timoty me Erastus, ruoman
me lein ekewe chon alisi lon ewe angang pwe
repwe feila Masetonia, nge i epwe nonom lon

Asia ekoch fansoun. 23 Lon ena fansoun a fis eu
osukosuk watte lon Efisos pokiten ewe Alen ach

Samol. 24 Iwe, eman mwan mi fori pisek seni

silifer itan Temetrius a fori liosun imwenfelin ewe
anufefin Artemis. Iwe, an we angang a aworato

watten win ngeni n6élin kewe chon angang. 25 Iei
mine a korifengeniir meinisin fiti chokewe mi fori
ewe sokun angang usun ir o a tireniir, “Ami mwén
kana, oua silei pwe ach pisekisek a feito seni
ei angang. 26 Nge iei oua tongeni pusin kiina o
rongorong met dtenan Paulus a fori. A apasa pwe
ekewe uluulun kot mi for ren poiin aramas resap
wesewesen kot. Nge a fen liapenala chomong
aramas ikei lon Efisos pwal lon arapakan unusen
ei fanu Asia. 27 A wor och afeiengau ngenikich,
pwe ach angang epwe itengau. Nge a pwal wor
och afeiengau, pwe imwenfelin ewe antlap fefin
Artemis epwe alicheangauala 0 an itetekia epwe
wesila. Ieiiewe antifefin aramasen Asia meinisin,
pwal chon faniifan meinisin ra fel ngeni!”

28Twe, lupwen ekewe aramas lon ewe mwich ra
rong ekei kapas, ra fokun lingeringer o ra popueta
le pupuchor, “A lapalap ewe antfefin Artemis seni
Efisos!” 29 Ewe akiirang a chofetal lon unusen
ewe telinimw. Ekewe aramas mi afitikoko ra
turufi Kaius me Aristarkus o miittir etekiniirela
lon ewe lenien urumwot. Atekei me ruoman re
Masetonia mi eti Paulus lon an sai. 30Iwe, Paulus a
mochen pusin feila mwen ewe mwich, nge ekewe
chon liikl Jesus resap mwiit ngeni. 31 Pwal ekoch
nouwisen ewe fanu, ir chiechien Paulus, ra tinala
pworaus ren Paulus o tiingormau ngeni, pwe esap
feito lon ewe lenien urumwot. 32Nge lon ewe otun
unusen ewe mwichen aramas a fokun akiirang.
Ekoch aramas ra pupuchor won och, pwal ekoch

ra pupuchor won och, nge chomong me leir resap
fen mwo nge silei ika met popun ar chufengen.
33Ekoch melein ekewe aramasra ekieki pwe Alek-
santer i popun ei osukosuk, pun ekewe chon Juta
ra pese ngeni pwe epwe Uitd mwen ewe mwichen
aramas. Mirin Aleksanter a anip6 ngeni ekewe
aramas pwe repwe fanafanala. Iwe, a sotuni le
kapas ngeni ekewe aramas pwe esap tipisin me
chiechian kewe, pwe a fis ei osukosuk. 34 Nge
lupwen ra silleni pwe i eman re Juta, ir meinisin
ra kopokita won ewe chok kapas lon tikiikiin ruu
awa, “A lapalap ewe antifefin Artemis seni Efisos.”

35 Iwe, ewe seketerin ei telinimw a tongeni

atlikala akiirangen ekewe aramas. A treniir, “Ami
chon Efisos! Aramas meinisin ra silei pwe ei telin-
imw Efisos a timwilni imwenfelin ewe antlap
Artemis, a pwal timwiini ewe fau mi pin a tu-
rutiu seni ling. 36 Esap wor eman a tongeni
amam won ekei mettoch. Iei mine oupwe fokun
mosonosonola, nge ousap fori och mettoch mi
ngau. 37 Ami oua emwenato ekei mwién ikei, rese
fen mwo nge solédni och seni ekewe imwenfel ika
apasati och kapas mi ngau usun ach we antifefin.

38 Are a wor @n Temetrius me ndiin kewe chon an-
gang kapasen atutur fan iten eman, a wor ekewe

ran mi kefilitd faniten kapwiing, a pwal wor ekewe
sounemenem repwe tongeni apwingu lon lenien
kapwiing. 39 Nge are mi pwal wor och likin met
ei oua mochen, ei epwe kapwiingiila me lon ewe
mwich an chon ei telinimw mi akokkd me ren
ekewe notiwis. 40 Pun mirin mine a fis ikenai,
repwe tongeni atipisikich pokiten ewe mwichen

afitikoko. Esap wor och popun fén iten ei akiirang,

sisap pwal tongeni pwardta och popun mi miirina
fén iten ei lapalap.” 41 Iwe, miirin an apasata ekei
kapas, a aserala ewe mwichen aramas.

20

Paulus me chiechian kanara feila Masetonia me
Akaia
20.1-6
1 Iwe, wesin ewe fitikoko, Paulus a korifengeni
ekewe chon liikii Jesus, a kapong ngeniir o edni ka-
pasen amwirimwir ngeniir mi apdchokiila letiper.

Miirin a feil seniir o feila Masetonia. 2 A saifeil
lemenen ewe fani o apdchokila letipen ekewe

aramas ren chomong an afalafal. Mirin a tori
Akaia 3 0 a nonom ikenan lon Ukiikiin tliingat
maram. Lupwen Paulus a amoldtd an epwe sai
ngeni Siria, a rongorong pwe ekewe chon Juta ra
rawangauei. Iei mine a filata an epwe liwinseféliti
lemenen ewe fanii Masetonia. 4 Sopater noln
Pirrus seni Perea a eti, pwal Aristarkus me Sekun-
tus seni Tesalonika, Kaius seni Terpe, Tikikus me
Trofimus seni ewe fani Asia me Timoty. > Ra
akomwola mwem o witiwitikem lon Troas. 6 Iwe,
am aia sai seni Filipi murin ewe Chulapen mongo
pilawa esap wor iis lon, nge limu rian mirin aia
chufengen meirlon Troas. Iwe, aianonom ikenan
lon ukiikiin eu wiik.

Amiichiilan dn Paulus nonom lon Troas
20.7-12
7Iwe, lekuniolun rianinamol &m aia chufengen o
mongofengen ewe mongon ach Samol. Iwe, Paulus
a afalafala ekewe aramas, nge a chok sopwela
le afalafaleer tori lukenipwin, pun a ekiekin feil

seniir sorotdn ewe rian. & Mi wor chomong lamp
lon ewe ruum asan ia ra chufengen ie. ° Eman
aliial itan Oitikus a mot lon eu asammwacho. Nge
lupwen Paulus a sopwela chok le afalafal, Oitikus
a echikichikila o motrtla tori a mourtchoula. Iwe,
a turutiu lepwil me won atuiliingatin sdssdrin ewe
imw. Nge lupwen ra ekietd, a fen méala. 10 Nge
Paulus a feitiurer, a chapela won ewe aliial o romi.
Iwe, a apasa, “Ousap lolilen, a chiien manau!”
11 Mirin a liwinsefdlitd won ewe sassdrin asan,
a utu pilawa o ra mongofengen me ekewe chon
liku Jesus. Iwe, Paulus a kapas ngeniir tori akkar
a totd, mirin a feil seniir. 12 Iwe, ra emwenala
ewe allial ngeni lenian, nge a manau. Iwe, ekewe
aramas ra fokun chipila.

An Paulus sai seni Troas tori Miletus
20.13-16
13 ITwe, dm aia akomwola won sip o saila tori
Assos, ikenan dm aia angei Paulus me ie. Pun
Paulus a Uirenikem pwe aipwe fori iei usun, pokiten
ia mochen fetal won fant tori Assos. 14 Lupwen a
churikem me lon Assos, a totd rem won ewe wa, 0
dm aia saingeni Mitilene. 1> Am aia sai seni ikenan

0 sorotin ewe ran am aia tori wenewenen KIOS Eu
ran murin aia tori Samos, nge sorotdn ewe ran aia

tori Miletus. 16 Iwe, Paulus a filatd pwe esap tori
Efisos, pwe esap mochen alusala an fansoun lon
ewe fani Asia. Pun a atapwal ngeni an epwe tori
Jerusalem lon ewe rianin Pentikost are epwe tufich.

An Paulus kapasen amwirimwir ngeni ekewe
souakom seni Efisos
20.17-38

17 Iwe, seni Miletus Paulus a tinala echo
toropwe Efisos o tiingor ngeni ekewe souakomwen
mwichefel pwe repwe feito o chufengen.

18 Lupwen ra feito ren, Paulus a tireniir, “Ami
oua silei usun manauei me ewe angang ua fori
lon unusen ewe fansoun tla nonom remi, seni

ewe aeuin rdn Ua tori ewe fani Asia. 19 Fan
unusen tipetekison pwal fan watten chontin mesei

Ua fOri ai angang usun eman ndin ewe Samol
chon angang lon ekewe fansoun weires mi toriei
pokiten &n ekewe chon Juta rawangauaei. 20 Oua
silei pwe lisap amwOchi och mine epwe alisikemi
lupwen ta afalafalakemi o aiti ngenikemi ewe
pworaus usun ewe Samol Jesus lon mwichen
aramas pwal lon en me imwan. 21 Ua ap6chokiila
ai fon ngeni ekewe chon Juta me ekewe chon liikiin
Israel, pwe repwe kul seni ar tipis kana o kul ngeni
Kot, repwe pwal liikii ach Samol Jesus. 22 Nge iei,
pokiten ai aleasochisi ewe Nglinmifel, ngang tipwe
feila Jerusalem. Nge Usap silei mine epwe fis
ngeniei me ikenan. 23 Ua chok silei pwe lon ekewe
telinimw meinisin Ngiinmifel a amefi ngeniei pwe
Upwe tolong lon fotek me riaféii. 24 Nge manauei
esap aiichea ngeniei. Ua chok mochen awesala
ai kitir o awesochiela ewe angang ach Samol
Jesus a ngemel pwe upwe fori. Iei ewe angang ai
Upwe pwarata ewe Pworausen Manau usun ewe
UmOUimoOchiin Kot. * 25 Ngang uia nomfeil leimi
o afalafal usun ewe Mwiin Kot. Nge iei ua silei,
pwe lsap chiien kiinasefélikemi. 26 Iei mine tipwe
fokun pwari ngenikemi ikenai: Are eman leimi

% 20:24: 2Tim 4.7

epwe poitmwalila, esap tipisi. 27 Pun ngang ua
apworausa ngenikemi unusen ekiekin Kot, nge
Usap amwoOchl och senikemi. 28 Iei mine oupwe

mamasakemi me unusen chon ewe mwichefel
ewe Ngiunmifel a atolongeer fan admi tumwin.

Oupwe chon masen ewe mwichefelin Kot, i a moni
ren chaan piisin N6lin we. 29 Ngang tia silei pwe
miurin ai Upwe feila senikemi, aramas mi wewe
ngeni wolif mwacho repwe feito leimi o repwe
fokun afeiengaua dmi we mwich. 30Epwe war ewe
fansoun, lupwen ekoch me lon dmi we mwich
repwe edni kapas chofona ar repwe atokala
ekewe chon liki Jesus pwe repwe etiir. 31 Iei
mine oupwe mamasa. Oupwe chechemeni pwe
lon Uikikin Ullingat ier, tisap Ukttiu le fondl eman
me eman leimi lerdn me lepwin fan chonlin mesei.
32Ngeieilaanomukemi fén timwiiniien Kot me an
kapasen iumO0umoch. I a tongeni apdchokiilakemiita
o ngenikemi ekewe feidch a iseis fan iten noin
aramas meinisin. 33 Ngang lisap mocheniaiti dn
eman silifer ika kolt ika mangaku. 34 Ami oua
pusin silei, pwe ngang ua plsin angang ren pei
pwe epwe wor ekewe mettoch meinisin ngang
me chiechiei kewe aia osupwang ren. 35 Ngang lia
aiti ngenikemi lon ai f6f6r meinisin, pwe ren ach
angang weires lon ei sokun lapalap sipwe fokun
alisi ekewe chon apwangapwang o chechemeni
ekewe kapas ach Samol Jesus a pusin apasa, ‘Sia
feidch ren ach fang lap seni ach angei mettoch.” ”

36 Lupwen an Paulus wes le apasaté ekei kapas,
a fotopwasuketiu fiti ir meinisin o iotek. 37 Iwe, ir
meinisin ra kechii lupwen ra kapong ngeni fan ar

tong. 38 Ra fokun lolilen ren an apasa, pwe resap
chilen kiinasefdli. Mirin ra etala tori ewe sip epwe
etl.

21

Paulus a sai ngeni Jerusalem
21.1-16
1Iwe, &m aia kapong ngeniir o feil seniir. Miirin
am seseres wenewenela aia tori Kos. Sorotdn ewe
ran aia tori Rotes, nge seni ikenan aia sai ngeni
Patara. 2Ikenan aia kiina efoch sip mi saila Fonisia,
iei mine aia totd won o fitala. 3 Iwe, aia tori eu
leni ia aia tongeni kiina Saipros me ie. Mirin aia
saila Orlin ewe fanii o sai ngeni Siria. Aia tiwelong
Tirusiara atétiu wosen ewe sip me ie. 4Ikenan aia
kiina ekoch chon liki Jesus o aia nonom rer lon
ukukin eu wiik. Iwe, fan aitien Ngiinmifel ngeniir
ra ureni Paulus, pwe esap feila Jerusalem. > Nge
lupwen am fansoun nonom rer a wes, aia likitiir
0 sopwela dm sai. Nge ir meinisin fiti pwiilter

me nour kana ra etikeemiwu seni ewe telinimw
tori ewe pi. Ikenan d&m meinisin aia fotopwésuk o

iotek. 6 Miirin aia kapong ngeniir o t6td won ewe
sip, nge ir ra liwiniti lenier.

7Iwe, aia sopwela am we sai, aia seres seni Tirus
tori Ptolemais. Ikenan aia kapong ngeni ekewe
chon liikli Jesus o nonom rer eu rén. 8 Sorotédn ewe

ran aia sai seni ikenan o tori Seserea. Ikenan aia
nonom lon imwen Filip, i eman chon arongafeili

ewe Pworausen Manau, pwal i eman lein ekewe
fliman mwén mi kefilitd me lon Jerusalem. @ 9 Atei

% 21:8: F6f6.5;8.5

a wor foman noun fopwil resap pwiipwiild, ra ton-
geni pwéri mine a monomon. 10 Miirin &m nonom
ikenan ekoch rdn, eman soufos itan Akapus a feito
seni Jutea. * 11 A feito rem, a angei dn Paulus
pelit o foti ngeni polin me pechen, iwe, a ura, “Iei
met ewe Ngunmifel a apasa: ‘Ekewe chon Juta mi
nom lon Jerusalem repwe foti dtewe mine an ei
pelit lon ei lapalap, repwe pwal atolonga lepdiin
ekewe chon likiin Israel’” 12 Lupwen aia rong
ekeikapas, &m me ekewe aramas mi nom rem, aia
tlingormau ngeni Paulus, pwe esap feila Jerusalem.
13 Miirin Paulus a p6lieni, “Pwota oua kechii o atai
letipei? Ngang tia molotd sap ngeni chdk ai tipwe
fofo, nge pwal ngeni ai lipwe maéla lon Jerusalem
fan iten ach Samol Jesus.” 14 Iwe, esap pitela rem,
iei mine aia fanafanala. Iwe, aia lira, “Epwe fis
letipen ach Samol.”

15 Miirin &m nonom ikenan ekoch fansoun, aia
amoldtd am pisek o feila Jerusalem. 16 Nge ekoch
me lein ekewe chon liki Jesus me lon Seserea ra
pwal etikem o emwenikeemila lon imwen eman

mwin itan Mnason ia aia wasola ie. Atei i seni
Saipros, eman chon liikii Jesus seni chok lom.

Paulus a churi James

21.17-26 _ .
17 Twe, lupwen aia tori Jerusalem, ekewe chon

liikii Jesus ra pwapwa le etiwakem. 18 Sorotin ewe
ran, Paulus a etikem le feila churi James. Iwe,
ekewe souakomwen mwichefel meinisin ra pwal
nom. 19Iwe, Paulus a kapong ngeniir o apworausa
ngeniir tichikin meinisin mine Kot a fori me lein

% 21:10: F6f11.28

ekewe chon liikiin Israel ren an angang. 20 Miirin
ar rongorong ngeni, ir meinisin ra mwareiti Kot.
Miirin ra Ureni Paulus, “Pwiim Paulus, ka kiina pwe
miwor chomong ngerdiin chon Juta ra luku Jesus,
nge ir meinisin ra fokun achocho le apwontueta
ekewe Alliik. 211Ir ra rong usumw, pwe ka afalafala
ekewe chon Juta meinisin mi nonom lon ekewe
fanten chon likin Israel, pwe repwe pottala an
Moses kewe alliik, ka pwal Ureniir pwe resap

sirkomsaisi nour semirit ika aleasochisi Oriinien
ekewe chon Juta. 22Met sipwe fori? Ir repwe fokun

rongorong pwe ka war. 23Iei met aia mochen pwe
kopwe fori. Mi wor foman mwéan mi nom ikei, ra
fen fori eu pwon mwen mesen Kot. 24 Kopwe etiir
0 pach ngeniir lon ar angangen limelim, kopwe
pwal monétiu ewe ukikin liwin fan iten ekewe
asoren limelim. Mirin repwe tongeni reipdpola
mokurer. Ren ei lapalap aramas meinisin repwe
mefi pwe pisin en ka apwonuletd dn Moses kewe
Allik. = 25 Nge ren ekewe chon likin Israel
mi lika Jesus, aia tinala toropwe ngeniir o asile
ngeniir mine sia apwungala, pwe resap mongo
ekewe mongo ra piin asor ngeni ekewe uluulun
anumwal, resap Un cha, resap ochoch fituken man
mi ffor, resap pwal fori sokun lisowu.” = 26 Jei
mine Paulus a eti ekewe mwaén, nge sorotdn ewe
ran a fitiir le fori ewe angangen limelim. Mirin
a tolong lon ewe imwenfel o asile ngeniir inet
ekewe ranin limelim repwe wesila o ekewe asor
repwe tongeni fis fan iten eman me eman leir.

% 21:24: Num 6.13-21 % 21:25: F6f15.29

Ra turufi Paulus me lon imwenfel
21.27-36 _
27 Nge lupwen a arapakan ngeni pwe ekewe

fisu ran repwele sopola, ekoch re Juta seni ewe
fanu Asia ra kiina Paulus me lon ewe imwenfel.
Ra etipetipa unusen chon ewe mwich o ra turufi
Paulus. 28 Ra kokko fin lelidmong, “Ami re Israel!
Oupwe alisikem! Iei i ewe mwéan mi saifeil ekis
meinisin o a edni och sokun afalafal ngeni aramas
meinisin mi U ngeni ekewe aramasen Israel, dn
Moses kewe Allik me ei imwenfel. Nge iei a fen
mwo nge uwato ekoch chon likin Israel lon ei
imwenfel o apiningaua ei leni mi pin!” 29 (Ra
apasa ei pokiten ra kiina Trofimus seni Efisos mi
eti Paulus lon ewe telinimw, nge ra ekieki pwe
Paulus a uweela lon ewe imwenfel.) @ 30 Iwe,

eu fitikoko a chofetal lon unusen ewe telinimw o
ekewe aramas ra séto seni ekis meinisin. Ra turufi
Paulus o atekinawu senilon ewe imwenfel. Miirin
ra muttir Oplingala ekewe asamalapen ewe imwen-

fel. 31 Lupwen ra sotuni ar repwe niela Paulus,
ewe pworaus a tori ewe sounemenemen sounfiun
Rom, pwe unusen ewe telinimw Jerusalem a nom

lon watten fitikoko. 32 Lon ewe chok otun ewe
sounemenemen sounfiu a angei ekoch meilap me

ekoch sounfiu o ra sétiu ren ewe mwichen ara-
mas. Lupwen dn ekewe aramas kiina i fiti ekewe

sounfiu, ra ukitiu le wichi Paulus. 33 Iwe, ewe
sounemenem a fetal wenewen ngeni Paulus, a
turufi o allik pwe repwe foti ngeni ruofoch sein.
Miirin a ais, “I6 ei mwéan? Nge met a fori?” 34 Iwe,
ekoch me lon ewe mwich ra kokkotd won och, nge
pwal ekoch won och. A fis eu watten fitikoko,

% 21:29: Fo6f20.4

pwe ewe sounemenem esap tongeni fateiti met
a fis. Iei mine a alliik ngeni nolin kewe sounfiu
pwe repwe angei Paulus o uweetd won lenier we.
35Ra emwenala Paulus tori ewe latd, miirin ekewe
sounfiu ra eki pokiten ekewe aramas lon ewe
mwichen afitikoko ra fokun song. 3¢ Ir meinisin
ra tapweri o pupuchor, “Oupwe niela dtenan.”

Paulus a ptisin peni i

21.37-22.5

37 Twe, lupwen dn ekewe sounfiu repwe le
emwenala Paulus lon ewe lenien sounfiu, Paulus
a kapas ngeni ewe sounemenemen sounfiu,
“Kose mochen uUpwe apasa och ngonuk?” Ewe
sounemenem a aisini, “Ifa usun, ka silei fosun
Krik? 38 Sap en ewe re Isip mi popuetd eu
mwichen tingeni mwi o emwenawu riantinger0u
chon ni aramas lon ewe faniapd lon ekewe
fansoun ra la?” 39 Iwe, Paulus a polieni, “Ngang
eman re Juta, Ua uputiu lon ewe telinimw
Tarsus lon Silisia, ngang eman chon eu telinimw
mi itefotla. Kose mochen mwiit ngeniei ai
Upwe kapas ngeni ekei aramas.” 40 Mirin ewe
sounemenem a mwiit ngeni. Iei mine Paulus a uta
won ewe latd o a dnip0 ngeni ekewe aramas, pwe
repwe fanafanala. Iwe, lupwen ra fanafanala,
Paulus a popuetad le kapas ngeniir lon fosun Ipru:

22
1“Ami pwii me semei kana, oupwe atiseling nge-
niei, pun lpwe pusin peniei mwemi.” 2 Lupwen
ar rongorong an kapas ngeniir lon fosun Ipru,
ra fokun mosonosonola. Mirin Paulus a sop-
wela le kapas ngeniir, 3 “Ngang eman re Juta, Ua

uputiu lon ewe telinimw Tarsus lon Silisia, nge ua
mémarité ikei lon Jerusalem. Ua sukul ren ewe
sense Kamaliel, a aiti ngeniei tichikin ekewe alliik
seni ach kewe lewo pwe iipwe apwoniiretd. Ua
fangala manauei ngeni Kot usun chok dmi oua fori
ikenai. = 4Ua ariaf6iiii ekewe aramas tori ar méla,

ir chokewe mi fetal won Alen ewe Samol. Ua turufi
mwan me fefin o atururelong lon imwen fotek.

5> Ewe Souasor mi Lap me unusen ewe mwichen
soupwingratongenialletdtd pwe mine Gia apasata
alet. Ua angei seniir ekewe toropwe ra mak ngeni
pwiir kewe chon Juta mi nom lon Tamaskus. Iei
mine Ua feila ikenan pwe Upwe turufi ekei aramas
o aliwiniseféliireto ngeni Jerusalem fan f6f66r, pwe
repwe angei liwinin ar f6for. =

Paulus a pwardtd usun wililan manauan
22.6-16
(FOf9.1-9; 26.12-18)

6 “Iwe, lupwen ai sai o lia arap ngeni Tamaskus,
leoloas a fis pwe a pwakai ngeniei och saram
mi fokun saramaram me ling a feitiu woi. 7 Ua
turutiu lepwil o Ua rong eu mongiingll a Ureniei,
‘Saul, Saul, pwota ka ariafoiitiei?” 8 Nge ngang
Ua aisini, ‘Samol, en 16?7 Iwe, a polieniei, ‘Ngang
Jesus seni Nasaret ewe ka ariafoii.” o Iwe, ekewe
mwan mi etiei ra chok kiina ewe saram, nge resap
rongorong monglngiin ewe eman mi kapas nge-
niei. 10 Iwe, 1ia aisini, ‘Ai Samol, met ka mochen
upwe fori?” Ewe Samol a Ureniei, ‘Kopwe pwata o
feila lon ewe telinimw Tamaskus, ikenan repwe

% 22:3: F6f5.34-39 ¥ 22:5: Fof8.3;26.9-11

urenuk meinisin mine Kot a akota pwe kopwe fori.’
11 Mesei ra chunula pokiten ewe saram, iei mine
chiechiei kewe raamwdchu peioraemwenieilong
lon Tamaskus.

12 “Lon ena telinimw a wor eman mwaén itan
Ananias. eman mwdan miachocho le fel ngeni Kot

o0 aleasochisi ach kewe alliik, a pwal watte sufoliin
me ren ekewe chon Juta meinisin mi nom lon
Tamaskus. 13 Atewe a feito rei, a iité tintiki o lireniei,
‘Pwii Saul, kopwe Kkiinasefdli mwomw!” Lon ewe
chok otun tia kKiinasefdli mwei o newenewen ngeni.
14Twe, Ananias a iira, ‘An ach kewe lewo we Kot a
filuketa pwe kopwe silei letipan, kopwe pwal kiina
noin we Chon Angang mi pwing o kopwe ron-
gorong mwelian lupwen a kapas ngonuk. 15 Pun
en kopwe eman chon pwarata fin itan ngeni ara-
mas meinisin ren met ka kiina o rong. 16 Nge met
ka witiwiti iei? Kopwe 1itd o papatais, nge ren om
iotek ngeniiom tipis kana repwe musala.’

Paulus a ké an epwe afalafal ngeni chon liikiin

Israel
22.17-29

17 “Iwe, Uia liwinsefdliti Jerusalem, nge lupwen
ai iotek lon ewe imwenfel a wor kiinaei. 18 Ua
kiina ach Samol a kapas ngeniei, ‘Kopwe muiittir
towu seni Jerusalem iei chok, pun ekewe aramas
resap etiwa om pwardtd usi.’ 19 Iwe, tia pOlleni,
‘Al Samol, ir ra fokun silei pwe ngang ua feila
lon ekewe imwen felikis ai ipwe turufi o wichi
chokewe mi liki en. 20 Nge lupwen ar niela
noumw chon pwéréta Stefanus, ngang tianom ike-
nan o tipeeu ngeni ar niela, tia pwal timwiln1 tifen

dtekewe mi niela i’ # 21 Iwe, ach Samol a tireniei,
‘Kopwe feila, pun ngang tipwe tinukela won ekewe
fanu toau ren ekewe chon likiin Israel.” ”

22 Twe, ekewe aramas ra atuiseling ngeni Paulus
tori a apasata ekei kapas. Nge mirin ra popueta
le pupuchoér fan mwelier mi leidmong, “Oupwe
fokun niela &tei! Esap fokun 0ch an epwe
manau!” 23 Ra pupuchor, ra anipiifetalei tifer kewe
0 aparasatd pwil ldng. 24 Mirin ewe sounemen-
emen sounfiu a allik ngeni noiin kewe sounfiu
pwe repwe etekinalong Paulus lon ewe lenien
sounfiu. Iwe, a Ureniir pwe repwe wichi o kiitta
popun @n ekewe chon Juta pupuchor ngeni lon
ei lapalap. 25 Nge lupwen ar chtien foti an epwe
wichiwich, Paulus a tireni eman me lein ekewe
meilapen sounfiu mi i ikenan, “Ifa usun, a pwiing
ngenikemi dmi oupwe wichi eman chon Rom, nge
esamwo fat lon kapwiing pwe a tipis?” 26 Lupwen
ewe meilapen sounfiu a rong ekei kapas, a feila
ren ewe sounemenem o aisini, “Met ka fori? Enan

mwdn i eman chon Rom.” 27 lei mine ewe
sounemenem a feila ren Paulus o a aisini, “Kopwe

pwaéri ngeniei, ifa usun, en eman chon Rom?”
Paulus a poOlieni, “Ewer!” 28 Ewe sounemenem
a ura, “Ngang Ua wiliti eman chon Rom ren ai
mondtiu chomong moni.” Paulus a polieni, “Nge
ngang eman chon Rom senichék ai uputiu.” 29Lon
ewe chok otun ekewe mwan repwe atittina Paulus
ra timaramdar seni. Nge ewe sounemenem a ni-
uokus lupwen a silei pwe Paulus eman chon Rom,
nge a fen foti ngeni sein.

% 22:20: Fof7.58

Paulus a ii me mwen ewe mwichen soupwiing
22.30-23.11
30 Jwe, ewe sounemenemen sounfiu a wesewe-

sen mochen kiittabchii met ekewe chon Juta ra
atipisi Paulus won. Iei mine sorotdn ewe rin a
apichi ekewe sein Paulus a fofo ngeni, a pwal
allik ngeni ekewe souasor milap me unusen ewe
mwichen soupwiing pwe repwe mwichfengen.
Miirin a angei Paulus o atitai me mwer.

23

1Twe, Paulus a newenewen ngeni ewe mwichen
soupwiing o apasa, “Ami pwii kana re Israel! Ua
manaueni manauei mwen mesen Kot, nge esap
wor och mengiringirin letipei tori ikenai.” 2 Ren
ei ewe Souasor mi Lap Ananias a allik ngeni
dtekewe mi Uitd Unlkiin Paulus pwe repwe posapei
awan. 3 Mirin Paulus a iireni, “Kot epwe fokun
pOsapeek, en tit mi peinitipwech! Ka mot ikenan
ren om kopwe apwlnguei fan pwiinglin ekewe
Allik, nge en ka purétiu ekewe Alliik ren om alliik
ngeniir, pwe repwe posapeeil” = 4 Iwe, dtekewe
mi kan ngeni Paulus ra ureni, “En ka kapasingau
usun noin Kot we Souasor mi Lap!” 5 Paulus a
polileni, “Ami pwii kana, lisap silei pwe dtenaniewe
Souasor mi Lap, pun ekewe Toropwe mi Pin ra
apasa, ‘Kosap kapasingau usun samolun noumw
aramas!’ ”

6 Twe, lupwen Paulus a kiina pwe ekoch chon
ewe mwich ir Satusi, nge pwal ekoch ir Farisi,
a lelidmong le kapasowu ren ewe mwichen

% 23:3: Mat23.27-28 ¥ 23:5: Eks22.28

soupwiing, “Ami pwii kana re Israell Ngang
eman Farisi, n6lin eman Farisi. Ua kapwiing ikei
pokiten ai apilikilik pwe ekewe mi méla repwe
manausefall” ¢ 7 Lon ewe chok otun a apasata
ekei kapas, ekewe Farisi me Satusi ra popueta le
aninifengen o ewe mwich a kinikinfesen. 8 (Pun
ekewe Satusi ra apasa pwe esap wor manausefal
seni mala, ra pwal apasa pwe esap wor chon léng
me ngin. Nge ekewe Farisi ra liku lon ir me
uliingat.) = 9Iwe, ar kapas a letidmongola 0 ekoch
seni ekewe Sensen Alllk, ir seni lon ewe mwichen
Farisi, ra utd o ra pOchokil le anini, “Am aisap
tongeni kiina och mwaélin ei mwan! Eli eman ngin
ika eman chon ldng a wesewesen kapas ngeni!”
10 Iwe, ewe anini a chok fokun wattela, pwe ewe
sounemenemen sounfiu a niuokus, ika ekewe
aramas repwe atatakisi inisin Paulus. Iei mine a
allik ngeni noin kewe sounfiu pwe repwe feitiu
lon ewe mwich, repwe angeawu Paulus seniir

o aliwinala lon ewe lenien sounfiu. 11 Lon ewe
pwinin, ewe Samol a Utd ren Paulus o a Ureni,

“Kosap niuokus! Ka pwariei ikei lon Jerusalem, iei
usun kopwe pwal fokun pwériei lon Rom.”

Ra rawangauei Paulus
23.12-22 ) )
12 Lesosorun sorotidn ewe rdn ekoch chon Juta

ra chufengen o fori eu raw. Ra atolongeer lon
eu pwon mi fis fan akapel, pwe resap mongo
ika Un och tori ar repwe niela Paulus. 13 Mi
wor lap seni faik mwéan mi akotafengeni ei raw.

% 23:6: Fof26.5;Filip3.5 % 23:8: Mat 22.23; Mark 12.18; Luk
20.27

14 Mirin ra feila ren ekewe souasor mi lap me
ekewe souakom o ra tireniir, “Am aia atolongakem
lon eu pwon, pwe aisap mongé och tori dm aipwe

niela Paulus. 15 Iei mine d&mi me ewe mwichen
soupwiing oupwe tinala d&mi kapasen tiingor ngeni

ewe sounemenemen sounfiu pwe epwe emwe-
natiu Paulus remi. Oupwe tipin fori pwe oua
mochen kitta tichikin pworausen an fofér. Nge
am aipwe molotd pwe aipwe niela i me mwen
an esap mwo tori ikei.” 16 Nge notn fefinen
Paulus a rongorong usun ei raw. Iei mine a
feila lon ewe lenien sounfiu o apworausa ngeni

Paulus mine a fis. 17 Miirin Paulus a kdrato eman
me lein ekewe meilapen sounfiu o a Ureni, “Kose

mochen emwenala ei aliial ngeni ewe sounemen-
emen sounfiu. A wor och mine epwe asile ngeni.”
18 Twe, ewe meilapen sounfiu a angei ewe aliial
0 emwenala ren ewe sounemenem o Ureni, “Ewe
chon fotek Paulus a koriei 0 tlingor ngeniei pwe
upwe emwenato ei alial redom, pun a wor och
mine epwe asile ngonuk.” 19 Ewe sounemenem
a kamwoch polin ewe allial, a emwenala ekis o
aisini, “Met ka mochen asile ngeniei?” 20 Ewe
aliial a Uira, “Ekewe chon Juta ra tipeeufengen pwe
repwe tiingor ngonuk lesor om kopwe emwenatiu
Paulus lon ar we mwichen soupwiing, nge repwe
tipin fori el pwe ra mochen kitta tichikin pworau-
san. 21 Nge iia tlingor ngonuk pwe kosap atseling
ngeniir, pun a wor lap seni faik mwén ra op o witi-
wit. Ra atolongeer lon eu pwon mi fis fan akapel,
pwe resap mongo ika iin tori ra niela Paulus. Iei
ra molotd pwe repwe fori ei 0 witiwiti om kopwe
apwlingala ar tlingor.” 22 Iwe, ewe sounemenem

a Ureni, “Kosap ureni eman, pwe en ka apworausa
ngeniei ei pworaus.” Murin a tinala ewe altal.

Ewe_sounemenem a tinala Paulus ren ewe
kepina Feliks

23.23-35

23 Mirin ewe sounemenemen sounfiu a korato
ruoman noln kewe meilapen sounfiu o Ureniir,

“Oupwe amolatd ruopukiu sounfiu pwe repwe
feila Seserea me fik chon wawa oris, pwal
ruopiki chon uwou siles. Iwe, oupwe molotd dmi
oupwe sii seni ikei kulok tiu lepwinei. 24 Oupwe
pwal awora ekoch oris fan iten Paulus pwe epwe
wawa o timwinidchii i lupwen oupwe uweelaren
ewe kepina Feliks.” 25 Miirin ewe sounemenemen
sounfiu a makkei echo toropwe. Iei masouan:

26 “Ngang Klautius Lisias tia kapong ngeni en
amaéfen kepina Feliks:

27 Ekewe chon Juta ra turufi ei mwén o ra sotun
niela. Iwe, ia rong pwe i eman chon Rom,

. leimine Uafitinei kewe sounfiu o amanaua.
28Uamochen sileimet popun ar atipisi, iei mine tia
emwenatiu lon ar we mwichen soupwiing.
29Twe, Uia kiina pwe esap fori och mine epwe tipisin
madla ren ika tolong lon imwen fétek. Ar
kewe kapasen tipi ngeni ra pop seni ekewe
kapasen anini usun pusin ar kewe alliik.

30 Nge lupwen ar asile ngeniei, pwe ekoch chon
Juta ra rawangauei ei mwdn, Ua miittir
tinala redm. Iwe, Ua Ureni ekewe chon atip-
isi, pwe repwe feila redm o pwari ngonuk
me mwomw ar kewe kapasen tipi ngeni.”

31Iwe, ekewe sounfiu ra apwonietd mine ewe
sounemenem a fen allik ngeniir Ra angei

Paulus o uweela lon ewe pwinin tori Antipatris.

32 Sorotdn ewe rdn ekewe sounfiu mi fetal ra li-
winsefaliti ewe lenien sounfiu o likiti ngeni ekewe

chon wawa oris pwe repwe sopwela le emweni
Paulus. 33Iwe, ra emwenala tori Seserea, ra ngeni
ewe kepina ewe toropwe o ra atolonga Paulus fan
nemenian. 34 Ewe kepina a aleani ewe toropwe
o0 aisini Paulus meni fanu a feito seni. Iwe, lup-
wen a silei pwe Paulus a feito seni ewe fani Sil-
isia, 35 a lira, “Ngang Upwe rongorong ngonuk lon
ewe kapwiing lupwen ekewe chon atipisuk repwe
war.” Mirin a allik pwe sounfiu repwe mamasa
Paulus lon ewe imw Herotes a auietd.

24

Ekewe chon Juta ra atipisi Paulus
24.1-9
1Twe, limu ran mirin ewe Souasor mi Lap Ana-

nias a feila Seserea fiti ekoch souakom me eman
souallik itan Tertullus. Ra feito mwen mesen
ewe kepina Feliks o pwaratd ekewe tipis ra tipi

ngeni Paulus. 2 Miirin ar korato Paulus, Tertullus
a popuetd le pwarata an kapasen atutur. Iei usun
mine a apasa: “En amaéfen kepina! Om tipachem
le emwenikich a aworato kinamwe ngenikich lon
fansoun langatam, pwal chomong minefon met-

tochrafisita faniten feiochiin fantach, 3Ekis mein-
isin pwal fansoun meinisin dm aia etiwa ei sokun

feidch, nge &m aia fokun Kkilisou chapur ngonuk.
4 Ngang Usap mochen atai om fansoun, nge Ua
tlngor ngonuk pwe kopwe kirikiroch ngenikem
0 auseling ngeni &m kewe kapas mi mochomoch.
5 Am aia mefi pwe ei mwin eman aramas mi fokun

afeiengau. A popueta fitikoko lein ekewe chon
Juta won unusen faniifan, i eman souemwenin
ewe mwichen Nasaret. ¢ A pwal sotuni an epwe
apiningaua ewe Imwenfel, nge 4m aia turufi. [Am
aia ekiekin apwiingli fan pwinglin pusin dm kewe
alltik, 7 nge ewe sounemenemen sounfiu Lisias a
war o angei senikem fan péchokil. 8 Miirin Lisias
a ureni, pwe ekewe chon atipisi el mwéan repwe
feito me mwomw.] Are en kopwe kapas ais ngeni
el mwdén, kopwe tongeni silei seni i usun ekewe
mettoch meinisin aia atipisi won.” 9 Iwe, ekewe
chon Juta ra tipeeu ngeni ekewe kapasen atipisi o
Ura pwe meinisin a let.

Paulus a piisin peni me mwen ewe kepina Feliks
24.10-23
10 Iwe, ewe kepina a pwome ngeni Paulus an
epwe kapas. Iwe, Paulus a Uira, “Ngang Uia silei pwe
en ka fen soukapwiingiin ei mwu lon chomong
ier. Iei mine ia pwapwa ai Upwe pUsin peniei me
mwomw. 11 Usun ka tongeni pisin silei pwe esap
mwo lap seni engol me ruu ran ra la, pwe ngang
Ua feila Jerusalem ai tipwe fel ngeni Kot. 12 Ekewe
chon Juta resap kiina pwe lia anini ngeni eman
me lon ewe Imwenfel, resap pwal kiinaei pwe Ua
fori och mine aramas repwe fitikoko ren, sap lon

ekewe imwen felikis ika ekis meinisin lon ewe
telinimw. 13 Resap pwal tongeni alletdtd pwe a let

ekewe kapasen atipisi ra aturuei won iei. 14 Nge
ngang tipwe pwarétd ei ngonuk: Ua fel ngeni é&n
ach kewe lewo we Kot ren ai fetal won ewe Al ir
ra apasa pwe mi mwal. Nge Ua pwal liikli meinisin
mine a mak lon dn Moses kewe Allik pwal lon

ekewe puken soufos. 15 Ua pwal apiliikiiliik lon
ewe Kot ir ra pwal apilukilik ngeni, pwe aramas
meinisin, ekewe chon pwiing me ekewe aramas
mi ngau, repwe manausefdl seni méla. 16 Iei mine
uaachocho ngenifansoun meinisin, pwe esap wor
mengiringirin letipei me mwen Kot me aramas.

17 “M{rin ai toau seni Jerusalem ekoch ier, ia
liwinto ikei ai Gipwe uwato moni fan iten alilisin
aramasei kewe chon Juta mi osupwang, Upwe
pwal uwato ai asor. 18 Lupwen ta fOri iei usun,
ra kiinaei lon ewe Imwenfel, mirin ai awesi ai
we angangen alimelim. Esap wor eu mwichen
aramas a nom rei, esap pwal wor och fitikoko. *
19Nge ekoch chon Juta seni ewe fanii Asia ra nom
ikenan. Pusin ir repwe feito mwomw o pwératé
ar kapasen atutur are mi wor mine ra tongeni
atipisiei won. 20 Ika ekei mwédn mi nom ikei
repwe pwaratd met sokun foforingau ra kiina rei
lupwen lia itd me mwen ewe mwichen soupwiing,
21 chilon chok ewe eu mettoch tia kokko lupwen tia
utd me mwer, ‘Ngang ua kiina kapwiing me remi
ikenai fén iten ua liki pwe ekewe sotup repwe
manausefal.” ”

22 Miirin Feliks mi sileochii usun ewe Al a
aukatiu ewe kapwiing o Ureniir, “Lupwen ewe
sounemenemen sounfiu Lisias epwe war, Upwe
atowu pwiinglin ei kapwiing.” 23 Iwe, a alliik ngeni
ewe meilapen sounfiu mi timwinu Paulus, pwe
epwe mamasaodchi Paulus, nge epwe ekis angasa

o mwit ngeni chiechian kana ar repwe alisi ngeni
met a osupwang ren.

% 24:18: F6f21.17-28 = 24:21: F6f23.6

Paulus a titii me mwen Feliks me Trusilla
24.24-27

24 Mirin ekoch réan Feliks a feito fiti pwiilian
we itan Trusilla, i eman fin Juta. A titi Paulus o
alseling ngeni lupwen a afalafal usun ach lukulik
lon Kraist Jesus. 25 Nge lupwen Paulus a sop-
wela le kakapas usun pwiing, usun ach sipwe
tongeni nemeni pusin inisich, pwal usun ewe
ranin kapwing lon ewe fansoun lesopolan, Fe-
liks a niuokus o apasa, “Kopwe feila iei, ngang
upwe kokkorisefdluk lupwen epwe wor ai fansoun
mi fich.” 26 Lon ena fansoun Feliks a pwal
apilukiliku pwe Paulus epwe ngeni moni, iei
popun a soun titi i pwe repwe pworausfengen.
27Twe, ruu ier miirin, Porkius Festus a siwili Feliks
lon wisen kepina. Nge Feliks a mochen Kkiitta an
chen me ren ekewe chon Juta, iei mine a likiti
Paulus lon imwen fotek.

25
Paulus a tiingor pwe an kapwiing epwe amwet
ngeni Sisar
25.1-12

1 Iwe, tllingat rdn mirin &n Festus tori ewe
fant, a feila seni Seserea tori Jerusalem. 2Ikenan
ekewe souasor mi lap me ekewe souemwenin
chon Juta ra aturu Paulus. Ra tiingor ngeni Fes-
tus, 3 pwe epwe alisiir pwe Paulus epwe feito
Jerusalem, pun ra fori eu raw pwe repwe niela
won ewe al. 4 Festus a polueniir, “Paulus epwe
chok nom lon imwen fotek lon Seserea, nge pusin
ngang upwe feila ikenan mirin ekis fansoun mo-
chomoch. 5 N6imi kewe souemwen repwe etieila

Seserea 0 aturu ei mwén are a fori och f6for mi
ngau.”

6 Iwe, Festus a pwal nonom rer walu ika engol
ran, mirin a feila Seserea. Sorotidn ewe rian a
mot won ewe lenien kapwiing o allik pwe repwe
emwenato Paulus. 7 Nge lupwen Paulus a war;,
ekewe chon Juta mi feito seni Jerusalem ra uta
pwelin Uiniikiin 0 popueté le aturu won chomong
fofor mi ngau ra atipisi won. Nge resap tongeni
alletatd pwe a pwiing. & Nge Paulus a pusin peni
i 0 apasa, “Usap fori och mwail ngeni dn chon Juta
kewe alliik ika apiningaua ewe Imwenfel ika 1
ngeni Sisar lon Rom.” 9 Nge Festus a mochen
kiitta an chen me ren ekewe chon Juta, iel mine a
aisini Paulus, “Ifa usun, ka tipeeu ngeni om kopwe
feila Jerusalem, pwe lipwe apwiinguk ikenan won
ekei kapasen atutur ra atipisuk won?” 10 Iwe,
Paulus a iira, “Ngang Ua 1itd me mwen an Sisar
lenien kapwiing, ewe ia ipwe kapwiing ie. Ngang
Usap fori och f6for mi mwal ngeni ekewe chon Juta
usun ka fen silei. 11 Are ngang tia puratiu eu kewe
alliik o fori och pwe tipwe tolong lon tipisin mala,
ngang Usap tingor pwe Upwe ngasala seni. Nge
are esap pwung ekewe kapasen atutur ra atipisiei
won, esap wor eman a tongeni atolongaei lepdir.
Iwe, ngang lia tlingor pwe ei kapwiing epwe amwet
ngeni Sisar” 12 Miirin 4n Festus pworaus ngeni
noln kewe soudurduir a polieni, “Ka tlingor pwe
om ei kapwiing epwe amwet ngeni ewe Sisar, iei
popun kopwe fokun feila ren Sisar.”

Paulus a iitd me mwen Akripa me Pernika
25.13-27

13 Mirin ekoch fansoun ewe king Akripa me
Pernike ra feito Seserea ar repwe churi o kapon-
gen etiwetiw ngeni Festus. 14 Mirin ar nonom
ikenan ekoch rén, Festus a apworausa ngeni ewe
king usun pworausen Paulus: A wor eman mwén
ikei lon imwen fotek Feliks a likitdtiu. 15 Nge
lupwen uia feila Jerusalem, notiin ekewe chon Juta
kewe souasor milap me ekewe souakom ra uwato
ar kapasen atutur ra atipisi won o tiingor ngeniei,
pwe tipwe apwiingala pwe a tipis. 16 Nge ngang tia
Ureniir, pwe oukich chon Rom lon 6riiniach sisap
atipisi eman aramas ren och tipis me mwen an
epwe churi ekewe chon atipisi, pwe epwe tongeni
pusin peni i won ekewe kapasen atutur ra atipisi
won. 17 Iwe, lupwen ra feito ikei, Usap olusala
al fansoun, nge sorotdn ewe rin tia mot lon ewe
lenien kapwiing o alliik pwe repwe emwenato ewe
mwan rei. 18 Iwe, ekewe chon i ngeni ra iitd, nge
resap aturu won och f6for mi fokun ngau usun
Ua ekieki pwe repwe fori. 19 A chék wor ekoch
kapasen anini ngeni usun pwiingiin ar lamalam,
pwal usun eman mwén itan Jesus mi mala, nge
Paulus a apasa pwe a manausefal. 20 Iwe, Usap
chiien silei epwe ifa usun ai liipwe tongeni angei
ai wewe won ekei mettoch. Iei mine Ua tlingor
ngeni Paulus are epwe tipeeu ngeni an epwe feila
Jerusalem, pwe epwe kapwiing ikenan won ekei
kapasen atutur. 21 Nge Paulus a tiingor, pwe an
kapwiing epwe amwet ngeni ewe Sisar an epwe
filatd pwiinglin, nge i epwe chok nom lon imwen
fotek. Iei mine ua allik ngeni ekewe sounfiu,
pwe repwe mamasa tori Upwe tongeni tinala i ren

Sisar” 22 Twe, Akripa a Ureni Festus, “Ngang Ua
mochen pusin rongorong ngeni ei mwén.” Festus
a pOlueni, “Lesor kopwe rongorong ngeni.”

23 Sorotdn ewe rdn Akripa me Pernika ra feito
fan sokopaten fouter mi ling, pwal fan etiwetiw
seni ekewe aramas. Ra tolong lon ewe utten
mwich fiti ekewe meilapen sounfiu me ekewe
souemwenin ewe telinimw. Fén dn Festus alliik ra
emwenato Paulus lon ar we mwich. 24Iwe, Festus
a Ura, “King Akripa pwal meinisin mi etikich le
nom ikei: Ami oua kiina ei mwin ekewe chon
Juta meinisin mi nom ikei me ekewe mi nom lon
Jerusalem ra iingeni. Ra uwato ar kapasen atutur
rei o ra pupuchor, pwe esap pwiing ngeni an epwe
chiien manau. 25 Ngang tisap kiina och f6for a fori
fan iten an epwe tipisin mala. Iwe, pokiten pusin i
a tiingor pwe an kapwiing epwe amwet ngeni ewe
Sisar, Uia ekieki ai lipwe tinala ren. 26 Nge esap wor
och mine upwe tongeni makkeela ren ewe Sisar

usun foforin dtei. Iei mine Gla emwenato i me
mwemi meinisin, fokun me mwomw king Akripa,

pun wesin ei angangen chosa fan itan, epwe wor
mine lpwe tongeni makkeetiu usun. 27 Pun esap
pwing ngeniei ai ipwe tinala eman chon fotek, nge
esap fatoch ekewe kapasen atutur ra atipisi won.”

26

Paulus a ptisin peni me mwen ewe king Akripa
26.1-11
1Iwe, Akripa a lireni Paulus, “Am aia mwiitita
ngonuk pwe kopwe pwératd fan itom.” Iei mine
Paulus a aitiewu polin, a popuetd le pisin peniio

lira, 2 “King Akripa! Ua fokun kilisou, pun tia ton-
geni pusin peniei me mwomw usun ekewe met-
toch meinisin ekewe chon Juta ra atipisiei won.
3 Nge a fokun 6ch, pun ka fokun silefichi 6riinien
ekewe chon Juta me mine ra anini won. Iei mine
Ua tlingor om kopwe atuiselingaei fan mosonotam.

4 “Ekewe chon Juta meinisin ra silei usun

nonomi seni lekikiini. Ra silei usun uruwon man-
auei seni lepoputdn lupwen ia nom lon fantei

pwal lon Jerusalem. 5 Ra fen silei seni me lom,
nge ika ra mochen ra tongeni pwardata usi, pwe
ngang eman Farisi, chon ewe mwich mi fokun
tichik me lon ach lamalam. * 6 Nge iei Uia tita
ikei pwe lpwe kapwiing pokiten ai apilukuliku
ewe pwon Kot a ngeni ach kewe lewo, 7 ewe chok
pwon aramasach kewe seni ekewe engol me ruu
ainang ra apilukuliki pwe repwe angeilupwenra
fel ngeni Kot lerdn me lepwin. Iwe, dméfen king,
pokiten ei apiliikiilik ekewe chon Juta ra atipisiei
ren. 8 Pwota dmi chon Juta oua ekieki pwe esap
tufich ach sipwe liki pwe Kot epwe amanauata
ekewe mi méla? 9 Plsin ngang tia ekieki, pwe lpwe
fokun fori meinisin mine ta tongeni ai Upwe U
ngeni ewe Jesus seni Nasaret. 10Iwe, iei met Ua
fori lon Jerusalem. Ua angei ai mwiimwiitd seni
ekewe souasor mi lap pwe upwe aturalong lon
imwen fotek chomong ndtin Kot kewe aramas, nge
lupwen a towu pwingiin pwe repwe ninnila, da
pwal tipeeu ngeni. ! Fdn chomong ta ariafoiir
lon ar kewe imwen felikis, tia pwal achocho le
fori mine repwe fangata ar lukulik ren. Lon ai

* 26:5: Fof 23.6; Filip 3.5

lingeringeritiir tia fen mwo nge feila ngeni ekewe
telinimwen chon ekis pwe lipwe ariafoitr. =

Paulus a pwirdtd usun wililan manauan
26.12-18
(FOf9.1-19; 22.6-16)

12 “Iwe, fan iten ei popun Ua feila Tamaskus
fan pwiingiin me akiindiien ekewe souasor mi lap.
13 Améfen king, lupwen iia fetal won ewe alleoloas,
Ua kiina eu saram seni ldng mi saramaram seni
akkar a sarametiu Unuki me chiechiei kewe mi
etiei. 14Iwe, &m meinisin aia turutiu lepwiil, nge
ngang lUa rong eu monglingl mi kapas ngeniei
lon fosun Ipru, ‘Saul, Saul, pwota ka ariafoutiei?
Ka pusin afeiengauok ren om U ngeniei, usun
eman kow a chepeti ewe wok mi nom lepdin
ewe chon timwilni.’ 15 Iwe, ngang Ua ais, ‘En i6
Samol?” Ach Samol a polieni, ‘Ngang Jesus ewe
ka ariafotui. 16 Kopwe pwatd o iitd. Ngang Ua
pwa ngonuk ai tipwe awisok pwe kopwe nei chon
angang. Kopwe pwarata mine ka kiina usi ikenai,
pwal mine Gpwe pwari ngonuk lon ekewe fan-
soun repwe feito. 17 Upwe amanauok seni ekewe
aramasen Israel, pwal seni ekewe chon liukiin Is-
rael, chokewe ngang tipwe tinukela rer. 18 Kopwe
aneloi meser, pwe repwe kul seni rochopwak o
kul ngeni saram, repwe towu seni fan nemenien
Satan o tolong fdn nemenien Kot, nge ren ar likiei
repwe kiina amusamusen ar tipis kana o angei
lenier ren chokewe mi pin.’

Paulus a pwirdtd usun an angang
26.19-32

% 26:11: Fof8.3;22.4-5

19 “Jei mine dméfen king Akripa, iisap aleasolap
ngeni Kiinaei we seni lang. 20 Ua afalafal akom
lon Tamaskus me Jerusalem, mirin lon unusen
fanlien ekewe chon Juta, pwal lein ekewe chon
likin Israel, pwe repwe aier seni ar tipis o kul
ngeni Kot, pwe repwe fori sokun fofor mi pwarata
pwe ra ekieksefdl. # 21 Iei popun pwe ekewe chon
Juta ra turufiei o sotuni ar repwe nieila. 22 Nge
tori ikenai Kot a alisiei, iei mine Ua titd ikei o
pwardtd mine a let ngeni aramas meinisin, seni
ekewe mi kis tori ekewe mi lap. Iwe, mine Ua
edni afalafal awewefengen me mine ekewe soufos
me Moses ra afalafala pwe epwe fis, 23 pwe ewe
Kraist epwe fokun riafoi o epwe aemaniin mi
manausefdl seni méla an epwe arongafeili ewe
saramen manau ngeni ekewe chon Juta me ekewe
chon likiin Israel.” #

24 Twe, lupwen Paulus a pusin peni ilon ei ititin
kapas, Festus a kokko fan letiomong, “Paulus, ka
umwes! Om silelap a aumwesuk!” 25 Paulus a
pOlieni, “En @madfen Festus, ngang tsap umwes.
Mine iia apasata lon ai mirit a let. 26 King Akripa,
en ka silei usun ekei mettoch meinisin, iei mine tia
pwora le kapas ngonuk. Ua luku pwe ka sileiochu
ekei mettoch meinisin, pun resap fis le monomon
chok. 27 King Akripa, ka liki kapasen ekewe
soufos? Ngang ua silei pwe ka likd!” 28 Miirin
Akripa a ureni Paulus, “Ka ekieki pwe ka ton-
geni peseei lon ei fansoun mochomoch, pwe tipwe
souldngila?” 29 Paulus a polieni, “Ese lifilifil ika
fansoun mochomoch ika fansoun langatam, nge

% 26:20: F6f9.20,28-29 < 26:23: Ais 42.6; 49.6; 1.Kor 15.20

uUa chok iotek ngeni Kot pwe en me ir meinisin
mirongorong ngenieiikenai oupwe wewe ngeniei
lon ai souldng, nge sap lon ai f6{6!”

30 Miirin ewe king, ewe kepina me Pernike, pwal

chokewe meinisin mi nom ra itd o towu seni ewe
leni. 31 Miirin ar towu ra kapasfengen lefiler, “Ei

aramas esap fori och mine epwe tipisin méla ren
ika nom lon imwen fotek.” 32 Iwe, Akripa a Ureni
Festus, “Ei mwdn a tongeni musala, nge pokiten
a tiingor pwe an we kapwiing epwe amwet ngeni
Sisar esap musala.”

27

Paulus a saila Rom
27.1-12
1Twe, lupwen a pwiinglila pwe aipwe saila Itali,
ra atolonga Paulus me ekoch chon fotek fan neme-
nien Julius, eman meilapen ewe mwichen soun-
fiun Rom itan “An Sisar Mwichen Sounfiu”. 2 Am
aia totd won efoch sip seni Atramitium mi molota
an epwe sai ngeni ekewe lenien ilen sip lon ewe
fanu Asia. Iwe, aia saila, nge Aristarkus eman
re Masetonia seni Tesalonika a etikem. 3 Iwe,
sorotin ewe rdn aia ileiti Siton. Julius a kirikiréch
ngeni Paulus o mwiit ngeni an epwe feila o churi
chiechian kewe pwe repwe ngeni mine a osup-
wang ren. 4 Aia saila seni ikenan, nge pokiten
pochokilen ewe asepwal mi torikem, aia saila lep-
ekin ewe fanii Saipros ewe ia a ekis lia ie. >Iwe,
aia saila pekilan ewe matauen Silisia me Pamfilia

o tori Mira lon ewe fanu Lisia. 6 Ikenan ewe
meilapen sounfiu a kiina efoch sip seni Aleksan-

tria epwe saila Itali, iei mine a atdkeemitd won.

7Iwe, dm aia mang le sai lon chomong réin, nge fan
watten weires aia arap ngeni ewe telinimw Kni-
tus. Pokiten ewe asepwal a pOto me mwern, aisap
tongeni sopwela am sai, iei mine aia saila lepekin
ewe fanu Kreta, ewe ia a ekis llia ie awenewenen
Salmone. 8 Aia saila arapakan ngeni ewe fan,
nge fan watten weires aia tori eu leni itan “Safe

Harbors” * arap ngeni ewe telinimw Lasea. 9 Iwe,
aia nonom ikenan fansoun langatam tori a fokun
weiresila pwe aipwe sopwela dm sai, pun a fen
sdngerela ewe Rénin Echikefel &n ekewe chon Juta.
Iei mine Paulus a ngeniir ekei kapasen 6uroir,
10 “Ami mwén kana, lia kiina pwe ach ei sai seni
ikei epwe afeiengau, sap chok ren talan waach
el sip me uttenan, nge epwe pwal wor mi maéla.”
11 Nge ewe meilapen sounfiu a liikkii alon ewe poli
me alon ewe souwa, nge esap liku alon Paulus.
12Ewe lenienilen sip esap 6ch ar repwe mamaram
ikenan torilesopolan lefen. Iei mine chomong me
lein ekewe mwén ra tipeeu ngeni ar repwe sai seni
ikenan orasotuniikarepwe tori Foniks pwerepwe
mamaram ikenan. FOniks eu lenien ilen sip lon
Kreta mi sape ngeni lotou-6r me lotou-dfeng.

Ewe moliimol le matau
27'13-38 .o .. . . ..
13 Twe, lupwen och kikiin asepwél seni or a

popueta le enito, ekewe mwaén ra ekieki pwe ra
tongeni afisi mine ra akota. Iei mine ra efietd
ewe angko o seresila fokun kan ngeni chok ewe
fanii Kreta. 14 Nge a miittir fis, pwe eu asepwal

* 27:8: wewen “Safe Harbors” lenien ilen sip mi chuno ¥ 27:9:
Lif 16.29-31; 23.27-32; Num 29.7

mi fokun péchokiil itan “Otiu-dfeng” a enito seni
ewe fani. 15 A weneiti ewe sip, nge pokiten ewe
sip esap tongeni sai ngeni ewe molumol, aia chok
likiti ngeni ewe molumol pwe aipwe maanula ren.
16 Twe, aia ekis chuno lupwen aia saila 6riin ewe

kikin fant Kauta. Ikenan aia anikiniku timan
ewe sip, nge fan weires chok. 17 Ra efietd ewe

tima won ewe sip, miurin ra pweli inlikiun ewe sip
ngeni sal. Iwe, ra niuokus pwe repwe fanatd won
petepeten arosetin Lipia, iei mine ra auratiu ewe
amara o mamaanularen ewe asepwal. 18Iwe, ewe
molumol a chok soposopola, iei mine sorotian ewe
rdn ra popuetd le aturatiu uttenen ewe wa leset,
19 nge pwal eu rén miirin ra aturatiu pisekin ewe
sip. 20 Lon chomong rin aisap tongeni kiina akkar
ika fi kana, nge ewe molimol a chok pochokil le
enitikem. Iwe, esap chiien wor dm apiltikulik pwe
aipwe manau.

21 Twe, fansoun langatam ekewe aramas resap
mongo och, mirin Paulus a uitd me mwer o apasa,
“Ami mwén kana, epwe fen 6ch ika oupwe aiiseling
ngeniei pwe sisap sai seni Kreta. Pun ika ita
oupwe auseling ngeniei sisap tolong lon ei wat-
ten osukosuk me feiengau. 22 Nge iei Ua tlingor
ngenikemi, pwe oupwe apilikilikoch, pun esap
wor eman me leich epwe méla, nge ei chok sip
epwe tala. 23Pun lepwin ewe eman notin Kot chon
lang, ewe Kot tia nonom fin nemenian o ua an-
gang ngeni, a feito rei 24 o iireniei, ‘Kosap niuokus
Paulus! Kopwe fokun itd me mwen ewe Sisar.
Nge Kot, lon an kirikiroch epwe pwal amanaua

chokewe meinisin mj etuk lon ei sai.” 25 Iei mine
dmi mwaén, oupwe apilikilikoch! Pun tia liki Kot,

pwe epwe fis usun mine a Ureniei. 26 Nge sipwe
fokun pasetd won wochen eu fani.”
27Twe, a iei engol me riant pwin aia mamaan-

feil lon ewe matau watte itan Mediteranean ren
ewe moliimol. Ina epwe lukenipwin ekewe sala

ra mefi pwe aia arap ngeni fani. 28Iei mine ra
esendtiu efoch sdl mi wor ochou won, iwe, ra kiina
alololun ewe ie tikiiklin iptiki rie fit. Ekis fansoun
miurin ra pwal atkuseféli o kiina pwe a chok tiwe
fit alololun. 29 Iwe, ra niuokus pwe ewe sip epwe
fanatd won woch. Iei mine ra aturatiu fofoch
angkd me mirin, iwe, ra iotek pwe epwe rénila.
30 Miirin ekewe sdla ra sotuni ar repwe sii seni
ewe sip. Ra aturdtiu ewe tima lon ewe sét, nge ra
tipin esendtiu ekoch angko seni me mwen ewe sip.
31 Nge Paulus a Ureni ewe meilapen sounfiu me
ekewe sounfiu, “Are ekei sdla resap nonom won
el wa, esap wor ami apilikulikoch pwe oupwe
manau.” 32Iei mine ekewe sounfiu ra pokii ekewe
sdl mi riri ngeni ewe tima pwe a maanula.

33 Me mwen an epwe rénila, Paulus a tlingor
ngeniir meinisin pwe repwe mongo och. A ira,
“A ukukin engol me ruanl pwinich iei ach sia
witiwiti lon, nge ei Uikiikiin fansoun ousap fokun
mongo och. 34 Ua tiingor ngenikemi pwe oupwe
mongo. A lomot ngenikemi, pwe oupwe tongeni
manau. Pun esap fokun mwo nge emet meten
mokiiremi epwe turula.” 35 Iwe, wesin an apasaté
ekei kapas, Paulus a angei ekis pilawa o iotekin
kilisou ngeni Kot won mwer meinisin. A kinikisi-
etiu o a popuetd le mongo. 36 Miirin ir meinisin
ra popuetd edni apilukulikoch o ra pwal pusin
mongo. 37 Iwe, likiikiin chochon wam we ruoptuki

fik me wonoman. 38 Miirin &m meinisin aia mottila,
ra aturatiu ekewe wiich meinisin le matau, pwe
wam we a pwaseta.

Ewe sip a fanati o mok
27.39-44 ] ) _
39Iwe, lupwen a rénila, ekewe sédlaresap tongeni

asilla ewe fani. Nge ra kiina eu nomolong mi wor
pian, iei mine ra ekiekietd pwe ika epwe tufich
repwe afanatd ewe wa won. 49Iei mine ra pokiiela
ekewe angko, pwe ra kokotiu lon ewe matau. Lon
ewe chok otun ra pwal apichi ewe sdl miriri ngeni

ewe mwirimwir. Miirin ra Uratd ekewe amara mi
nom mwen ewe sip, pwe ewe asepwal epwe ponala

mwan o weneiti ewe pi. 41 Nge ewe sip a fanata
mesen woch o mwo0chila, pwe lesopun me mwan a
mwOch pwe esap chiien tongeni mwokutikit, nge
lesopun me miirin a tatakis ren watten ekewe no.

42 Twe, ekewe sounfiu ra akota ar repwe niela
ekewe chon fotek meinisin, pwe esap wor eman
me leir epwe tongeni dalong wilifant o stla. 43 Nge
ewe meilapen sounfiu a mochen amanaua Paulus,
iei mine a aukuretiu pwe resap fori eil. Nge a
chok allik ngeni ekewe mwén meinisin mi sile
aa ar repwe akomwen atururetiu leset o délong
wilifani. 44 Iwe, ekewe ekoch aramas resap sile
aarepwe kamwoch ekewe pap ika irdn ewe sip. Iei
usun &m meinisin aia manau ngeni fani.

28

Mine a fis ngeni Paulus me won ewe fanii Malta
28.1-10
1 Iwe, lupwen aia tiwelong wilifant, aia silei

pwe ewe fanu itan Malta. 2 Chon ei fanu ra

fokun kirikiroch ngenikem. Ra akietd eu ekkei
0 etiwakem meinisin, pun a piing it o patekich.
3Paulus a pwal ionifengeni amwiich. Nge lupwen
a uwoutd won ewe ekkei, eman serepenit a towu
me lon ekewe amwlch pokiten pwichikaren ewe
ekkei, a kiiliw p6lin o nikemeitiu won. 4Iwe, lup-
wen chon ewe faniira kiina ewe serepenit minike-
meitiu won poiin Paulus, ra kapasfengen lefiler,

“El mwaéan 1 eman chon niela aramas. Pun in-
amwo ika a fen manaueto seni le matau, nge ewe

anin pwing esap mwiut ngeni an epwe manau.”
5 Nge Paulus a wichikalong ewe serepenit lon
ewe ekkei, nge esap feiengau ren. 6 Iwe, ekewe
aramas ra witiwiti pwe poiin Paulus epwe pwoota
ika epwe fen turula o méala. Ra witiwit fansoun
langatam, nge lupwen resap kiina och feiengau a
fis ngeni, ra siwili ar ekiek o apasa, “Atei eman
kot!”

7 A wor ekoch fant ikenan mi arap ngeni ei

leni, faniien Puplius, i samolun ewe fant. Atei a
etiwakem lon lenian o lon ukiikiin Uliingat ran a
awasOlakem pokiten an kirikiréch. & Iwe, semen
Puplius a mwelilong leimw ren an pwichikar me
feiseni. Paulus a tolong lon rumwan o murin an
iotek fan itan a iseis poin won o apdchokulata.
9 Lupwen a fis ei, ekewe lusun chon samau
meinisin me won ewe fantu ra feito, nge Paulus
a apochokiileeretd. 10 Iwe, chon ewe fani ra
ngenikem chomong lifang, nge lupwen aipwele
sai, ra uwata won ewe sip met a lomot fan iten am
we sai.

Ewe sai seni Malta tori Rom
28.11-15
11 Twe, miirin &m nonom ikenan iliingat maram,
aia st won efoch sip seni Aleksantria mi wor
liosun ekewe “Kot Lipwe” won lesopun me mwan
iter Kastor me Polluk. Ei sip a mamaram ikenan

fansoun lefen. 12 Mtrin &m aia tori ewe telinimw
Sirakus o nonom ikenan lon tikikiin Glingat rén.

13 Seni ikenan aia sai o tori ewe telinimw Rekium.
Sorotdn ewe rdan eu asepwal a popuetd le enito

seni Or 0 murin ruu rén aia tori ewe telinimw
Puteoli. 4Tkenan aia churi ekoch chon liiki Jesus

mi tlngor ngenikem pwe aipwe nonom rer lon
ukiklin eu wiik. Iei usun aia sai ngeni Rom.
15 Twe, ekewe chon liikli Jesus mi nom lon Rom
ra rong usum, ra feila tori ekewe kiikiin telinimw
iter Appius Forum me Ullingat Imwen Wasdla, pwe
repwe sounikem. Iwe, lupwen Paulus a kiineer, a
kilisou ngeni Kot o letipan a fokun pochokiilela.

Paulus a churi ekewe chon Juta lon Rom
28.16-31
16 Twe, lupwen dm tori Rom, ra mwiit ngeni
Paulus pwe epwe tongeni aemantlale nonom, nge
eman sounfiu epwe nom ren o mamasa. 17 Miirin
ullingat rdn, Paulus a korato ekewe souemwenin
ekewe chon Juta mi chon lefanitila lon Rom pwe
repwe mwichfengen. Iwe, lupwen ar chufengen,
Paulus a tireniir, “Ami pwii kana chon Israel! In-
amwo ika ngang usap fori och mi U ngeni ara-
masach ika Ortiniach kewe sia angei seni ach kewe
lewo, nge ra fotekiniei lon Jerusalem o atolongaei

fan nemenien chon Rom. 18 Miirin &n ekewe chon
Rom atittinaei, ra mochen amusaei, pun usap fori

och f6for tipwe tipisin maéla ren. 19 Nge lupwen
ekewe chon Juta resap tipeeu ngeni, esap wor och
mine Upwe tongeni fori. Ua chok tlingor pwe ai
kapwiing epwe amwet ngeni Sisar, nge esap wor
och ai kapasen tipi ngeni aramasei kewe. # 20 Ina
popun ua tingor pwe Upwe churikemi o kapas
ngenikemi. Pun ngang uia fotek pokiten dn ekewe
chon Israel apiltukulik.”

21 Twe, ekewe chon Juta ra iireni Paulus, “Am
aisap angei echo toropwe seni Jutea usumw, esap
pwal wor eman me lein aramasach a feito seni ike-
nan fan och pworaus, ika fan och kapas mi ngau
usumw. 22 Nge aia mochen rongorong mefiom,
pun aia silei pwe ekis meinisin aramas ra kapasen
U ngeni ei mwich ka choni.” 23 Iei mine ra filata
euran pwe repwe churi Paulus lon. Iwe, chomong

me leir ra feito lon ewe réan lon ewe leni ia Paulus
a nonom ie. Seni lesosor torilepwin a afalafaleer

0 awewe ngeniir usun ewe Mwiin Kot. A sotuni
le pese ngeniir usun ar repwe liki Jesus ren an
pwarata ngeniir ekewe kapas seni dn Moses kewe

allik me seni mine ekewe soufos ra makkeetiu.
24 Twe, ekoch me leir ra liikli, pwe mine a apasa a

let, nge ekoch resap liki. 251Iei mine ra feila lon
ar tipefesen lefiler miirin 4n Paulus apasati ei eu
mettoch: “A pwiing mine ewe Ngiinmifel a kapas
ren ewe soufos Aisea ngeni ach kewe lewo! 26 Pun
a apasa,

‘Kopwe feila o aronga ngeni ekei aramas:

Oupwe ai selingemi o rongorong,
nge ousap wewe ren.

Oupwe nenengeni, nge ousap kiina och.

% 28:19: Fof25.11

27Pun letipen ekei aramas a pochokiil.
Ra tkitiu le rongorong

oraamouru meser.
Pun are resap fori iei usun,

repwe tongeni kiina ren meser
0 rongorong ren selinger, nge letiper repwe
wewela,
repwe pwal kul ngeniei,
pwe Upwe apoOchoOkileer. Iei alon Kot’”
28 Tei mine ngang Ua mochen pwe &mi
oupwe silei, pwe dn Kot kapasen manau
a tori ekewe chon likiin Israel o ir repwe
auiselinga.” 29 [Murin &n Paulus apasa ei,
ekewe chon Juta ra feila, nge ra fokun
aninifengen lefiler.]

30 Iwe, lon tikiikiin ruu ier Paulus a nonom lon
eu leni i a plsin moni 0 etiwa aramas meinisin
mi feito ren, pwe repwe churi. 31 A afalafal usun
Mwin Kot o aiti ngeniir usun ach Samol Jesus
Kraist. A pwora le kapas, nge esap wor eman a
pinei.

% 28:27: Ais 6.9-10

